
ACLARACIONES
SOBRE EL ALFABETO CHATINO
DE TATALTEPEC DE VALDEZ

El alfabeto que se emplea en este libro para la escritura del chatino es el
siguiente:

aabcchdefghiij'kl
IImnfiopqrstuuxyz

Como se puede ver, casi todos los sonidos del chatino de Tataltepec de
Valdez, se encuentran también en espafiol y se escriben con las mismas
letras.

Los sonidos diferentes al espaiiol son los siguientes:
ai'ux

A fin de poder leer el chatino con facilidad, sugerimos que se tomen en
cuenta las siguientes aclaraciones:

1. Todas las palabras chatinas se pronuncian con mayor fuerza al final

(como las palabras agudas del espafiol).

2. El chatino es un idioma tonal, es decir que hay palabras que se

diferencian unas de otras no sélo por las letras sino también por el

tono. Por ejemplo:

nga'a verde
nga'a rojo

Por lo general, el tono no ha sido representado en la escritura,

debido a que en la mayoria de los casos el contexto indica cudl es el

tono correcto de cada palabra.

Sin embargo, en algunos casos se usa el signo “ para indicar un
tono bajo “cayendo”. Esto sirve para distinguir entre dos palabras
semejantes, como en los siguientes ejemplos:

queé flor ndyu'd esta vivo

quee piedra ndyu'u esté saliendo de

3. En chatino hay vocales largas y vocales cortas. Para indicar las

vocales largas se escriben dos vocales juntas, como en los siguientes

ejemplos:



ndyiji  obtiene cuana tercio
ndyijii muere cuaana ladrén
cuanaa espejo

ngula  nacié
nguula fuerte clyaa serd salvo
ngulaa llegd clya hondo

Las vocales a, i y u del chatino, se presentan también en forma
nasal (sean largas o cortas), y en este caso se escriben subrayadas.

Vea en los siguientes ejemplos la diferencia entre las vocales
sencillas y las vocales subrayadas:

cuu sahumerio cu'u vivira

cuu camote cu'u sordomudo

catya harina cuityi ni'i albaiil

catya hamaca cuityi ni'i va a derribar la casa

El signo ' es conocido como “saltillo”; representa un pequefio corte
de voz entre dos silabas o al final de palabras.

Vea en los siguientes ejemplos la diferencia entre las palabras que
llevan saltillo y las que no lo llevan:

tyo' maguey tyiquee' por largo tiempo

tyo lluvia tyiquee  pecho o estomago de --
ca'ya cerro cu'bi borracho

catya harina cubi!' nene

Cuando el saltillo se encuentra entre dos vocales, las vocales estan
en dos distintas silabas, por ejemplo:

ti'i pobre cu'a vivird la'a lado
tii  diez cuu  sahumerio laa iglesia
En chatino, la h al principio de palabras se pronuncia como en las

siguientes palabras: hitya agua; hi tuyo; hichu' espalda de --;
hique cabeza de --.

La letra x se pronuncia en chatino como en los siguientes ejemplos:

xee luz; xlyd pan; cuxi malo.

Note en los siguientes ejemplos que en chatino la s y 1a x no se
pronuncian igual:



sna tres
xna huird

ngusii  tarde nsu'ba mete
ngiiixii lo envolvi6 nxu'ba estd metiendo

8. Muchas palabras del chatino empiezan con dos o mas consonantes
juntas, y es importante fijarse bien en éstas para no confundir una
palabra con otra.

Vea los siguientes ejemplos:

lya' ti'
liya'
ndya
nda
ndiya ti'
Siya'
tsiya' ti

hace groseria
afuera

pago
dio
le gusta

Tepenixtlahuaca
de una vez

9. En algunas palabras la primera silaba es s6lo una consonante, sin
vocal. Vea los siguientes ejemplos:

bcha

Itya
xne'
ycua
cha

pasado (compuesta por las silabas b y cha)
mafnana

mazorca (compuesta por las silabas 1y tya)

perro (compuesta por las silabas x y ne'")
atole (compuesta por las silabas y y cua)
dinero  (compuesta por las silabas ¢ y iii).

Quityi nu nguscua San Mateo
fii'ya ngua cha' ji'i Jests

Jyo'o cusu' ji'i Jesucristo
1 Nde nscua na' qui'i ti cha' ji'i
lcaa fiati nu ngua jyo'o cusu' ji'i
Jesucristo, cha' fiati tya'a ji'i jyo'o
David laca yu, lo'o jua'a fiati tya'a
ji'i jyo'o Abraham laca yu, masi
tyijyu’ ti.
2Jyo'o Abraham bi' ngua sti Isaac;
li' jyo'o Isaac bi' ngua sti Jacob;
li' jyo'o Jacob bi' ngua sti Juda
lo'o ca ta'a tya'a ngula yu;
31i' jyo'o Jud4 bi' ngua sti Fares
lo'o Zara, lo'o Tamar ngua
naa xtya'a ngu' bi'.
Li' jyo'o Fares bi' ngua sti
Esrom;
li' jyo'o Esrom bi' ngua sti
Aram;
41i' jyo'o Aram bi' ngua sti
Aminadab;
li' jyo'o Aminadab bi' ngua sti
Naason;
li' jyo'o Naasén bi' ngua sti
Salmoén;
51i' jyo'o Salmoén bi' ngua sti
Booz, lo'o Rahab ngua naa
xtya'a Booz bi'.
Li' jyo'o Booz bi' ngua sti Obed,
lo'o Rut ngua naa xtya'a Obed
bi'.

Li' jyo'o Obed bi' ngua sti Isaf;
61i' jyo'o Isai bi' ngua sti rey
David;

li' jyo'o rey David ngua sti
Salomén, lo'o xtya'a Salomén
bi' ngua nu cuna'a nu ngua
clyo'o jyo'o Urias clyo.

7Lo'o li' jyo'o Salomén bi' ngua
sti Roboam,;

li' jyo'o Roboam bi' ngua sti
Abias;

li' jyo'o Abias bi' ngua sti Asa;

81i' jyo'o Asa bi' ngua sti Josafat;

li' jyo'o Josafat bi' ngua sti
Joram;

li' jyo'o Joram bi' ngua sti Uzias;

91i' jyo'o Uzias bi' ngua sti Jotam;

li' jyo'o Jotam bi' ngua sti Acaz;

li' jyo'o Acaz bi' ngua sti
Ezequias;

10]i' jyo'o Ezequias bi' ngua sti
Manasés;
li' jyo'o Manasés bi' ngua sti
Amoén;
li' jyo'o Amén bi' ngua sti
Josias;
11i' jyo'o Josias bi' ngua sti
Jeconias lo'o tya'a ngula yu.
Tyempo bi' ndyaa lo'o ngu'
Babilonia ji'i ngu' Israel ca quichi
tyi ngu' ca tyijyu', ne' chcua ji'i ngu'

Babilonia ndyaa quifia'a tsa ngu'
Israel bi' li".
12 Ca tyijyu' bi' ngula Salatiel sii'
jyo'o Jeconias bi';
li' jyo'o Salatiel bi' ngua sti
Zorobabel;
131i' jyo'o Zorobabel bi' ngua sti
Abiud;
li' jyo'o Abiud bi' ngua sti
Eliaquim;
li' jyo'o Eliaquim bi' ngua sti
Azor;
141i' jyo'o Azor bi' ngua sti Sadoc;
li' jyo'o Sadoc bi' ngua sti
Aquim;
li' jyo'o Aquim bi' ngua sti
Eliud;
151i' jyo'o Eliud bi' ngua sti
Eleazar;
li' jyo'o Eleazar bi' ngua sti
Matan;
li' jyo'o Matén bi' ngua sti Jacob.
16 Lo'o 1i' siii' jyo'o Jacob bi' ngua
José nu ngua clyo'o Maria
xtya'a Jests,
lo'o jua'a Cristo naa Jesus bi'.
17 Jua'a naa jyo'o ngu' cusu' bil, tii
jlyacua tya'a ba'a ngu' lo'o ngutu't
Abraham fia'a cuayd' nu ngula
jyo'o David. La cui' jua'a tya tii
jlyacua tya'a ba'a ngu' lo'o ngutu't
jyo'o David, fia'a cuayé' nu ndyaa
lo'o ngu' xa' tsu' ji'i ngu' Israel ca
quichi tyi ngu', nu lo'o ngusu'ba
ngu' ji'i ngu' Israel ne' chcua ca
quichi Babilonia tyijyu'. Lo'o la cui'
jua'a tya tii jlyacua tya'a ba'a ngu',
li' ngula nu laca Cristo.

Ni'ya ngua lo'o ngula Jesucristo
18Nde nscua na' fii'ya ngua lo'o
ngula Jesucristo. Cua ngiiifii cha'
ji'i Maria bi', cha' caja clyo'o lo'o

nu José siii' Jacob bi'. Bilya tyalaa
Maria slo José nu lo'o ngua cuaya'
ti' nu Maria bi', cha' cua ntsu'u sii';
cfia ji'i Xtyi'i ycui' Ndyosi ngua bi',
cha' ngua tana Maria bi'. 1®Pana nu
José bi' ni, tya'na ti' yu ji'i Maria,
tso'o tsa ntsu'u tyiquee yu fia'a yu
ji'i. Lo'o cua ndyuna yu cha' bi!,
né nti' yu ta yu cha' tyuju'u ti' ji'i
Marid, masi nga'aa caja clyo'o yu
lo'o xqui'ya siii', ngua ti' yu; tye
cha' jua'a ti ngua ti' yu, cha' né nti'
yu sta yu qui'ya ji'i ca toni'i cia.
20aja lo'o nclyacua ti' yu ni cha'
laca ngua jua'a, li' ndu'u tucua sca
xca ji'i ycui' Ndyosi slo yu laja xcalé
yu. Nchceui' xca bi' lo'o yu li":
—José —nacuj xca ji'i yu—, hati
tya'a ji'i jyo'o David laca nu'u —
nacui—. N4 cutsii nu'u caja clyo'o
lo'o Maria, cha' caa cho' toni'i
jinu'u. Si'i na cuxi ngua'ni Maria bi'
tsiya' ti; cfia nu ngua'ni Xtyi'i ycui'
Ndyosi laca cha' ntsu'u sfii' Maria
juani. 21Lo'o cala siii' nu cuna'a bi',
cubi' qui'yu caca nu bi'. Lo'o xcua
xtani cubi' bi' 1i', bi' ca naa Jests.
Lo'o nu Jests bi' ni, bi' laca nu
cua'ni lyad ji'i fiati nu ntsu'u cha'
ji'i lo'o ycui' Ni, cha' clyad ngu' ji'i
qui'ya nu ntsu'u ji'i ngu'.

221,0'0 jua'a ngua cha' bi', cha' nu
cua nchceui' ycui' Ndyosi lo'o ngu'
sa'ni cha' jua'a caca. Tyempo sa'ni
nguscua jyo'o cusu' nu ngua tu'ba
ji'i ycui' Ndyosi cha' bi' lo quityi.
Ndi'ya nguscua ngu":

23 Caca tana sca nu cuna'a nu
ntucua ycui' ti, lo'o 1i' qui'yu
caca sni';

Emanuel facuj ngu' ji'i cubi' bi'".
Jua'a nscua lo quityi, bi' cha' jua'a
ngua ji'i Maria li'. Nu nchcui' ngu'

Emanuel ni, ndi'ya nti' fiacui cha'
bi': Ndi'i ycui' Ndyosi lo'o na.

241,0'0 li' ngue ti' José, ndu'u yu
ndyaa yu slo Maria cha' caja clyo'o
yu lo'o, fii'ya nu nacui xca ji'i ycui'
Ndyosi ji'i yu. Li' fiaa lo'o yu ji'i ca
toni'i ji'i yu, 2°pana né ngujua' yu
lo'o fia'a cuayd' nu cua ngula sii'.
Lo'o cua ngula cubi, 1i' ngua naa
Jests.

Lo'o ndyalaa ngu' tii
La cui' tyempo lo'o ngula
Jestis nde quichi Belén, sca

nu cusu' nu naa Herodes ngua loo
ji'i nasiyu bi'. Ca loyuu su cuentya
Judea, ca bi' ndi'i quichi Belén
bi'. Lo'o li' ndyalaa xi ngu' tii nde
Judea bi'; ngutu'u ngu' tii bi' xa'
quichi nde su ntyucua cuichaa, lo'o
li' ndyalaa ngu' quichi Jerusalén.
Nchcui' ngu' tii bi' lo'o ngu' nu
ndyacua tya'a lo'o ngu' tyucuii:

2__¢Macala ndi'i cubi' nu ngula
tsubi' ti bi'? —nacui ngu'—. Rey
ji'i cu'ma ngu' judio laca cubi' bi' —
nacui ngu'—. Cua na'a ya cuii cucui
nu ndacui cua cuentya ji'i cubi'
bi', bi' cha' ndyalaa ya ca nde cha'
cua'ni tlyu ya ji'i cubi' bi' juani.

3Lo'o nu rey Herodes ni, ndyutsii
tsa yu lo'o ndyuna yu cha' nu nchcui'
ngu' tii bi', cha' cua'ni tlyu ngu' ji'i
chaca rey. Lo'o jua'a lcaa ngu' quichi
Jerusalén ndyutsii tsa ngu' fii'ya
cua'ni rey Herodes. 4Li' ngusi'ya rey
Herodes bi' ji'i lcaa sti jo'é nu laca
loo, lo'o jua'a ji'i mstru nu nclyu'u
cha' jo'6 ne' laa cha' caa ngu' slo.
Nchcuane nu rey bi' ji'i ngu' li":

—¢Ha n4 jlo ti' ma macala nchcui’
quityi cha' cala Cristo? —nacui rey
ji'i ngu'.

5__(Cala bi' nde quichi Belén
loyuu su cuentya Judea re —nacui
ngu' ji'i—. Ndi'ya nacui quityi ji'i
ycui' Ndyosi:

6 Quichi sube ti laca Belén nu
ntsu'u loyuu su cuentya Judea,
nacui ycui' Ni.

Pana quichi tyi sca ngu' tlyu tsa
caca, masi quichi sube laca
juani, nacui Ni.

Caca nu qui'yu tlyu bi' loo,

lo'o jua'a fia'asii yu ji'i ngu'
Israel 'na.

Jua'a nscua lo quityi bi'.

7Lo'o cua ndyuna rey Herodes
cha' bi!, 1i' cuaana ti ngusi'ya yu
ji'i nu ngu' tii bi', cha' caa ngu' slo
cha' ta yu sca cha' lo'o ngu'. Li'
nchcuane rey bi' ji'i ngu' ni jacua'
na'a ngu' cha' ndyu'u tucua cuii
cucui bi' nde cua. 8Lo'o ndacha'
ngu' ji'i, 1i' ncheui' rey lo'o ngu' cha'
tsaa ngu' nde quichi Belén.

—Yaa clya ma —nacui rey ji'i ngu'
tii bi'—, clyana ma ma ntucua tyi
cubi' bi' —nacui—. Lo'o si quije ji'i
ma, li' xtyuu ma slo na' chaca quiya'
cha' caca cuayé' ti' na' macala
ntsiya cubi' bi'. Lo'o na' tsa'a cua'ni
tlyu na' ji'i cubi' bi' nta".

9Lo'o li' ndu'u ngu' ndyaa ngu'

nu lo'o ndyuna ngu' cha' nu nchcui'
rey lo'o ngu'. Chaca quiya' na'a ngu'
cuii bi' laja lo'o ndyaa ngu' tyucuii
cha' tsaa ngu' ca quichi Belén, la
cui' cuii cucui nu na'a ngu' clyo ca
su ntyucua cuichaa. Lo'o ngulu'u
cuii ji'i ngu' macala nscua ni'i su
ndi'i cubi', ndyatu cuii su ntucua
ni'i bi'. 19Tso'o tsa ntsu'u tyiquee
ngu' fia'a ngu' cuii bi' chaca quiya'.
1Li' ndyati ngu' ni'i bi', na'a ngu'
ji'i cubi' lo'o ji'i Maria xtya'a cubi'.

Hora ti ndyatu sti' ngu' tii bi' slo
cubi' cha' cua'ni tlyu ngu' ji'i. Lo'o
li' ngusati' ngu' yu'ba ji'i ngu' cha'
ta ngu' msta ji'i cubi' bi'; nda ngu'
oro ji'i cubi' bi', nda ngu' yana jo'6
nu quifia'a tsa nga'a, lo'o jua'a nda
ngu' mirra ji'i cubi' bi'. (Jua'a naa
sca tand yaca nu tyixi xtyi'i.) 12Nu
lo'o ndyaa ngu' caja' ngu!', li' nchcui’
xcalé ngu'; nchceui' ycui' Ndyosi lo'o
ngu' laja xcala cha' nga'aa tsaa ngu'
slo rey Herodes bi', cha' cuifii tsa
yu. Bi' cha' ngusfii ngu' xa' tyucuii
cha' xtyuu ngu' tyaa ngu' quichi tyi
ngu' chaca quiya'.

Ngusna lo'o José ji'i
Maria nde Egipto

13Nu lo'o cua ndu'u ngu' tii ndyaa
ngu' quichi tyi ngu', 1i' ncheui'
xcaléd José. Ndyu'u tucua sca xca
ji'i ycui' Ndyosi slo yu laja xcal4,
nchcui' lo'o yu li":

—Que ti' nu'u —nacui xca ji'i
José—. Tyatu nu'u, xna clya nu'u
—nacui—, tsaa lo'o nu'u ji'i xtya'a
cubi' tyijyu' nde loyuu su cuentya
Egipto. Tyi'i ma cajua fa'a cuayd'
nu cacha' hi cha' tso'o tyaa ma nde
nasiyu re chaca quiya'. Tyaala tsa
rey Herodes bi'; cua caa ti yu quichi
re cha' clyana ji'i cubi, cha' cujuii
ji'i cubi' nti' yu.

14Hora ti ngue ti' José, li' ndyaa
lo'o ji'i cubi' lo'o ji'i xtya'a cubi'
masi tya talya; ndyaa ngu' nde
Egipto li". '5Lo'o li' ndyanu ngu'
ca bi' fia'a cuayd' nu cua ngujuii
Herodes, rey nu tyaala bi'. La cui'
cha' bi' nchcui' jyo'o cusu' nu ngua
tu'ba ji'i ycui' Ndyosi cua sa'ni la
lo'o ncheui' ndi'ya: “Xi'ya na' ji'i Sai'
na' cha' tyu'u ca loyuu su cuentya

4

Egipto, cha' xtyuu yu tyaa yu quichi
tyi yu”, nacuj ycui' Ndyosi nu Xu'na
na. Bi' cha' jua'a ngua ji'i ngu' tya
li', cha' ndyalaa ngu' nde Egipto.

Ndyujuii Herodes ji'i cubi' ji'i ngu’

16L0'0 nu rey Herodes bi' ni, fiasi'
tsa yu lo'o ngua tii yu cha' nga'aa
fiaa nu ngu' tii bi' slo. Li' ngulo rey
bi' cfia ji'i msu, cha' tsaa ngu' cujuii
ngu' ji'i Icaa cubi' qui'yu nu ntsu'u
quichi Belén, lcaa cubi' nu bilya
tye sna yija ji'i; lo'o jua'a cujuii
ngu' ji'i Icaa cubi' qui'yu nu ntsu'u
quichi sube cacua ti. Cua jlo ti' rey
cha' nu cubi' bi' bilya tye sna yija,
cha' jua'a nchcui' ngu' tii bi' xqui'ya
cuii cucui nu cua na'a ngu'. La cui'
cha' bi' nchcui' jyo'o cusu' Jeremias
nu ngua tu'ba ji'i ycui' Ndyosi nu
ngua sa'ni la. Ndi'ya nacui:

18 Lye tsa nda xtyi'i fati nde quichi

Ramé;

nxi'ya ngu', ndyunaa tsa ngu',
cha' ngujuii sfii' Raquel.

Nxi'ya tsa nu cuna'a bi', cha'
cua ngujuii sni'.

Ni sca fiati n4 ngua ji'i xaala'
tyiquee nu cuna'a bi', cha'
nga'aa lu'a siii'.

Jua'a cha' nscua lo quityi, masi
bilya caca cha' bi' lo'o tya lu'a jyo'o
cusu' nu nguscua cha' bi'. Bi' cha'
jua'a ngua ji'i ngu' Belén, ngusi'ya
tsa ngu' cha' ngujuii siii' ngu'.

19Ca tiya' la li' ngujuii rey
Herodes bi', 1o'o li' ndu'u tucua sca
xca ji'i ycui' Ndyosi slo José laja
xcald ti yu, cha' tya ndi'i José ca
loyuu su cuentya Egipto:

20_Que ti' nu'u —nacuj xca ji'i
yu—, tyatu clya nu'u, tyaa lo'o
nu'u ji'i nu piti lo'o ji'i xtya'a yu

nde nasiyu Israel chaca quiya' —
nacui—, cha' cua ngujuii ngu'
tyaala nu ngua ti' cujuii ji'i cubi’
cua tya tsubi' la.

211,0'0 1i' ndyatu José, ndyaa lo'o
ji'i nu piti lo'o ji'i xtya'a nu piti, fiaa
ngu' nde nasiyu Israel chaca quiya'.
221,0'0 li' ndyuna yu cha' siii' jyo'o
Herodes laca loo nde Judea, la cui'
sfii' yu nu naa Arquelao laca bi';
ndyutsii xi José xqui'ya cha' bi". Li'
xa' ncheui' xcalé yu fii'ya cua'ni yu,
bi' cha' ndyaa ngu' nde loyuu su
naa Galilea li'. 22Ca bi' ndyalaa ngu'
quichi Nazaret cha' tyi'i ngu'. La
cui' cha' bi' nchcui' jyo'o cusu' nu
ngua tu'ba ji'i ycui' Ndyosi nu ngua
sa'ni lo'o nchcui' ngu' ndi'ya: ngu'
Nazaret cua'ni ngu' ji'i nu bi'. Jua'a
nchcui' jyo'o cusu' bi' cua sa'ni,
bi' cha' jua'a ndu'ni ngu' ji'i Jests
juani.

Nda Juan cuii lo'o ngu' ne'
quixi' su na ndi'i fnati

Lo'o ngua tyempo, li' nguxana

Juan nda yu cuii lo'o ngu' nu
ndya'a slo yu su ndi'i yu ycui' ti yu
ne' quixi'; ntyucuatya yu ji'i ngu' li"
La cui' loyuu su cuentya Judea ndi'i
yu; pana btyi tsa yuu su ndi'i Juan,
ndi'i tsa quee, lo'o na ndi'i xa' Nati
cajua.

2__Ca tyuju'u ti' cu'ma —nacui
Juan ji'i ngu'—, xtyanu ma ji'i cha'
cuxi nu ndyu'ni ma —nacui—. Cua
xana ti cha' caca ycui' Ndyosi loo
ne' cresiya ji'i fati chalyuu.
3Lo'o nu Juan ni, laca yu la cui'

fiati nu ncheui' jyo'o cusu' Isaias ji'i
sa'ni, cha' jyo'o cusu' bi' ngua tu'ba
ji'l ycui' Ndyosi. Ndi'ya nscua lo
quityi bi"

Cuii xi'ya sca fiati ne' quixj'":
“Xaala clya ma sca tyucuii su caa
ycui' nu Xu'na na;
xquifii tso'o ma tyucuii su tyeje
tacui ycui'”, fiacui fatj bi'.
Jua'a nguscua jyo'o cusu' cuentya ji'i
nati bi', lo'o Juan laca nati bi'.
4Lo'o nu Juan bi' ni, lacu' yu
sca late' quicha' camello, lo'o jua'a
ndyaaca' juata sii' yu; ndacu yu
tscu' lo'o cuinaa' cuityu. 5Lo'o 1i'
ndyu'u ti'i quifia'a fiati slo yu; fiaa
ngu' quichi Jerusalén slo yu, lo'o
jua'a fiaa ngu' lcaa quichi sube ti
nu ndi'i loyuu su cuentya Judea bi'
slo yu, lo'o ngu' nu ntsu'u cacua
ti to' sta'a Jordan, fiaa ngu' slo yu.
6Li' ntyucuatya Juan ji'i ngu' nu
ndya'a slo yu nde lo hitya Jordan,
ntyucuatya yu ji'i lcaa ngu' nu
nchcui' cha' ngua tyuju'u ti' ngu' ji'i
cha' cuxi nu ndyu'ni ngu'".
7Lo'o ngua sca tsa na'a Juan ji'i
tyuu tya'a ngu' fariseo lo'o ngu'
saduceo; tacati tsa ndu'ni ycui' ngu'
ngua ti' ngu!, lye tsa ndu'ni tyucuaa
ti' ngu' ji'i tya'a ngu'. Lo'o xi ngu'
bi' lijya ngu' cha' tyucuatya Juan ji'i
ngu', pana nd ndiya ti' Juan jua'a.
—Ni'ya nti' cuafia tyaala, jua'a nti'
cu'ma —nacui Juan ji'i ngu' bi'—.
¢Ha cua nchceutsii ngu' ji'i ma lacua?
¢Ha juani ndube ti' ma cha' ca fiasi'
tsa ycui' Ndyosi lo'o xcube' Ni ji'i ma
nu lo'o tye chalyuu? —nacuj yu—.
8Tso'o lacua, culu'u ma ji'i ya si
chafi cha' cua ngulochu' ma ji'i cha'
cuxi nu ntsu'u ji'i ma. N4 culacua
ti' ma cha' caca tso'o ji'i ma slo ycui'
Ndyosi si xcui' ndyi'u ti' ma ji'i jyo'o
cusu' ji'i ma, nu cusu' Abraham
bi'. N4 talo ycui' Ni ji'i cha' cuxi nu
ndu'ni ma tsiya' ti, masi fiati tya'a ji'i

jyo'o Abraham laca ma, nchcui' ma.
Na cuifii ma. Si nti' ycui' Ndyosi,
taca ji'i Ni cuifd Ni ji'i fati tya'a ji'i
jyo'o Abraham, masi lo'o quee to'
sta'a re, taca ji'i Ni si nti' Ni. Nga'aa
taquiya' Ni ji'i cu'ma li'. 1°Ni'ya ndu
sca fiati lo'o hacha ji'i cha' clyaja
lo yaca si'yu ji'i yu, jua'a nti' ycui'
Ndyosi; si'yu yu bi' ji'i lcaa yaca
nu né nda si'yu tso'o cha' tyaqui lo
quii', lo'o jua'a xcube' Ni ji'i fiati nu
né ntaja'a xtyanu qui'ya nu ntsu'u
ji'i ngu'. MLo'o na' ni, ntyucuatya
na' ji'i ma lo'o hitya, si chafi cha'
cua ngua tyuju'u ti' ma ji'i qui'ya
nu ntsu'u ji'i ma; pana cua caa ti
sca fati nu tso'o la que na'. Lo'o
na', cua'ni tlyu na' ji'i fiati bi'; tso'o
tsa caca tyiquee na', masi cafia nu
ntsu'u quiya' fiati bi' culo na'. Lo'o
nu fiati bi' ni, né tyucuatya yu ji'i
ngu' lo'o hitya ti; pana cua'ni yu
cha' tyanu Xtyi'i ycui' Ndyosi ne'
cresiya ji'i ngu' nu lo'o tyucuatya yu
ji'i ngu', 1o'o li' subii Ni ji'i ngu' lo'o
xee ji'i Ni cha' caca lubii ne' cresiya
ji'i ngu'. 12Ni'ya ndu'ni xu'na ltya,
jua'a cua'ni Ni; fii'ya ndyu'u co'o yu
nscua', pana ndaquj yu cualya' lo'o
nguti, jua'a sa'be tya'a Ni ji'i fiati,
lo'o 1i' su'ba Ni ji'i fiati cuxi cha'
tyaqui ngu' lo quii' su nga'aa tye
cha' tyaqui.

Jua'a ngulu'u Juan ji'i hati nu
ndya'a slo.

Ntyucuatya Juan ji'i Jestis
13Tyempo bi' lo'o nga'a Juan
to' sta'a Jordan, ndu'u Jests nde
loyuu su cuentya Galilea lijya ca slo
Juan, cha' lo'o ngua ti' Jests cha'
tyucuatya Juan ji'i. 14Lo'o 1i' ngua
ti' Juan cua'a yu ji'i Jests.

—N4 tso'o tyucuatya na' jinu'u —
nacuj Juan ji'i—. Tso'o la tyucuatya
ycui' nu'u jna".

15Li' ncheui' Jests lo'o yu:

—Tso'o tyucuatya nu'u jna' juani
—nacui Jests ji'i Juan—, cha' jua'a
tso'o si cua'ni na lcaa cfia nu nti'
ycui' Ndyosi cha' cua'ni na.

Lo'o ndyuna Juan cha' nu nchcui'
Jests lo'o, ntyucuatya yu ji'i Jesus
1i". 18Lo'o cua ngua cha' bi', ndu'u
Jesus lo hitya, 1i' cua ndyaala
tyucuii nde cua. Lo'o li' na'a Jesus
cha' ngua'ya Xtyi'i ycui' Ndyosi lo;
fii'ya nda'ya sca tyupe' lo yuu, jua'a
ngua'ya Xtyi'i ycui' Ni lo Jests. 7Li'
nguaifii ncheui' ycui' Ndyosi ca su
ntucua Ni nde cua. Ndi'ya nacuj Ni:

—Nu nde laca Sii' na' —nacui
Ni—. Tyaca'a tsa yu 'na, cha' tso'o
tsa ntsu'u tyiquee na' fia'a na' ji'i
yu.

Nchcui' cuayd' xu'na
cuifiaja lo'o Jestis

Lo'o li' ndyaa lo'o Xtyi'i

ycui' Ndyosi ji'i Jesus ca ne'
quixi' su btyi tsa yuu, su né ndi'i
fiati, cha' tyacua tya'a yu lo'o nu
xu'na cuifaja cajua. Ngua ti' nu bi'
tyijiloo ji'i Jests. 2Lo'o li' tu'ba tsa
tu'ba talya na ndyacu Jests tsiya'
ti, ntyute' tsa yu li'. 3Lo'o li' ndyu'u
tucua nu xu'na cuifiaja bi', cha'
chcui' cuayd' lo'o Jests:

—Si chani cha' nu'u laca nu sca ti
Siii' ycui' Ndyosi —nacui nu xfa'a
bi' ji'i Jestis—, xfii nu'u sca quee
re lacua, cha' jua'a cuifid nu'u xlyé
lo'o quee re cha' cacu na.

4Lo'o 1i' nguxacui Jesus cha' ji'i:

—~Cua nscua sca cha' lo quityi ji'i
ycui' Ndyosi —nacuj Jesas ji'i—.

Ndi'ya nchcui' cha' bi": “Si'i na cu'a
fiati chalyuu lo'o cacu ngu' tyaja
ti, masi lo'o cuna ngu' Icaa cha' nu
nchceui' ycui' Ndyosi, li' chafii cha'
tyu'd ngu'”. Jua'a nscua lo quityi.

5Lo'o li' ndyaa lo'o nu xu'na
cuifiaja ji'i Jestis nde quichi
Jerusalén, su tyaca'a tsa ji'i ycui'
Ndyosi; ca hique laa tonu ji'i quichi
bi' ndyaa ngu', cua tsa ntucua ngu'
li".

6__¢Ha chaiii cha' nu sca ti Sqi'
ycui' Ndyosi laca nu'u? —nacui nu
xfa'a ji'i Jestis—. Tso'o si tyd nu'u
ca lo yuu lacua, cha' cua nscua
sca cha' lo quityi ji'i ycui' Ndyosi
ndi'ya:

Culo ycui' Ndyosi cfa ji'i xca
ji'i Ni cha' fia'asii ngu' jinu'u,
nacui quityi.

Lo'o jua'a nscua chaca cha"

Lo'o ya' ti xca ji'i Ni xatu ngu'
jinu'y,

cha' né ca quicha quiya' nu'u su
tyt nu'u chu' quee.

Jua'a nscua lo quityi —nacuji nu
xna'a.

7Li' nguxacui Jests cha' ji'i nu
xfa'a bi":

—Pana ndi'ya nscua cha' lo quityi
ji'l ycui' Ndyosi: “N4 chcui' cuayd'
ma lo'o ycui' Ndyosi nu Xu'na ma”,
nacui quityi.

8Lo'o ndye ncheui' ngu', xa' ndyaa
lo'o nu xu'na cuifiaja ji'i Jests nde
sca lo xlya ca'ya nu cua tsa. Li'
ngulu'u nu xfia'a bi' lcaa nasiyu
tyucui ha'a chalyuu ji'i Jests, cha'
tso'o tsa fia'a chalyuu bi'. °Lo'o
li' nchcui' cuayd' nu xfia'a bi' lo'o
Jests chaca quiya":

—Ta na' chacuayé' caca nu'u loo ji'i
lcaa chalyuu nu fia'a nu'u ca ndacua

—nacui nu xfia'a ji'i Jesis—, sca ti
si tyu sti' nu'u loo na', si cua'ni tlyu
nu'u jna', 1i' caca nu'u loo.

10Li' nguxacui Jesus cha' ji'i nu
xfia'a bi"

—Tyaatsu' nu'u slo na', Satanés
—nacuj Jestis—. Yaa clya nu'u. Cua
nscua sca cha' lo quityi ji'i ycui'
Ndyosi ndi'ya: “Sca ti ji'i ycui'
Ndyosi nu Xu'na ma cua'ni tlyu ma
ji'i, sca ti cha' ji'i ycui' Ni nga'a cha'
taquiya' ma ji'i nde chalyuu”, nacui
quityi.

MLi' ndu'u xu'na cuifiaja ndyaa.
Li' ndu'u tucua xca ji'i ycui' Ndyosi
cha' xtyucua ngu' ji'i Jests, cha' ta
ngu' Xi juersa ji'i yu.

Nguxana Jestis ndyu'ni cfia ji'i ycui'
Ndyosi nde loyuu su cuentya Galilea

12Ca tiya' la ndu'u Jests ndyaa,
cha' ndyuna yu cha' cua ntejeya’
ngu' ji'i Juan, ndyaa lo'o ngu' ji'i yu
ne' chcua. Li' nguxtyuu Jests chaca
quiya' nde quichi Nazaret, nde
loyuu su cuentya Galilea. 13Pana na
ndyanu yu nde Nazaret; nguxcutsa'a
yu su ndi'i yu, ndyaa yu ca quichi
Capernaum to' tayu'. Nscua quichi
bi' loyuu su ndu'ni ngu' sa'ni cha'
su cuentya Zabulén lo'o su cuentya
Neftali laca bi'. "#La cui' ti cha' bi'
cua nchceui' jyo'o Isafas nu ngua
tu'ba ji'i ycui' Ndyosi cua sa'ni la.
Ndi'ya nacui:

15 Ntsu'u loyuu su cuentya Zabulén
lo'o su cuentya Neftali ca
chaca tsu' sta'a Jordan.

Tyeje tacui na loyuu bi', 1i'
tyalaa na to' tyujo'o,

cha' loyuu bi' laca Galilea su
ndi'i fiati nu si'i ngu' judio
laca.

16 Cua ngujui'i sca xee tlyu slo ngu'
nu ndi'i su talya fia'a;
juani cua nguxee ji'i ngu', cua
caja ti chalyuu nu né nga'a
cha' tye ji'i ngu' bi',
masi cua tye ti chalyuu ji'i ngu'
bi' tya tsubi' la.
Jua'a nchcui' jyo'o cusu' bi'. Bi' cha'
loyuu bi' nguti'i Jests li".
17Lo'o 1i' nguxana nchcui' Jesis
lo'o ngu' nu ndya'a slo:

—Ca tyuju'u ti' ma —nacui Jests
ji'i ngu'—, xtyanu ma ji'i lcaa cha'
cuxi nu ndyu'ni ma, cha' cua tyalaa
ti hora cha' caca ycui' Ndyosi loo
ne' cresiya ji'i ma.

Nxi'ya Jestis ji'i jacua tya'a
ngu' nu ndyaa cuta cualya

18[,0'0 ngua sca tsa ndya'a Jests
to' tayu' Galilea bi'. Li' na'a yu
ji'i Simén lo'o Andrés tya'a ngula
Simén, nchcu ngu' taraya lo hitya
cha' xiii ngu' cualya, cha' bi' laca
cfia nu ndu'ni ngu' bi' Icaa tsa. Lo'o
nu Simén bi' ni, Pedro ndu'ni ngu'
ji'i. Lo'o li' ncheui' Jesis lo'o
tyucuaa nu qui'yu bi':

—Tsaa ma lo'o na' juani —nacui
Jests ji'i ngu' bi'—. Ni'ya ngujui
cualya ji'i ma lo'o nguta'a ma cuta
cualya, jua'a caja xa' cfia ji'i ma
juani cuentya jna'; culu'u na' ji'i ma
fii'ya nu clyana ma ji'i fiati chalyuu
re nu nguna' tsa ndu'ni, cha' caca
ngu' fiati 'na.

20Hora ti nguxtyanu ngu' ji'i
taraya ji'i ngu', ndyaa Ica'a ngu' ji'i
Jesus li'".

211,0'0 nde loo la xi na'a Jesus ji'i
Jacobo siii' Zebedeo lo'o Juan tya'a
ngula yu; nga'a ngu' ne' yaca ni'i
sube ji'i ngu' lo'o sti ngu', ndyu'ni

cho'o ngu' taraya ji'i ngu'. Li'
ngusi'ya Jesus ji'i ngu' bi', cha' tsaa
ngu' lo'o. 22Hora ti nguxtyanu ngu'
ji'i sti ngu' lo'o yaca ni'i ji'i ngu',
ndyaa ngu' lo'o Jests li'.

Ngulu'u Jests ji'i quifia'a tsa fati
231,0'0 1i' ndyaa ngu' lcaa quichi
su cuentya Galilea lo'o Jestis. Lcaa
quichi ndya'a nclyu'u yu ji'i ngu' ne'

laa ji'i ngu' judio; ncheui' yu lo'o
ngu' fii'ya laca cha' tso'o ji'i ycui'
Ndyosi, cha' cua ngulala ti caca Ni
loo ne' cresiya ji'i ngu'. Lo'o jua'a
ngua'ni yu jo'o ji'i lcaa nu quicha,
masi quicha ti ti' ngu' ngua'ni Jests
cha' ndyaca tso'o ngu'. 24Li' nguaiii
cha' ji'i Jests lcaa quichi, hasta ca
nde loyuu Siria nguaii cha' ji'i yu;
bi' cha' fiaa lo'o ngu' ji'i lcaa ngu'
quicha slo ycui' yu, cha' cua'ni yu
jo'o ji'i ngu'. Naa lo'o ngu' ji'i nu
quicha, masi ti'{ tsa ngu' xqui'ya
quicha nu ntsu'u ji'i ngu'; fiaa lo'o
ngu' ji'i ngu' nu ntsu'u cui'i cuxi
ji'i ngu', masi nxald cui'i ji'i ngu',
masi ncheu' tyucui tyucui fia'a
ngu', masi nchcuti sca tsu' ya' ngu'.
Lo'o li' ngua'ni Jestis cha' ndyaca
tso'o lcaa ngu' quicha bi'. 25Bi' cha'
ndu'u lca'a quifia'a tsa fiati ji'i, masi
ngu' Galilea, masi ngu' lcaa quichi
nde Decdpolis, masi ngu' quichi
Jerusalén, masi ngu' xa' quichi

nde loyuu su cuentya Judea, masi
ngu' quichi chaca tsu' sta'a Jordan.
Quifia'a tsa quichi ngutu'u ngu'
ndyaa lca'a ngu' ji'i Jests li'".

Ni'ya ngulu'u Jesds ji'i ngu'
nu ngua'a sii' cua'a

Na'a Jests cha' quifia'a tsa

fiati lijya ngu' slo yu, bi' cha'

ndyacuj yu ndyaa la yu nde sii'
cua'a, ndyaca'a yu xi cajua. Lo'o
ndyu'u ti'i ngu' nu ndyaca tsa'a ji'i
slo, 21i' nguxana Jests nclyu'u yu ji'i
ngu' bi'. Ndi'ya nchcui' yu lo'o ngu":

Nati nu tso'o ntsu'u tyiquee

3_Tso'o ntsu'u tyiquee fiati si
jlo ti' cha' sca ti lo'o ycui' Ndyosi
caca cua'ni ngu' cha' tso'o —nacui
Jestis—. Caca ycui' Ndyosi loo ne'
cresiya ji'i ngu' bi', pana né caca ji'i
ngu' si jua'a ti ngu'.

4’Lo'o jua'a tso'o ntsu'u tyiquee
flati masi xi'i ti' juani xqui'ya
qui'ya nu ntsu'u ji'i, cha' ndu'ni
ycui' Ni cha' caca tso'o tyiquee fiati
bi'.

5’Lo'o jua'a tso'o ntsu'u tyiquee
fiati nu né nti' tyijiloo ji'i tya'a fiati,
cha' ca su ntucua ycui' Ni tyacua
cha' tso'o nu ta ycui' Ni ji'i fiati bi'
li".

6’Lo'o jua'a tso'o ntsu'u tyiquee
fiati si tyaja'a tsa cua'ni lcaa cha'
tso'o, lcaa cha' lifii; ji'i fiati bi'
xtyucua ycui' Ndyosi cha' taca ji'i
cua'ni lcaa cha' nu nti' ycui' Ni.

7’Lo'o jua'a tso'o ntsu'u tyiquee
fiati nu tya'na ti' ji'i tya'a fiati, cha'
jua'a cua'ni tya'na ti' Ni ji'i ycui
ngu' bi'.

8’Lo'o jua'a tso'o ntsu'u tyiquee
fiati nu lubii cresiya ji'i, cha' ji'i fati
bi' cua nda ycui' Ni chacuayd' cha'
fia'a ji'i ycui' ca Ni nde loo la.

9’Lo'o jua'a tso'o ntsu'u tyiquee fiati
nu nxtyucua ji'i tya'a fiati cha' caca
tso'o ti ngu' lo'o tya'a cusuu ngu'.
“Sii' na'”, flacui ycui' Ndyosi ji'i hati
nu jua'a xaala' tyiquee tya'a ngu'.

10°L0'0 jua'a tso'o ntsu'u tyiquee
fiati si talo tyiquee ji'i xa' fati, masi

SAN MATEO 5

lya' ti' ngu' ji'i, masi ti'f ti' ngu' ji'i,
xqui'ya cha' tso'o nu ndu'ni cuentya
ji'i ycui' Ni. Tso'o ntsu'u tyiquee fati
bi' si talo tyiquee ji'i ngu', cha' jua'a
laca ycui' Ndyosi loo ne' cresiya ji'i
fati bi".

" Lo'o jua'a tso'o ntsu'u tyiquee
ma masi xtyi lo'o ngu' ji'i ma
xqui'ya na', masi lya' tsa ti' ngu' ji'i
ma, masi cuifii tsa ngu', masi chcui'
tsa ngu' cuentyu ji'i ma xqui'ya na'.
121j' caca tso'o tyiquee ma, ca chaa
ti' ma cha' cua laca nguxco'o ycui'
Ndyosi sca cha' tso'o nu tyacua ji'i
sa scaa ma ca su ntucua ycui' Ni. La
cui' jua'a ngua lya' tsa ti' jyo'o cusu'
sa'ni, nu lo'o na'a ngu' ji'i jyo'o
cusu' nu ngua tu'ba ji'i ycui' Ndyosi
tyempo bi'.

Ni'ya nti' teje', fii'ya nti' xee,
jua'a ndi'i ma chalyuu

13°Ni'ya nu ndu'nijo'o tsa teje'
jima cha' cii', cha' cuai tyuju'
scuaa, jua'a laca cu'ma nde
chalyuu; na ndu'nijo'o tsa ma ji'i
ycui' Ndyosi cha' cua'ni ma cfia ji'i
Ni. Si cua ngunu'u teje' ji'na, nga'aa
cua'nijo'o bi' ji'na 1i'; tso'o si xcuaa
na ji'i teje' bi' li', masi to' tyucuii
su ntyeje tacui fiati. N4 ndu'ni cha'
masi sta quiya' ngu' hichu' teje'
ngunu'u bi". Ni'ya nti' ngu' lo'o teje'
ngunu'u bi', jua'a nti' ycui' Ndyosi
lo'o fiati nu n4 taquiya' ji'i Ni.

14°Ni'ya nti' sca xee laca cu'ma,
cha' culu'u ma tyucuii ji'i ycui'
Ndyosi ji'i lcaa fiati chalyuu. Sca
quichi nu ndi'i lo xlya ca'ya ni, n
ca tyi'i bi' cuaana ti; fia'a lcaa fati
quichi bi". "%Lo'o jua'a si cua'a ngu'
sca quii' quityee, né su'ba cuatsi'
ngu' ji'i bi' ne' caju li'; cua sta ngu'

quityee cha' clyane xee tyucui fia'a
ni'i bi'. 18Lo'o jua'a cu'ma ni, si xee
laca ma nu culu'u tyucuii ji'i fati,
xcui' cha' tso'o cua'ni ma cha' na'a
xa' Nati na'a cha' tso'o nu ndu'ni ma,
nu laca ma sii' ycui' Ndyosi. Lo'o 1i'
tyi'u ti' ngu' ji'i ycui' Ndyosi Sti na,
cua'ni tlyu ngu' ji'i ycui' Ndyosi nu
ntucua nde cua.

Nclyu'u Jests cha' cuentya
ji'i ciia nu ngulo ycui' Ndyosi
ji'i jyo'o cusu' sa'ni

17°N4 culacua ti' ma cha' lijya na'
ca nde cha' cua'ni tye na' ji'i cha'
cusu'; masi lcaa cha' nu nda ycui'
Ndyosi lo'o jyo'o Moisés, masi lcaa
cha' nu nguscua jyo'o cusu' nu
ngua tu'ba ji'i ycui' Ndyosi cua sa'ni
la, né cuityi na' ji'i cha' bi'. Pana
cua lijya na' cha' culu'u lifii na' ji'i
fiati fii'ya nu nti' hacui lcaa cha'
nu nscua lo quityi bi'. '8Cha' lifi
nda na' lo'o ma juani, cha' ni sca
si'vu cha' nu nguscua jyo'o cusu'
sa'ni cuentya ji'i ycui' Ndyosi, nd
taca cuityi ngu' cha' bi' ia'a cuayd'
nu tye chalyuu; chafii cha' caca
lcaa ca cha' nu nscua lo quityi ji'i
ycui' Ndyosi cua sa'ni la. 19Bi' cha'
juani, nga'aa ta Ni su tyi'i fiati slo
ycui' Ni si né taquiya' ngu' ji'i cua
fia'a ca cfia nu nda ycui' Ni ji'i ngu'
cha' cua'ni ngu!, si culu'u ngu' ji'i
tya'a fiati ngu' cha' nga'aa ntsu'u
cha' taquiya' ngu' ji'i cha bi'. Lo'o
jua'a ta Ni su tyi'i fiati ca slo ycui'
Ni si taquiya' ngu' ji'i Icaa ciia
bi!, si culu'u ngu' cha bi' ji'i tya'a
fati ngu'. 20Ndi'ya fiacuj na' ji'i ma
juani: né caja chalyuu nu na nga'a
cha' tye ji'i ma, si nd tso'o la cha'
nu cua'ni ma, si'i fii'ya nu ndu'ni

ngu' tacati jua, nu ngu' fariseo bi'
lo'o jua'a nu mstru cha' jo'6 bi'.

Nclyu'u Jests ji'i ngu' cha' tye
cha' iiasi' ngu' lo'o tya'a ngu'

21°Cua ndyuna ma fii'ya nu ngulo
ycui' Ndyosi cfia ji'i jyo'o cusu' nu
ngua sa'ni. Ndi'ya nchcui' Ni: “N&
cujuii ma ji'i tya'a fiati ma”, nacui
ycui' Ni. “Si cujuii ngu' ji'i tya'a
ngu', li' ntsu'u cha' tsaa ngu' ne'
chcua cha' cua'ni cuayd' bese ji'i
ngu' bi'.” 22Pana quifia'a la cha'
chcui' na' lo'o ma juani: masi ca ti'i
ti' ngu' ji'i tya'a fatj, li' ntsu'u cha'
chcube' ngu' bi'; masi na chcui' ti
ngu' cha' cuxi ji'i tya'a fati, ntsu'u
cha' tsaa ngu' bi' slo ngu' nu laca
loo ca Jerusalén, cha' caca cuayéd'
ji'i ngu' cajua li'. Lo'o jua'a si fiacui
ngu' ji'i tya'a fiati: “iNa ple tsa nu'u!
iNa tonto tsa hique nu'u!” lo'o fiasi'
tsa ngu' ji'i tya'a fati, li' nga'a cha'
tsaa ngu' bi' ca bilyaa su né tye cha'
tyaqui quii'.

23’Lo'o jua'a laja lo'o ndyaa ti
ma ne' laa cha' ta ma msta ji'i ycui'
Ndyosi, si tyi'u ti' ma cha' ntsu'u
cha' fasj' ti' ji'i ma lo'o tya'a ma,
241j! tso'o la xtyuu ma lo'o msta ji'i
ma chaca quiya' ca toni'i ji'i ma. Li'
tsaa ma tsaa xaala' ma tyiquee tya'a
ma tya clyo. Lo'o 1i' xa' squi'ya ma
msta bi' toni'i ji'i ma, tsaa lo'o ma
ji'i ne' laa chaca quiya'.

25’pana ndi'ya cua'ni ma si ntsu'u
fati nu sta qui'ya ji'i ma ca toni'i
cfia: hora ti xaala' ma cha' ji'i ma
lo'o fati bi', 1aja lo'o bilya tyalaa
ma slo ngu' tisiya cha' cua'ni cuayéd'
ngu' ji'i cha' cusuu bi'. Cuxi la cha'
si tyaala tsa ngu' tisiya, cha' 1i'
xi'ya ngu' ji'i ngu' policia cha' su'ba

ngu' ji'i ma ne' chcua. 26Cha' lifii
nchcui' na' lo'o ma, cha' tiya' tsa
tyu'u ma su lubii, cha' li' ntsu'u cha'
ta ma lcaa ca centavo nu jha ngu'
tisiya ji'i ma cha' tyu'u ma li"

Nchcui' Jestis sca cha' ji'i
flati nu ndu'ni suba’

27°Cua ndyuna ma fi'ya ngulo
ycui' Ndyosi cfia ji'i jyo'o cusu' sa'ni.
Ndi'ya nchcui' Ni: “N4& cua'ni suba'
ma lo'o clyo'o xa' fiati”, nacuj ycui'
Ni. 28Pana, quifia'a la cha' chcui' na'
lo'o ma juani: si fia'a sca nu qui'yu
ji'i sca nu cuna'a, lo'o 1i' culacua ti'
yu cha' cua'ni suba' yu lo'o, stu'ba
ntsu'u cha' bi' lo'o yu fii'ya si cua
laca ngua'ni suba' yu lo'o nu cuna'a
bi', masi tyiquee ti yu ntsu'u cha'
cuxi bi'.

29’Tso'o la si culo ma si'yu cloo
ma la'a tsu' cui, xcuaa ma ji'i li', si
si'yu cloo ma ndacui qui'ya cha'
ndu'ni ma cha' cuxi. Masi cuityi'
ma, tyanu lubii cresiya ji'i ma li',
cha' n4 tsaa ma su lye ndyaqui quii'
ca bilyaa. 39Tso'o la xi'yu cu' ma ya'
ma la'a tsu' cui, xcuaa ma ji'i li', si
ya' ma ndacui qui'ya cha' ndu'ni ma
cha' cuxi. Masi cu' ya' ma, tyanu
lubii cresiya ji'i ma li', cha' n4 tsaa
ma su lye ndyaqui quii' ca bilyaa.

Nchcui' Jestis sca cha' ji'i fati
nu nguxtyanu ji'i clyo'o

31°’Ndi'ya nchcui' jyo'o cusu' sa'ni:
“Si fiacuj sca nu qui'yu ji'i clyo'o
yu cha' tyaa slo sti chaca quiya',
cha' nti' yu xtyanu yu ji'i clyo'o
yu, li' ntsu'u cha' culo yu sca quityi
cuentya ji'i nu cuna'a bi'. Quityi bi'
fiacui cha' nga'aa si'i clyo'o yu laca
juani.” 32Pana, quifia'a la cha' chcui'

na' lo'o ma juani: ndyu'ni cuxi sca
nu qui'yu si culo yu quityi cha'
xtyanu yu ji'i clyo'o yu, si nd ndacui
nu cuna'a bi' qui'ya. Lo'o 1i' si xa'
caja clyo'o nu cuna'a bi' lo'o chaca
fiati, li' ndacui nu cuna'a qui'ya,
lo'o jua'a chaca yu bi' ndacui qui'ya,
cha' clyo'o xa' fiati bi' laca nu cuna'a
bi'; pana tlyu la qui'ya nu ndacui ji'i
nu qui'yu nu ngua clyo'o clyo.

Nclyu'u Jests cha' ji'i ngu'
cha' na cua'ni ngu' jura
33’Lo'o jua'a cua ndyuna ma

fii'ya nu ngulo ycui' Ndyosi cha
ji'i jyo'o cusu' sa'ni. Ndi'ya ncheui'
Ni: “Na tso'o ta ma sca cha' lo'o
ycui' Ndyosi cha' cua'ni ma sca ciia,
si cha' cuifii ti nda ma. Nga'a cha'
cua'ni ma fi'ya nu nacui ma ji'i Ni
cha' cua'ni ma.” 34Pana, quifia'a la
cha' chcui' na' lo'o ma juani, cha'
na tso'o tsiya' ti cua'ni ma jura
nu lo'o chcui' ma sca cha": masi
chcui' ma cuentya ji'i lcaa na nu
ntsu'u nde cua, na cua'ni ma jura
jua'a, cha' ca bi' ntucua ycui' Ni;
35masi chcui' ma cuentya ji'i yuu
chalyuu re, na chcui' ma jura jua'a,
cha' cuentya ji'i ycui' Ndyosi laca
chalyuu re; masi chcui' ma cuentya
ji'l quichi Jerusalén, n& cua'ni ma
jura jua'a, cha' ca bi' laca ycui' Ni
loo. 3¢La cui' ti cha' n4 cua'ni ma
jura cuentya ji'i scua' que ycui' ca
ma, cha' sca ti ycui' Ni ngiiifi4 Ni ji'i
cu'ma, lo'o nd caca ji'i ma cuifid ma
ni sca ca quicha' hique ma, ni nu
ngata, ni nu ngati. N4 tso'o cuentya
ji'i ycui' Ndyosi tsiya' ti cha' cua'ni
ma jura. 37 Tsa bi' ti cha' fiacui ma:
“Chani”, si cha' lifii laca; lo'o jua'a
nacui ma: “Si'i”, si cha' cuini. Cua

na'a ca cha' nu chcui' ma nu lo'o
ndu'ni ma jura, cha' ji'i nu xfia'a
laca bi'.

Nclyu'u Jests ii'ya cua'ni
ngu' lo'o tya'a cusuu ngu'

38’Lo'o jua'a cua ndyuna ma cha'
nu nchcui' jyo'o cusu' sa'ni. Ndi'ya
nacuj: “Sca fiati tyaala ni, si cua
ngiiichu yu si'yu cloo tya'a yu, 1i'
ntsu'u cha' culo ngu' nu laca cfia
si'yu cloo ycui' yu cha' cati xqui'ya
yu. Lo'o jua'a si nguxtyt yu sca
la'ya tya'a yu, li' ntsu'u cha' culo
ngu' nu laca cha la'ya ycui' yu, cha'
cati xqui'ya yu.” Jua'a nchcui' ngu'
nu ngua tya sa'ni li'. 3¥Pana, quifia'a
la cha' chcui' na' lo'o ma juani, cha'
nga'aa xuu tya'a ma lo'o fiati nu
ngua'ni cha' cuxi lo'o ma. Lo'o quiji'i
ya' ngu' loo ma la'a tsu' cui, li' ta
ma chacuayd' quiji'i ngu' chaca tsu'
loo ma, si nti' ngu'. 40Si nti' sca fati
tyaala xlyaa camxa ji'i ma, hora ti
ta ma ji'i li'; lo'o jua'a ta ma xi xa'
la late' ji'i yu, cha' tyaala' ji'i yu li".
41 Jua'a sca nu laca loo ni, si culo yu
cfia ji'i ma cha' tsaa lo'o ma yu'ba
ji'i yu sca se'i, hora ti tsaa lo'o ma
yu'ba bi' ji'i; lo'o jua'a tso'o masi
tya tsaa lo'o ma ji'i ca tyijyu' la xi,
si jua'a nti' yu. 42Lo'o jiia sca fiati
cua fia'a ca na ji'i ma, ta ma na bi'
ji'i; jua'a si jiia ngu' xi cii ji'i ma,
tso'o ti chcui' ma lo'o ngu' bi' li".

Nclyu'u Jests cha' tso'o ti
tyu'u tyiquee ngu' fia'a ngu'
ji'i tya'a cusuu ngu'
43’Cua ndyuna ma cha' nu ncheui'
jyo'o cusu' sa'ni. Ndi'ya nacui: “Cua'ni
tyaca'a ma ji'i ngu' tya'a ma, lo'o
jua'a ca ti'f ti' ma ji'i tya'a cusuu ma”.

44Pana, quifia'a la cha' chcui' na' lo'o
ma juani, cha' tso'o ti tyu'u tyiquee
ma fia'a ma ji'i tya'a cusuu ma, lo'o
jua'a tso'o ti chcui' ma ji'i ngu' nu
nchcui' cuentyu ji'i ma, tso'o ti cua'ni
ma lo'o ngu' nu ti'i ti' ji'i ma; chcui'
ma lo'o ycui' Ndyosi cuentya ji'i ngu',
masi ndyu'ni lya' ti' ngu' ji'i ma, masi
nxtyi lo'o ngu' ji'i ma. 45Li' taca tyuloo
fiati ji'i ma cha' laca ma siii' ycui'
Ndyosi nu ntucua nde cua. Ndu'ni Ni
cha' stu'ba ti tyucua cuichaa, masi ca
su ndi'i Nati cuxi, masi ca su ndi'i fati
tso'o; ndu'ni Ni cha' stu'ba ti ca'ya tyo,
masi ca su ndi'i fati tso'o, masi ca su
ndi'i Nati cuxi. Bi' cha' tso'o la si stu'ba
ti cua'ni ma lo'o Icaa fiati. 46La cui' ti
nd tso'o si xcui' ji'i ngu' tya'a tso'o ti ma
tso'o ntsu'u tyiquee ma fia'a ma ji'i. Si'i
na tso'o la taquiya' ycui' Ndyosi ji'i ma
si jua'a ti ndu'ni ma, cha' jua'a ndu'ni
cua na'a ca nati; masi nati tso'o, masi
fati cuxi, masi ngu' msu ji'i ngu' xa'
tsu' nu cuii ti nxii quifia'a tsa cii cha
loo ji'i ma, lcaa ngu' bi' ndu'ni tyaca'a
ngu' ji'i tya'a tso'o ti ngu'. 4’ Lo'o chcui'
ma cha' tso'o sca ti lo'o tya'a tso'o ma,
nd tso'o bi', cha' la cui' jua'a ndu'ni cua
fia'a ca fiati; masi ngu' nu né ntsu'u
cha' ji'i lo'o ycui' Ndyosi tsiya' ti, lo'o
ngu' bi' ncheui' tso'o lo'o tya'a tso'o
ngu'. Quifia'a la cha' tso'o cua'ni ma
nti' ycui' Ndyosi. 4Ycui' Ndyosi Sti na
nu ntucua nde cua ni, xcui' cha' tso'o,
xcui' cha' lifii, xcui' cha' lubii ndu'ni
Ni; fii'ya ndu'ni ycui' Ni, jua'a nga'a
cha' cua'ni ma xcui' cha' tso'o lo'o Icaa
fiati, si chafi cha' sfii' ycui' Ni laca ma.

Nclyu'u Jests ji'i ngu' fii'ya
xtyucua ngu' ji'i fati ti'i

"Lo'o chaca cha' ni, ni ta ma
sca na ji'i ngu' ti'i nu lo'o fa'a

6

xa' fiati ji'i ma, cha' n4 fa'a ngu'
fii'ya laca cha' tso'o nu ndu'ni ma
cuentya ji'i ycui' Ni. N4 taca xco'o
ycui' Ndyosi Sti na sca cha' tso'o nu
tyacua ji'i ma ca su ntucua ycui' Ni,
si cha' fia'a xa' fiati ji'i ma ndyu'ni
ma cha' tso'o ti. 2Lo'o xtyucua ma
ji'i ngu' ti'i ni, n4 ntsu'u cha' cacha'
ma cha' bi' ji'i xa' fiati. N4 cua'ni ma
fii'ya nu ndu'ni ngu' nu tucua cha'
ntsu'u tyiquee ngu', nu nti' tsa cha'
fia'a xa' fiati ji'i; nu lo'o nxtyucua
ngu' bi' ji'i ngu' ti'i, masi ne' laa ji'i
ngu' judio tya'a na, masi to' calle
ti, sca ti nti' ngu' bi' cha' tso'o tsa
chcui' fiatj ji'i. N4 cua'ni ma jua'a.
Cha' lifii ncheui' na' lo'o ma: lcaa
cha' tso'o nu tyacua ji'i ngu' bi' ca
slo ycui' Ndyosi nquicha!, cua laca
ngujui cha' bi' ji'i ngu' bi' nu lo'o
cua na'a xa' fati ti ji'i ngu'. 3Lo'o
cu'ma ni, nu lo'o ta ma sca na ji'i
ngu' ti'i, ta ma ji'i cuaana ti, cha' na
ca cuayd' ti' xa' la fiati; masi tya'a
ma, na caca cuayd' ti' ngu' ni ciia
ndyu'ni ma. 4Sca ti ycui' Ndyosi Sti
na caca cuayd' ti' Ni fii'ya laca cha'
tso'o nu ndu'ni ma cuaana ti, lo'o 1i
xco'o Ni cha' tso'o nu tyacua ji'i ma
nde loo la.

Nclyu'u Jests ji'i ngu' iii'ya
chcui' ngu' lo'o ycui' Ndyosi
5’Lo'o chaca cha' ni, lo'o chcui' ma

lo'o ycui' Ndyosi, nd cua'ni ma fii'ya
nu ndu'ni ngu' nu tucua cha' ntsu'u
tyiquee ngu'. Ndu ngu' cuiiii bi' slo
fiati ne' laa ji'i ngu' judio tya'a na,
cha' nti' ngu' chcui' ngu' lo'o ycui'
Ndyosi laja lo'o fia'a fiati ji'i ngu'
bi'; la cui' ti cha' bi' lo'o ndu ngu'
laja calle cha' chcui' ngu' lo'o ycui'
Ni. Cha' lini nchcui' na' lo'o ma:

lcaa cha' tso'o nu tyacua ji'i ngu' bi'
ca slo ycui' Ndyosi nquicha', cua
laca ngujui cha' bi' ji'i ngu' nu lo'o
cua na'a fiati chalyuu ti ji'i ngu'.
6Lo'0o cu'ma ni, nu lo'o chcui' ma
lo'o ycui' Ndyosi, tsaa ma sca se'i su
taca tyi'i ma cuaana ti. Si nga'a ma
nde ni'i, li' tacu' ma toni'i, cha' jua'a
cua'ni tlyu ma ji'i ycui' Ndyosi Sti
na cajua; ndi'i ycui' Ndyosi cacua
ti slo ma, masi nd nga'a xa' hati slo
ma. Sca ti ycui' Ndyosi Sti na nchca
cuayd' ti' fii'ya laca cha' tso'o nu
ndu'ni ma cuaana ti, lo'o jua'a xco'o
Ni cha' tso'o nu tyacua ji'i ma nde
loo la.

7’Nu lo'o chcui' ma lo'o ycui'
Ndyosi ni, né chcui' ma la cui' ti
cha' quifia'a tsa quiya', ni né chcui'
ma quifia'a tsa cha' nu né nchca
cuayd' ti' ycui' ca ma, fii'ya nu
ndu'ni ngu' nu na ntsu'u cha' ji'i
lo'o ycui' Ndyosi tsiya' ti. Nclacua ti'
ngu' bi', cha' tso'o la taquiya' jo'é ji'i
ngu' si quifia'a tsa cha' chcui' ngu',
jua'a nti' ngu' bi'. 8Pana, na chcui'
ma jua'a, cha' jlo ti' ycui' Ndyosi Sti
na cua fia'a ca cha' nu lyiji ji'i ma,
masi bilya jiia ma cha' bi' ji'i Ni.
9Tso'o la si ndi'ya chcui' ma lo'o
ycui' Ni lacua:

Ndyosi Sti ya nu ntucua nde cua,
tacati tsa cha' jinu'u.

10 Caa nu'u nde chalyuu cha' caca
nu'u loo ji'i ya.

Cua'ni nu'u cha' caca lcaa cha'
nu nti' nu'u cha' caca nde
chalyuu; fii'ya nu ndu'ni nu'u
ca su ntucua nu'y, jua'a caca
nde lo yuu re li'.

" Ta nu'u na cacu ya tsa juani.
12,0'0 jua'a cui'ya nu'u cha' clyu
ti' ji'i ya ji'i lcaa cha' cuxi nu

ntsu'u tyiquee ya, cha' jua'a
cua ngiii'ya ya cha' clyu ti' ji'i
fiati nu ngua'ni cha' cuxi lo'o
ya.

13 N4 ta nu'u chacuayd' cha'
cojolaqui cha' cuxi ji'i ya,
pana cua'ni lyaé nu'u ji'i ya
ya' nu xna'a.

Nu'u laca loo tsiya' ti; lcaa
chacuayéd' nu ntsu'u nde
chalyuu, lo'o jua'a chacuayd'
nu ntsu'u nde cua, jinu'u
ntsu'u lcaa chacuayd' bi'. Na
nga'a cha' tye cha' tlyu tsa
laca nu'u. Jua'a caca cha'
tu'ni.

Jua'a fiacui ma ji'i ycui' Ndyosi.
14°Si cui'ya ma cha' clyu ti' ji'i
ngu' nu ngua'ni cha' cuxi lo'o ma, li'
lo'o Sti na nu ntucua nde cua cui'ya
Ni cha' clyu ti' ji'i ma; *Spana si
na cui'ya ma cha' clyu ti' ji'i tya'a
fiati ma, lo'o ycui' Ndyosi Sti na, na
cua'ni clyu ti' Ni ji'i ma ji'i qui'ya
nu ntsu'u ji'i ma li'.

Nclyu'u Jests cha' ji'i tsa
nu na ndacu ngu'

16°L0'0 chaca cha' ni: nu lo'o
tyalaa tsa ji'i ma lo'o nd cacu ma
xqui'ya cha' cua'ni tlyu ma ji'i ycui'
Ni, na tso'o si tyu'u cha' xiii'i ti'
tyiquee ma, fi'ya nu ndu'ni ngu'
nu tucua cha' ntsu'u tyiquee ngu'.
Nti' ngu' bi' cha' fia'a fiati ji'i cha'
tacati tsa nu ndu'ni ycui' ca ngu',
cha' né ndyacu ngu' tsa bi'. Cha'
lifii ncheui' na' lo'o ma, cha' cua
laca ngujui cha' ji'i ngu'; lcaa cha'
tso'o nu tyacua ji'i ngu' ca slo ycui'
Ndyosi nquicha', cua ngujui cha'
bi' ji'i ngu' nu lo'o cua na'a xa' fiati
chalyuu ti ji'i ngu'. 7Pana cu'ma ni,

lo'o tyalaa sca tsa nu né cacu ma,
cha' tso'o la cua'ni tlyu ma ji'i ycui'
Ni, 1i' tso'o la tyaati loo ma, jua'a
sube' ma chcuu hique ma, 8cha' na
caca cuayd' ti' xa' fatj ji'i ma cha'
né ndyacu ma tsa bi'. Sca ti ycui'
Ndyosi Sti na nchca cuayéd' ti' iii'ya
laca cha' tso'o nu ndu'ni ma cuaana
ti. Lo'o li' xco'o Ni cha' tso'o nu
tyacua ji'i ma nde loo la.

Cha' tso'o nu tyacua ji'i ngu'
ca su ntucua ycui' Ni

19°Lo'o chaca cha' ni: né xco'o
ma quifia'a tsa cha' tso'o cuentya
ji'li ycui' ti ma laja lo'o ndi'i ma
chalyuu re. Yala ti quifiu'u cha'
tso'o bi' jua'a ti; ntsu'u quiya' cacu
tina' ji'i, cacu cuixu' ji'i, cua'ni nu'u
ji'i 1i'. La cui' jua'a cuaana ngu' ji'i
cha' tso'o nu ntsu'u ji'i ma, nguna'
cha' bi' ji'i ma li". 20Tso'o la lo'o
xco'o ycui' Ni cha' tso'o nu tyacua
ji'i ma ca su ntucua ycui' Ni; nga'aa
cacu tifia' ji'i cha' tso'o bi', nga'aa
quifiu'y, lo'o jua'a nga'aa caca
cuaana ngu' ji'i cha' tso'o bi'. 2'Cha’
nu tyaca'a la ji'i ma ni, tyanu
cresiya ji'i ma ca su ntsu'u cha' bi',
masi sca cha' tso'o nu ndyu'u co'o
ji'i ma nde chalyuu, masi cha' tso'o
nu cua nchco'o Ni cuentya ji'i ma ca
su ntucua ycui' Ni.

Nu laca xee ji'i tyucui fia'a ngu'

22’Nu si'yu cloo na ni, bi' laca nu
nda xee ji'i tyucui fia'a na. Nu lo'o
tso'o ti si'yu cloo na, li' taca fia'a na
cha' cua'ni na Icaa lo cfia nu ntsu'u
cha' cua'ni na, taca cua'ni na xcui'
cha' tso'o. 23Pana si quicha si'yu
cloo na, nga'aa caca cua'ni na ciia,
cha' talya xee fia'a na li'. Lo'o jua'a

ne' cresiya ji'i ma ni, si ndyacu' xee
ji'i ma cha' ntsu'u chalyuu cuxi ji'i
ma, nga'aa tyu'u xee ne' cresiya
ji'i ma tsiya' ti li'; talya tsa tyanu
cresiya ji'i ma li".

Ni'ya ncheui' ycui' Ndyosi cha' ji'i cii
24’Ni sca fiati né taca ji'i ngu'
cua'ni ngu' ciia ji'i tucua tya'a xu'na
ngu' sca tyempo ti. N4 taca taquiya'
ma ji'i ycui' Ndyosi la cui' tyempo
lo'o lye tsa ndya'a cha' tyiquee ma
cha' ji'i ciii. Si jua'a ni, cua ntsu'u
tucua tya'a xu'na ma li'. N4 tyiquee'
li' ca ti'f ti' ma ji'i tsaca xu'na bi',
lo'o jua'a ca tiji' ti' ma ji'i chaca
xu'na bi'. La cui' jua'a taquiya'
tso'o ma ji'i xu'na clyo bi', lo'o jua'a
ciiilo'o ti ma ji'i chaca bi' 1i".

Na'asii tso'o ycui' Ndyosi ji'i shi' Ni

25’Ndube ti' ycui' Ni ji'i ma, bi'
cha' né ntsu'u cha' culacua tsa ti'
ma fii'ya caca cha' cu'i ma, na ca
cacu ma, na ca co'o ma su ndi'i ma
chalyuu. N4 culacua tsa ti' ma ma
caja ste' ma. Cuayd' tsa cha' na lu'a
ti na juani, masi si'i quifia'a tsa na
nu cacu na; cuayd' tsa cha' tso'o ti
tyucui na'a na, masi si'i na tso'o tsa
ste' na. 26Culacua xi ti' ma fii'ya nu
ndyaca ji'i quifii nu ndyacui cua:
né ntyaa ni' nscua', n4 ndu'ni ni'
clacua, na ndifi4 ni' ja'ba su xco'o
ni' na cacu ni'; pana ycui' Ndyosi
Sti na nu ntucua nde cua, nda Ni na
cacu ni' jua'a ti. Lo'o cu'ma ni, ¢ha
xti la ntsu'u loo ma que quiii bi' ca
slo ycui' Ndyosi? Si'i. Quifia'a la
ntsu'u loo ma cuentya ji'i ycui' Ni.
27Ppana nga'aa caca caluu la ma sa
cla'be metro cua la, masi quifia'a
tsa cha' culacua ti' ma.

28’Lo'o jua'a cha' ji'i ste' ma, éni
cha' nclyacua tsa ti' ma ji'i cha' bi'?
Culacua xi ti' ma lo'o na'a ma queé
nu ntsu'u lo quixi' cua. Tso'o ti
nclyuu bi', masi n4 ndu'ni bi' ciia,
masi na nchca ji'i cuind late' cacu'.
29Nu jyo'o Salomén nu ngua rey
culiya' tsa cua sa'ni ni, tso'o tsa fia'a
ngua ste' jyo'o bi'; pana né stu'ba
fia'a ste' yu lo'o queé cua, cha' tso'o
la fia'a queé. 3°Ni'ya lo'o tso'o tsa
ngiiifi4 ycui' Ndyosi ji'i queé cua,
cha' nda Ni sca lo ste' bi', masi sca ti
tsa talo queé bi' lo'o 1i' tyaqui ntsu'u
quiya'; la cui' jua'a ta ycui' Ni late'
cacu' ma, masi xti tsa cha' jlya ti'
ma ji'i ycui' Ni. 31Bi' cha' na ntsu'u
cha' culacua tsa ti' ma fii'ya cha'
cuxi tyacua ji'i ma ca nde loo la. N&
fiacui lye ma: “¢Ma caja na cacu ya?”
N4 fiacui ma: “¢Ma caja hitya co'o
ya?” Ni né hacui ma: “.Ma caja ste'
ya?” 32 Jua'a nclacua ti' fiati nu n
ntsu'u cha' ji'i lo'o ycui' Ndyosi tsiya'
ti. Pana jlo ti' ycui' Ndyosi Sti na nu
ntucua nde cua cha' lyiji cha' bi' ji'i
ma, 33bi' cha' si'i ji'i cha' bi' clyana
ma. Tso'o la si ta ma tyempo ji'i ycui'
Ni cha' caca Ni loo ne' cresiya ji'i ma,
jua'a tso'o la si cua'ni ma lcaa cha'
nu nti' ycui' Ni cha' cua'ni ma nde
chalyuu; li' ta Ni lcaa na nu lyiji xi
ji'i ma. 34Lo'o jua'a na ntsu'u cha'
culacua ti' ma cuentya ji'i fii'ya nu
caca ji'i ma tsa quee. Chaca tsa laca
bi'. Sca ti ji'i tsa juani culacua xi ti'
ma fii'yva cua'ni ma cha' tyijiloo ma
ji'i cha' cuxi nu tyacua ji'i ma juani.

Na ntsu'u cha' sta ngu'
qui'ya ji'i tya'a nati
"Lo'o chaca cha' ni: na sta ma
qui'ya ji'i tya'a fiati ma, cha'

7

na tyiquee' sta ycui' Ndyosi qui'ya
ji'i ma si cua'ni ma jua'a. 2La cui'
fii'ya ncheui' cuxi ma ji'i xa' la tya'a
fiati ma, si tyaala tsa ma, la cui’
jua'a cua'ni cuayéd' ycui' Ni ji'i ma.
Lo'o jua'a, la cui' cuayd' milya fii'ya
nu nda ma ji'i tya'a fiati ma, la cui'
jua'a ta ycui' Ni ji'i ma. 3¢Ni cha'
yala tsa nchcui' ma ji'i sca cha' cuxi
nu ntsu'u ji'i xa' la tya'a fiati ma,
masi fii'ya nti' si laca bi' sca satya
yuu ti nu ndyati cloo ngu'? Pana na
ndube ti' ma cha' tlyu tsa cha' cuxi
nu ntsu'u ji'i ycui' ma, fni'ya nti' si
laca bi' sca nguti tlyu nu ntsu'u cloo
ycui' ca ma. 4¢Ni cha' laca tlyu tsa
tyiquee ma chcui' ma lo'o tya'a fati
ma ndi'ya: “Ta nu'u chacuayd' culo
na' yuu nu ntsu'u cloo nu'u”? Jua'a
fiacuji ma, masi né fia'a ma nguti nu
ntsu'u cloo ycui' ca ma. 3iNa cuifi
ma! Clyo la tyu'u nguti tlyu nu
ntsu'u cloo ycui' ca ma, lo'o li' taca
fia'a tso'o ma cha' culo ma satya
yuu nu ntsu'u cloo tya'a ma.

6°Cha' lubii nu cuentya ji'i ycui'
Ndyosi ni, né tso'o si tsaa chcui'
ma cha' bi' lo'o fati cuxi nu na nti'
cuna cha' bi' tsiya' ti, cha' fii'ya nti'
xne', jua'a nti' ngu' bi'; su'ba fasj'
ma ji'i ngu' cuxi bi', cha' cua'ni lya'
ti' ngu' ji'i ma li'. Lo'o jua'a né tso'o
sta ma sca na tso'o nu quina'a tsa
nga'a su ndya'a cube', cha' hora ti
sata quiya' ni' na tso'o bi'.

Ni'ya nu tso'o la jiia ngu' sca
cha' ji'i ycui' Ndyosi
7’Lo'o chaca cha' ni: jfia ma sca
cha' ji'i ycui' Ndyosi, lo'o jua'a ta
ycui' Ni cha' bi' ji'i ma 1i'; clyana
ma ji'i ycui' Ni, lo'o jua'a quije Ni ji'i
ma li'; tyucui tyiquee ma chcui' ma

lo'o ycui' Ni, cuna Ni cha' nu chcui'
ma lo'o Ni li". 8Cua fia'a ca fiati nu
ndijiia sca cha' ji'i ycui' Ndyosi, caja
cha' bi' ji'i ngu' li'; cua fia'a ca fati
nu nclyana ji'i ycui' Ni, quije Ni ji'i
ngu' li'; lo'o jua'a cua fa'a ca fati
nu tyucui tyiquee nchcui' lo'o Ni,
cuna Ni cha' nu ncheui' ngu' lo'o
Ni li".

9’N4 ntsu'u ni tsaca cu'ma nu ta sca
quee cacu siii' lo'o jila nu piti xlyé cacu.
¢Ha ntsu'u? 19Ni nd ntsu'u fiati nu ta
cuafa ji'i siii' lo'o jhia nu piti cualya
cacu. ¢Ha ntsu'u? MBi' cha' lacua, si jlo
ti' ma fii'ya ta ma na tso'o ji'i siii' ma,
masi cuxi ntsu'u cha' tyiquee ma, la cui'
jua'a caca cuayé' ti' ma cha' jlo la ti' ycui'
Ndyosi Sti na nu ntucua nde cua fii'ya
nu ta Ni na tso'o ji'i ngu' nu ndijfia ji'i Ni.

12’Nga'a cha' cua'ni tso'o ma lo'o
xa' Nati si nti' ma cha' tso'o ti cua'ni
ngu' lo'o ma. La cui' cfia bi' ngulo
ycui' Ndyosi lo quityi nu nguscua jyo'o
Moisés, lo'o jua'a cha' nu nguscua
xa' jyo'o cusu' nu ngua tu'ba ji'i ycui'
Ndyosi sa'ni la; sca ti cuayd' ndyu'u cha'
nu ncheui' lcaa ngu' bi' lo quityi.

To' lo'o chubi ti

13"Lo'o chaca cha' ni, nga'a cha' tyeje
tacui ma tolo'o chubi. Tlyu tsa tolo'o,
lo'o jua'a sii tsa tyucuii su tsaa ngu' ca
bilyaa; tso'o tsa fia'a tyucuii bi' nti' ngu',
bi' cha' quifia'a tsa fiati ndya'a tyucuii
bi'. 1Pana chubi tsa tolo'o, lati tsa
tyucuii su tsaa ngu' nu ngujui chalyuu
nu nd nga'a cha' tye ji'i ngu'; xti ti fiati
nquije ji'i tyucuii bi".

Lo'o fia'a na si'yu, li' jlo ti' na

ni yaca laca nu nda si'yu bi'

15°Lo'o chaca cha' ni: cua'ni tii
ti' ma na'a ma ji'i ngu' cuini nu

ncheui' cuifii ti cha' cuentya ji'i
ycui' Ndyosi nclu'u ngu' cha' ji'i ma.
Sca na'ni tso'o laca nu naa xlya';
lo'o nu ngu' cuifii bi' ni, nti' ngu'
cha' culacua ti' ma cha' nati tso'o
laca ngu' fi'ya laca xlya'. Tso'o tsa
nchcui' ngu' bi' lo'o ma, tso'o tsa
ndu'ni ngu' lo'o ma; pana cha' cuifi
laca nu nchceui' cha' tso'o tsa ngu'
bi', cha' tyaala tsa ngu', cuifii tsa
ngu' bi'. Si'i fii'ya laca xlya' laca
ngu' bi'; fii'ya laca sca bo'o nu
tyaala tsa, jua'a laca ngu' bi'. 18Taca
ji'i ma tyuloo ma ji'i ngu' cuifi bi'
lo'o fia'a ma ni cfia ndu'ni ngu', si
cha' tso'o, si cha' cuxi ndu'ni ngu'.
Si'i ji'i quiche' yane nsuu na si'yu
losu' tyixi, cha' n4 ta Iti bi' si'yu
tyixi; jua'a si'i ji'i yaca quiche' nsuu
na si'yu tyixi. 7 Ji'i lcaa yaca tso'o
nsuu na si'yu tso'o; pana yaca nu
cua btyi ni, nga'aa nda bi' si'yu nu
cacu na. 8N4 ta sca yaca tso'o si'yu
nu né tso'o; jua'a sca yaca nu né
tso'o ni, né ta bi' si'yu tso'o. 1®Lo'o
li' si'yu ngu' ji'i yaca btyi bi', cha'
nga'aa tso'o bi'; taqui ngu' yaca

bi' 1i". 20Nchca cuayd' ti' ma fi'ya
ndu'ni sca yaca lo'o fia'a ma si'yu
yaca bi', lo'o jua'a caca cuayd' ti' ma
si cuifii ngu' bi' lo'o fia'a ma fii'ya
laca cfia nu ndu'ni ngu'.

Si'i lcaa fati nu tyati ca
su laca ycui' Ni loo

21’Ntsu'u tsa ngu' nu nchcui' lo'o
na': “Xu'na, Xu'na”, nacui ngu' 'na;
pana si'i lcaa ngu' bi' nu tyat{ ca
su laca ycui' Ni loo. Sca ti ngu' nu
taquiya' ji'i cha' nu nchcui' Sti na'
nu ntucua nde cua, bi' ngu' laca nu
tyati ca su laca ycui' Ni loo. 22Nu
lo'o tyalaa hora cha' cua'ni cuayd'

ycui' Ni ji'i lcaa fiati chalyuu, tyu'u
tucua quifia'a fiati nu nacuj 'na:
“Xu'na, Xu'ma”, flacui ngu' 'na, “lo'o
cuare, cua nchcui' ya lo'o fati
cuentya jinu'u. Chacuayd' jinu'u
ngulo ya ji'i cui'i cuxi nu ngusii ji'i
fiati, lo'o jua'a cua ngua'ni ya xa' lo
cha' tlyu chacuayd' jinu'u”, flacui
ngu' bi' 'na. 23Lo'o 1i' ntsu'u cha'
xacuj na' cha' ji'i ngu' bi' ndi'ya:
“Né& nslo na' ji'i cu'ma tsiya' ti. Yaa
clya ma cha' ngu' xfia'a laca ma.”

Tucua lo fia'a ngiiifid ngu' ni'i

24’ caa fati nu cuna tso'o cha'
nu nchceui' na' re, Icaa fati nu
taquiya' tso'o ji'i cha' nu nchcui'
na', laca fiati bi' fii'ya laca sca fiati
nu ngulacua xi ti' nu lo'o tya lyiji
cuifii yu ni'i ji'i. Lo'o li' ngiiifid yu
bi' ni'i ji'i yu chu' sca quee cuaja'.
251,i' ngua'ya tsa tyo, fia'a cuayéd'
nu ndyalaa hitya yuu ca quiya' ni'i
nu ntucua chu' quee bi'. Lo'o jua'a
ndyaca tsa cui'i, pana na nclyt
ni'i bi', cha' tso'o tsa su ntucua chu'
quee bi'. 26L0'0 jua'a lcaa fati nu
ndyuna cha' nu nchcui' na' re lo'o
ngu', pana na ndaquiya' ngu' ji'i
cha' bi', laca ngu' bi' fii'ya laca sca
fiati tonto nu na ngulacua ti' tsiya'
ti; ngiiifi4 yu bi' sca ni'i lo yusi ti.
271i' ngua'ya tsa tyo, na'a cuay4' nu
nxlya'ba hitya yuu ji'i ni'i bi!, lo'o
jua'a lye tsa ndyaca cui'i. Nga'aa
ndalo ni'i bi' li', ndy1 bi', ndye bi',
ngunu'u tsiya' ti li'; lo'o jua'a fati
nu né ntaja'a taquiya' ji'i cha' jna',
tye cha' ji'i ngu' bi' tsiya' ti.

281,0'0 ndye ngulu'u Jestis Icaa
cha' re ji'i ngu', li' ndube tsa ti' nu
ngu' quifia'a ji'i cha' nu ngulu'u yu
ji'i ngu'. 22Ngua ti' ngu' cha' tlyu

tsa chacuayd' ntsu'u ji'i yu lo'o
nchcui' yu lo'o ngu!, si'i fii'ya nclu'u
mstru cha' jo'é ti nclyu'u yu ji'i
ngu'.

Ngua'ni Jestis jo'o ji'i sca nu
quicha ndyatsu' cuafa'

Lo'o li' ngua'ya Jests ca'ya

bi'. Quifia'a tsa fiati ndya'a
Ica'a ji'i. 2Lo'o 1i' ndu'u tucua sca
nu quicha slo. Ndyatu sti' yu slo
ycui' Jests, cha' nti' yu cuane yu
ji'i Jests cha' cua'ni jo'o ji'i yu, cha'
ngusiii quicha ndyatsu' cuana' ji'i
yu bi'.

—Xu'na —nacuj nu quicha bi' ji'i
Jestis—, cua'ni jo'o 'ma. Jlo ti' na'
cha' nchca jinu'u cua'ni nu'u cha'
caca lubii cuafia' na".

3Li' ngutacui ya' Jests lo nu
quicha bi', ngusta ya' su ndyatsu'
cuafa' yu.

—Cua'ni na' jo'o jinu'u —nacui
Jests ji'i nu quicha bi'—. Tyanu
lubii cuafia' nu'u juani —nacui.

Hora ti ngua tso'o nu quicha bi',
ngua lubii cuafia' yu. 4Xa' ncheui'
Jests lo'o yu 1i":

—VYaa clya nu'u slo sti jo'é6 —
nacui—. Cajua ta nu'u msta nu
nacuj jyo'o Moisés cha' ta na ji'i
ycui' Ndyosi lo'o ndyaca tso'o na
ji'i quicha nu ntsu'u ji'na. N4 cacha'
nu'u ji'i xa' fiati. Taca ca cuayd' ti'
lcaa fati cha' cua ngua tso'o nu'y,
nu lo'o cuna ngu' cha' cua ngusiii
sti jo'6 msta nu nda nu'u.

Ngua'ni Jestis jo'o ji'i msu
ji'i xu'na sendaru
5Lo'o li' ndyalaa Jests to' quichi
Capernaum. Quichi bi' ndyacua
tya'a lo'o sca capitan ji'i sendaru

romano nu ndijiia ji'i Jests cha'

cua'ni jo'o ji'i sca nu quicha:
6__Xu'na —nacuj capitén bi' ji'i

Jestis—, quicha tsa msu 'na. Na

ntsiya ti yu to' tyi na' cha' ncheu'

tyucui tyucui fia'a yu; ti'f tsa nti' yu.
7Li' ncheui' Jests lo'o:

—Tsa'a na'. Cua'ni na' cha' tyaca
tso'o yu —nacui Jesus ji'i nu
capitan bi'.

8Hora ti nguxacuij capitan cha' ji'i
Jests li":

—Xu'na —nacui yu ji'i Jesis—, na
tso'o tsaa nu'u to' tyi na', cha' si'i
fati tso'o laca na'. Tsa bi' ti cha'
nti' na', cha' culo nu'u cna cha' cati
quicha bi' tsiya' ti; jlo ti' na' cha'
caca tso'o msu 'na li', masi tyijyu'
ti tyu nu'u chcui'. ®Xu'na sendaru
laca na'; laca na' loo ji'i sca siyento
tya'a sendaru, lo'o jua'a ntsu'u
nu laca loo jna'. Si culo na' ciia ji'i
tsaca sendaru bi' ndi'ya: “Yaa clya
nu'u”, hora ti tsaa yu, cha' nti' na'
cha' tsaa yu. Jua'a si chcui' na' lo'o
chaca yu: “Caa nu'u ca nde”, hora
ti caa yu slo na' li". Jua'a si culo
na' cia ji'i msu 'na: “Cua'ni sca cha
'na”, fiacuji na' ji'i; hora ti cua'ni
yu cfia bi' 'na —nacui capitén ji'i
Jestis—. Jua'a nu'u ni, jlo ti' na' cha'
taca jinu'u culo ciia cha' cati quicha
bi'.

10Ndube tsa ti' Jests lo'o ndyuna
cha' nu nchcui' capitan bi'. Li'
nchcui' Jests lo'o nu quina'a tsa fiati
nu lca'a ji'i:

—Lifi tsa cha' nchcui' na' lo'o
ma juani —nacuj Jesas ji'i ngu'—.
Bilya fia'a na' tsiya' ti ji'i sca fiati
nu tso'o tsa jlya ti' ji'i ycui' Ndyosi,
fii'ya jlya ti' nu capitén re; tyucui
fia'a nasiyu Israel re na ntsu'u ngu'

nu jlya ti' jua'a. " Chaiii cha' tiya'
la tyalaa quifia'a tsa fati tyijyu',
masi ngu' loyuu su ntyucua cuichaa,
masi ngu' loyuu su ndyaa cuichaa,
tsaa ngu' cha' tyucua ngu' to' mesa
ca su laca ycui' Ndyosi loo nde cua;
stu'ba ti tsaa tucua ngu' to' mesa bi'
lo'o jyo'o Abraham lo'o jyo'o Isaac
lo'o jyo'o Jacob. 12Lo'o jua'a ntsu'u
xa' la fiati nu laca siii' ycui' Ndyosi
nacui ngu', pana né tyalaa ngu' bi'
slo ycui' Ni. Culo Ni cfia ji'i xca ji'i
Ni cha' tsaa xca xcuaa ji'i ngu' bi'
ca su talya tsa fia'a; xi'ya tsa ngu' bi'
ca bi', ca fiasi' tsa ngu' fia'a cuayd'
nu cacu la'ya ngu' cha' hasi' ngu'.
BLi' xa' nchcui' Jests lo'o nu
capitan bi'":

—Yaa nu'u to' tyi nu'u lacua —
nacui ji'i—. Jlya ti' nu'y, bi' cha'
cua ndyaca tso'o nu quicha bi' jinu'u
juani ti —nacui Jesus ji'i.

Lo'o la cui' hora ngua tso'o msu
bi'.

Ngua'ni Jests jo'o
ji'i xtya'a laa Pedro
14Ca tiya' la ndyaa Jests nde ni'i
ji'i Pedro. Li' na'a Jesus cha' na
ntsiya ti xtya'a laa Pedro lo qui'fia,
cha' tlyu tsa tyique' ntsu'u ji'i ma'.
15Li' ngusta ya' Jests chu' ya' ma'
cusu' bi', lo'o hora ti ndyu'u tyique'
ji'i; ndyatu ma' cusu' bi' 1i', cha'
caque' xi na cacu Jesus lo'o ngu'.

Ngua'ni Jests jo'o ji'i tyuu
tya'a ngu' quicha
16L0'0 cua ngusii, li' ndyalaa
quifia'a ngu' slo Jests, lijya lo'o ngu'
ji'i ngu' quicha nu ngusiii cui'i cuxi
ji'i. Li' ngulo Jests ciia ji'i cui'i cuxi
bi', cha' tyu'utsu' ji'i ngu' quicha;

lo'o li' ndyaca tso'o ngu' bi'. Lo'o
jua'a ngua'ni Jests jo'o ji'i lcaa ngu'
quicha nu ndya'a slo. 17 Jua'a ngua
cha' ndyu'u tucua la cui' cha' nu
nguscua jyo'o Isafas cua sa'ni la.
Ndi'ya nscua cha': “Cua ngua tii
ycui' Ni ma nde su ti'f ji'na, lo'o jua'a
fii'ya laca quicha nu ntsu'u ji'na;
ngua'ni tye Ni quicha bi', ndyaca
tso'o na li'”. Jua'a nscua lo quityi,
bi' cha' ndu'ni Jesus jo'o ji'i ngu'
quicha.

Ntsu'u ngu' nu nti' tya'a lo'o Jestis

18[,0'0 ngua sca tsa na'a Jests cha'
quifia'a tsa fiati ndya'a slo, bi' cha'
ngulo yu ciia ji'i ngu' tya'a ndya'a
yu cha' tsaa lo'o ngu' ji'i ycui' yu
ne' yaca ni'i ca chaca tsu' tayu' bi'.
9Lo'o cua tsaa ti ngu!, li' ndyalaa
sca mstru cha' jo'6 cha' chcui' lo'o
Jesus:

—Mstru —nacui mstru bi' ji'i
Jestis—, lo'o na' nta' tya'a na' lo'o
nu'u lcaa macala su tsaa nu'u.

20Nguxacui Jests cha' ji'i mstru
bi' 1i":

—Nu naa cuatya' ni, ne' xtyuu ni'
ndyu'd ni'; lo'o jua'a quifii sube, ne'
xlyati ndyu'd ni'. Pana na' ni, cua
nda Ni 'na lijyaa chalyuu re cha'
caca na' fiati, lo'o jua'a né ntsu'u
su xtyii na' caja' na', n ntsu'u su
chca'a cna' na'.

21L0'o li' ncheui' chaca nu qui'yu
nu ndya'a lo'o Jests nquicha'":

—Cusu' —nacui yu ji'i Jesis—, ta
xi chacuayd' 'na cha' tsa'a na' to'
tyi na' cha' ia'asii na' ji'i sti na' fia'a
cuayd' nu cajaa sti na', cha' xatsi'
na' ji'i sti na' clyo. Li' tsa'a la lo'o
nu'u.

221j' nguxacuj Jestus cha' ji'i yu:

—Tso'o la masi caa lca'a nu'u 'na
juani ti —nacuj Jesus ji'i—. Tya
ntsu'u xi xa' la fati chalyuu tya'a ma

nu taca xatsi' ji'i nati nu cua ngujuii.

Ngulo Jests ciia ji'i cui'i lo'o
ji'i clyoo' lo tayu'

23L0'0 li' ndyati Jesis ne' yaca
ni'i piti; ndyati ngu' nu ndyaca tsa'a
ji'i lo'o, ndu'u ngu' ndyaa ngu' 1i".
241,0'0 1i' lye tsa ndyaca cui'i, lye tsa
ndyatu clyoo!' lo tayu'; cua quilyu'u
ti yaca ni'i bi' ne' hitya xqui'ya
clyoo!, pana laja' Jestis ntsu'u ne'
yaca ni'i bi'. 25Li' nguxtyu'u ngu'
tya'a ndya'a ji'i Jests:

—Cusu' —nacui ngu' ji'i Jestis—,
cua'ni lyaé clya ji'na. Cua quilyu'u
ti yaca ni'i re ne' hitya, cajaa na si
nti'.

261,i' nguxacuj Jests cha' ji'i ngu'
bi":

—¢Ni cha' ntsii tsa ma? —nacui ji'i
ngu'—. iXi tsa tyempo ndalo ma,
cha' né jlya ti' ma ji'i ycui' Ndyosi
cha' caca ji'i Ni cua'ni Ni cfia!

Lo'o 1i' ndyatu Jesus, nchcui' lo'o
cui'i lo'o clyoo' cha' cua'a ji'i cha'
bi'; hora ti ngua ti bi' li'. 27 Ndube
tsa ti' ngu' bi' li', cha' ngua ti tsiya'
ti clyoo' lo'o cui'i bi'.

—¢Ti fati ta laca nu cusu’
re? —nacui ngu' ji'i tya'a ngu'—.
Ndaquiya' clyoo' ji'i, jua'a nduna
cui'i cha' nu nchcui' nu cusu' re lo'o.

Ngua'ni Jestis jo'o ji'i ngu' Gadara
nu ngusii cui'i xfia'a ji'i
281,0'0 1i' ndyalaa ngu' chaca tsu'
tayu' nde loyuu ji'i ngu' Gadara.
Li' ndyacua tya'a tucua tya'a ngu'
quicha lo'o Jests; ngusiii cui'i xfia'a
ji'i tyucuaa ngu', bi' cha' tyaala tsa

ngu' quicha bi'. Ndi'i ngu' ne' lo'o
jyo'o, lo'o jua'a nga'aa nda ngu'
chacuayd' tyeje tacui xa' fiati tyucuii
jua. 29Lo'o li' ngua'ni cui'i xfia'a
cha' cuii tsa ngusi'ya ngu' quicha
bi":

—¢Ni cha' ndya'a nu'u slo cua,
Jesds? —nacui ngu' quicha ji'i—.
Nu'u laca nu sca ti Sfii' ycui' Ndyosi.
¢Ha xcube' nu'u ji'i cua nti' nu'y,
masi si'i tyempo juani caca cha'
nchcube' bi'?

30Lo'o ndejua la xi ndi'i quina'a
tsa cube', ndya'a nclyana ni' na
cacu ni'. 31Li' ngua'ni cui'i xfa'a bi',
cha' ngiiijiia ngu' quicha chacuayd'
ji'i Jests cuentya ji'i cui'i bi".

—Jlo ti' ya cha' nti' nu'u culo
cui'i nu ntsu'u ji'i ya, cha' cua'ni
nu'u jo'o ji'i ya —nacui ngu' bi' ji'i
Jestis—. Bi' cha' ta xi chacuayd' ji'i
cui'i cha' tsaa xfii ji'i cube' nu ndya'a
jua.

321,i' nda Jests chacuayd' ji'i cui'i
bi":

—Yaa clya ma —nacui Jesus ji'i
cui'i bi'.

Lo'o li' ndyu'utsu' cui'i xfia'a ji'i
tyucuaa nu quicha bi', ndyaa cui'i
bi' ngusiii ji'i cube'. Hora ti ngusna
lcaa cube' bi', ngua'ya ni' to' cua'a,
ndyu ni' ne' hitya tayu', ndyi'o ni'
hitya, ngujuii lcaa cube' bi' li".

33Lo'o na'a ngu' nu fia'asii ji'i
cube' bi' fii'ya nu ngua ji'i ni',
ndyutsii tsa ngu' 1i'. Ngusna ngu'
ca quichi cha' cacha' ngu' ji'i ngu'
quichi fii'ya nu ngua ji'i ngu' quicha
nu ngusii cui'i xfia'a ji'i, lo'o jua'a
ndacha' ngu' fii'ya nu ngua ji'i cube'
bi'. 34Lo'o ndyuna ngu' quichj cha'
bi', ndu'u ngu' ndyaa ngu' slo Jess.
Lo'o ndyacua tya'a ngu' lo'o, li' lye



21

tsa ngiiijia ngu' bi' ji'i cha' nga'aa
tyanu Jesus loyuu quichi tyi ngu',
tyaa yu xa' se'i nti' ngu'.

Ngua'ni Jestis jo'o ji'i sca nu quicha
nu ncheu' tyucui tyucui fia'a yu

Lo'o 1i' xa' ndyati Jests ne'

yaca ni'i bi', cha' tyeje tacui
lo tayu' cha' tyaa quichi tyi. 2Lo'o
ndyalaa quichj bi', 1i' fiaa lo'o ngu'
ji'i sca nu quicha nu ncheu' tyucui
tyucui ha'a yu; fiaa ngu' slo Jests
cha' cua'ni jo'o ji'i nu quicha bi'.
Ntsiya nu quicha bi' ne' sca catya.
Pana jlo ti' Jests cha' jlya ti' ngu' bi'
ji'i, bi' cha' nchcui' lo'o nu quicha
ndi'ya:

—Ca tso'o nu'u, sni' —nacui Jests
ji'i nu quicha—. Cua ngua'ni clyu ti'
na' ji'i qui'ya nu ntsu'u jinu'u.

3Lo'o li' ngulacua xi ti' mstru
cha' jo'6 nu ndu cacua ti: “Cha’
cuxi ncheui' nu qui'yu re cuentya
ji'l ycui' Ndyosi”. Jua'a ngulacua ti'
ngu'. 4Pana, ngua tii Jesus ji'i lcaa
lo cha' nu ntsu'u tyiquee ngu' bi'.

—¢Ni cha' chii nti' ma fia'a ma
'na juani? —nacui Jests ji'i mstru
bi'—. 5N4 ndiya ti' ma si flacui na'
ji'i nu quicha re: “Cua ngua'ni clyu
ti' na' ji'i qui'ya nu ntsu'u hi”. ¢Ha
tso'o la si chcui' na' lo'o nu quicha
lacua: “Tyatu nu'y, xa tu'ba catya hi
cha' tyaa lo'o ji'i ca to' tyi”? —nacui
Jestis—. 6Ntsu'u cha' ca cuayé' ti' ma
cha' ntsu'u chacuayé' 'na cuentya ji'i
ycui' Ndyosi cha' cuityi na' qui'ya
nu ntsu'u ji'i fati chalyuu, cha' nu
cua nda Ni 'na lijyaa cha' caca fati.
Ca cuayd' ti' ma lo'o fha'a ma cha'
tyaca tso'o nu quicha re juani.

Li' xa' nchcui' Jests lo'o nu
quicha bi'":

—Tyatu nu'u —nacuj Jesas ji'i—,
xMii ji'i catya jinu'u cha' tsaa lo'o ji'i
ca to' tyi.

"Hora ti ndyatu nu quicha bi',
ngusiii ji'i catya ji'i, ndu'u yu,
ndyaa yu ca to' tyi yu. 8Quifia'a tsa
fiati na'a ji'i cha' bi', ndyutsii tsa
ngu' li'. Ngua'ni tlyu ngu' ji'i ycui'
Ndyosi li', cha' cua nda Ni chacuayd'
ji'i flati chalyuu cha' cua'ni cha
tonu jua'a, ngua ti' ngu'.

Ngusi'ya Jests ji'i Mateo

9Ndu'u Jests ndyaa, lo'o li' cua
tyeje tacui ti to' ni'i su ntucua
Mateo nxii cfii cia loo ngu'.
Nchcui' Jests lo'o nu Mateo bi' 1i":

—Tyu'u lca'a nu'u 'na —nacui
Jests ji'i.

Hora ti ndyatu Mateo, nguxtyanu
cfia ji'i, ndyaa lca'a ji'i Jests li".

10Tijya' la li' nga'a Jestis nde ne'
ni'i ji'i Mateo, ntucua yu to' mesa
cha' ndyacu yu. Lo'o li' quifia'a la
fiati ndyalaa slo Mateo cha' cacu
ngu' lo'o. Ndi'i ngu' tya'a ndu'ni ciia
lo'o Mateo, lo'o xa' la nati nu nacui
ngu' ji'i cha' né tso'o fati bi', lo'o
nu ngu' nu ndyaca tsa'a ji'i Jests;
stu'ba ti ndyacu Icaa ngu' bi'. "Lo'o
na'a ngu' fariseo cha' ndyacu Jests
lo'o ngu' bi', hora ti nchcui' ngu'
lo'o ngu' nu ndyaca tsa'a ji'i yu:

—¢Ni cha' stu'ba ti ndacu xu'na ma
lo'o ngu' nu né tso'o, masi lo'o ngu'
re nu laca msu ji'i ngu' xa' tsu' nu
cuifii ti nxfii quifia'a tsa ciii cfia loo
ji'i ngu'? —nacui ngu' fariseo bi".

12pana ndyuna Jests cha' nu nda
ngu' bi', bi' cha' nchcui' ycui' yu
lo'o ngu' li":

—Ngu' nu né quicha ni, né ntsu'u
cha' caca jo'o ji'i ngu' bi' —nacui

Jests ji'i ngu'—. Sca ti ji'i fati
quicha ntsu'u cha' caca jo'o. 1¥Yaa
clya ma cua'a jyaca ma ji'i cha' nu
nguscua jyo'o cusu' lo quityi, nu
ndi'ya nchcui": “Nti' na' cha' cua'ni
tya'na ti' ma ji'i tya'a fiati ma, nacui
ycui' Ni. Bi' nu tso'o la, masi na ta
ma quifia'a tsa msta 'na; ni na'ni
scu' ma, na ndu'ni cha' ta ma msta
'na.” Jua'a nscua lo quityi. N4 lijya
na' chalyuu cha' chcui' na' lo'o fiati
nu tso'o tsa ycui' ngu', nti' ngu'; cua
lijya na' chalyuu cha' chcui' na' lo'o
ngu' nu jlo ti' cha' ntsu'u cha' cuxi
tyiquee ngu', cha' caca tyuju'u ti'
ngu' li'. Xtyanu ngu' ji'i cha' cuxi
bi' Ii".

Ndacha' ngu' judio ji'i Jests
si n4 cua'ni tacati yu ji'i
tsa nu na ndacu ngu'
14Lo'o 1i' ndyalaa sca taju fiati slo

Jests, la cui' ngu' nu ndyaca tsa'a
ji'i Juan laja lo'o ntyucuatya ji'i ngu'
laca ngu' bi". Li' nchcui' ngu' bi' lo'o
Jests:

—Ntsu'u tsa nu n4 ndacu cuare

—nacui ngu'—, lo'o ntsu'u tsa nu
na ndacu ngu' fariseo, xqui'ya
cha' ndu'ni tacati ya tsa bi'; pana
nu'y, lo'o jua'a ngu' nu ndyaca tsa'a
jinu'uy, lcaa tsa ndacu ma. ¢Ni cha'
ta ndacu cu'ma lcaa tsa lacua?
15Li' nguxacui Jesus cha' ji'i ngu'

bi":

—Lo'o caja clyo'o ngu' ni, ndacu
ngu' nu ndya'a lo'o cutsii; né ndi'i
ngu' xfi'i ti' ngu' tsa bi' lo'o ndi'i
ngu' lo'o cutsii —nacui Jests ji'i
ngu' li'—. Pana nu lo'o tyalaa tsa i,
nu lo'o tyaa lo'o ngu' ji'i cutsii, 1i'
na cacu ngu' tya'a tso'o cutsii, cha'
caca xfii'i ti' ngu' li". La cui' jua'a

22

chaa ti' tya'a tso'o na' juani, pana
caca xiii'i ti' ngu' re nde loo la.

16°Chaca cha' chcui' na' lo'o ma:
ni sca ngu' né cua'ni cho'o ngu'
late' cusu ji'i ngu' lo'o sa yu'be
late' cucui, cha' lo'o cua ndyaati
late' bi', tyatsii' late' cucui bi'; tyati'
jlyacua su ngalya late' bi' li". 17La
cui' ti cha', né su'ba ngu' lcui nu
chca ndyu'u ti ne' tyaca' cusu'. Si
su'ba ngu' ji'i ne' tyaca' cusu', yala
ti catsu se'i tyaca' bi'; ndye ngula'a
tyaca' 1i', tye lcui tyald li'. Ne' tyaca'
cucui tyu'u lcui nu chca ndyu'u ti;
jua'a talo tyucuaa cha' bi', lo'o lcui
lo'o tyaca' bi'. (Jua'a ngulu'u Jests
ji'i ngu' cha' ca cuayd' ti' ngu' cha'
né tso'o quixa' ngu' cha' cucui nu
nclyu'u yu cuentya ji'i ycui' Ndyosi
lo'o cha' nu nguxtyanu jyo'o cusu'
cha' cua'ni ngu')

Siii' Jairo, lo'o nu cuna'a nu
ndyala’' ste' Jestis

18Laja lo'o nchcui' Jests lo'o ngu'
bi', 1i' ndyalaa sca ngu' judio nu
laca loo; ndatu sti' yu slo Jesus li',
cha' jia yu sca cha' clyu ti' ji'i:

—Cua ngujuii ca ti sca nu piti
cuna'a sfii' na' —nacuj nu cusu' ji'i
Jestis—. ¢Ha n4 tsaa nu'u slo na'
cha' sta ya' nu'u lo nu piti bi'? —
nacui—. Jlo ti' na' cha' nchca jinu'u
cua'ni cha' tyu'd nu piti chaca
quiya'.

19Li' ndyatu Jests lo'o ngu' nu
ndyaca tsa'a ji'i, ndyaa ngu' lo'o nu
cusu' bi'. 2%Pana tyucuii su ndyaa
ngu' njyacua sca nu cuna'a quicha
ji'i Jests, lijya nde chu' yu cha' cala'
ma' quiya' ste' yu; cua tii tyucuaa
yija quicha nu cuna'a bi', cha'
ndyald taiii. 21Ndi'ya ngulacua ti'

ma': “Masi cala' ti na' ste' Jests, li'
tyaca tso'o na'”. Jua'a ti ngulacua
ti' ma'. 22Lo'o li' nguxtyacui Jests,
nguxia'a ji'i nu cuna'a bi":

—Cua'ni cho'o tyiquee nu'y, siii'
—nacui Jests ji'i—. Jlya ti' nu'u 'na,
bi' cha' ndyaca tso'o nu'u juani.

Lo'o hora ti ndyaca tso'o nu cuna'a
bi'.

23L0'0 li' ndyalaa Jests ca to'
tyi nu laca loo bi', na'a cha' cua
ndyalaa ngu' musca slo cha' nscua
santo; nxi'ya tsa ngu' ndi'i ngu'
toni'i ji'i nu cusu' bi'. 2#Nchcui'
Jests lo'o ngu' 1i":

—Tyaa ma tso'o la —nacui—. Na
laja' ti nu piti re, si'i na ngujuii re.

Nxtyi lo'o tsa ngu' ji'i Jesus li',
25pana ngulo'o Jests ji'i ngu' cha'
caja su tyati ycui' yu ne' ni'i ca slo
nu piti bi'. Li' ngusiii yu ya' nu piti
bi', ndaca'a nu piti 1i'. 26Lo'o jua'a
ngua cha' nguaiii cha' bi' Icaa quichi
su ndi'i ngu' ca bi".

Ngua'ni Jests jo'o ji'i tucua
tya'a ngu' cuityi'
27L0'0 1i' ndu'u Jests ca ne' ni'i
bi' ndyaa yu, lo'o jua'a ndya'a lca'a
tucua tya'a ngu' cuityi' ji'i yu.
Ngusi'ya ngu' ji'i Jests li":

—Cua'ni tya'na ti' nu'u ji'i cua,
cusu', nu'u nu laca fati tya'a ji'i
jyo'o David —ndu'ni ngu' ji'i.

281,0'0 cua ndyalaa Jests ndyati
ni'i ji'i, lo'o nu ngu' cuityi' bi' lijya
ngu' cacua la slo yu. Nchcui' Jests
lo'o ngu' bi' li":

—¢Ha jlya ti' ma cha' caca jna'
cua'ni na' cha' tyaca tso'o ma? —
nacuj yu ji'i ngu'.

—Jlya ti' ya, cusu' —nacui nu ngu'
cuityi' bi' ji'i.

29L0'0 li' ndyala' Jests cloo
tyucuaa ngu' cuityi' bi":

—Tyaca tso'o ma lacua. Caca bi' ji'i
ma si jlya ti' ma 'na —nacui Jests
ji'i ngu' cuityi' bi' 1i".

30Hora ti ngua tso'o si'yu cloo
ngu', fa'a tso'o ngu' 1i'. Lo'o li' lye
nchcui' Jests lo'o ngu' bi':

—Na cacha' ma ji'i ni sca fiati, cha'
né caca cuayd' ti' ngu' fii'ya ngua
cha' ngua tso'o cloo ma —nacui
Jesus ji'i ngu' bi'.

31Pana ndu'u ngu' ndyaa ngu'
li', ndacha' ngu' ji'i lcaa fiati fii'ya
ngua cfia nu ngua'ni Jesus lo'o ngu';
bi' cha' nguaifii cha' bi' tyucui fia'a
loyuu jua.

Ngua'ni Jests jo'o ji'i sca nu cu'u
321,0'0 cua ndu'u ngu' bi' ndyaa
ngu', li' ndyalaa chaca latya fati,
yaa lo'o ngu' ji'i sca yu cu'u; na cu'u
yu xqui'ya cui'i cuxi nu ngusii ji'i
yu. 33Lo'o ngulo Jests cui'i cuxi ji'i
nu quicha bi', li' ngua ncheui' yu,
masi cu'u yu tsa la. Ndube tsa ti'
Icaa nati nu ndu ndacua li".
—Bilya fia'a na sca cha' tlyu jua'a
—nacui ngu' ji'i tya'a ngu'—. N&
ntsu'u fiati tyucui fia'a nasiyu Israel
re nu caca cua'ni jo'o jua'a —nacui
ngu'.
34Ppana xa' na'a nchcui' ngu'
fariseo bi'":

—Na nclyo nu Jests jua ji'i cui'i
cuxi nu ngusii ji'i ngu' xqui'ya nu
xu'na cuifiaja nu nda chacuayé' cha'
cua'ni yu jua'a —nacui ngu' fariseo
bi'.

Tya'na tsa ti' Jesus ji'i ngu' quifia'a
35L0'0 1i' ndyaa Jests Icaa quichi
sube, lcaa quichi tonu, cha' culu'u

ji'i ngu' ne' laa ji'i ngu' judio;
quina'a tsa cha' nda Jests lo'o fiati
fii'ya tso'o caca lo'o laca ycui' Ni
loo ne' cresiya ji'i ngu'. Lo'o jua'a
ngua'ni jo'o ji'i lcaa ngu' quicha, ji'i
Icaa ngu' nu ngunu'u ti'. 36 Tya'na
tsa ti' Jesus ji'i nu quina'a tsa fiati
nu ndya'a lca'a ji'i, cha' na nchca
ji'i ngu' bi'; nga'aa jlo ti' ngu' fi'ya
nu tyi'i tso'o la ngu'. Ni'ya ndu'ni
xlya' nu né ntsu'u nu fia'asii ji'i ni',
jua'a ndu'ni ngu' quifia'a bi', ngua ti'
Jests. 37Li' nchcui' Jests lo'o ngu!
nu ndyaca tsa'a ji'i, nda yu sca cuii
lo'o ngu' cuentya ji'i ngu' quifnia'a
bi'. Nacui yu cha' bilya cuna tso'o
ngu' cha' ji'i ycui' Ndyosi, cha' fii'ya
laca sca xtya nu tso'o tsa ndyatsi
cha' cua ngulala ti caca clacua, jua'a
laca ngu' bi'.

—Chaiii cha' ntsu'u tsa cfia re cha'
chcui' na lo'o fati cha' xiii ngu' cha'
nu nchcui' na' —nacuj Jests ji'i ngu'
bi'—. Lo'o jua'a, xti ti ngu' ntsu'u
nu caca cua'ni ciia re. 38Bi' cha'
chcui' ma lo'o Sti na' nu laca Xu'na
cfia re, cha' tya ta Ni xi xa' la tya'a
flati nu taca ji'i cua'ni cfia re.

Nu tii tyucuaa tya'a fiati nu ngusubi
Jests ji'i cha' ca tsa'a ngu' ji'i
1 Lo'o 1i' ngusi'ya Jests ji'i nu
tii tyucuaa tya'a nati nu
ndyaca tsa'a ji'i cha' caa ngu' slo.
Nda yu chacuayé' ji'i ngu' bi', cha'
tsaa ngu' lo cia ji'i, cha' culo ngu'
cui'i cuxi nu ngusii ji'i fati; jua'a
nda yu chacuayé' cha' cua'ni ngu'
cha' tyaca tso'o ngu' quicha.
2Nde nscua na' xtafii ca ta'a tii
tyucuaa tya'a ngu' nu ngusubi
Jests: nu clyo ngusubi yu ji'i Simén,
nu lo'o ndu'ni ngu' Pedro ji'i, lo'o

24

Andrés tya'a ngula nu Simén bi';

li' ngusubi yu ji'i Jacobo, lo'o Juan
tya'a ngula Jacobo, nu laca siii'
Zebedeo; 310'0 jua'a ngusubi yu ji'i
Felipe, lo'o ji'i Bartolomé, lo'o ji'i
Tomas, lo'o ji'i Mateo nu ngusiii cii
cfia loo ngu' clyo; lo'o jua'a ngusubi
yu ji'i Jacobo siii' Alfeo, lo'o ji'i
Lebeo nu lo'o ndu'ni ngu' Tadeo ji'i;
4ngusubi yu ji'i Sim6n nu ngua ji'i
taju ngu' cananista, lo'o ji'i Judas
Iscariote nu cujui' cresiya ji'i Jesus
ji'i ngu' cuxi ca tiya' la.

Ngulo Jestis ciia ji'i nu tii
tyucuaa tya'a ngu' bi', cha'
chcui' ngu' lo'o ngu' xa' quichi
5Ngulo Jesus ciia ji'i nu tii
tyucuaa tya'a ngu' bi' ndi'ya:

—N4 tsaa ma tyucuii nde xa' tsu'
su ndi'i ngu' nu né ntsu'u cha' ji'i
lo'o ycui' Ndyosi tsiya' ti, ni né tsaa
ma quichi tyi ngu' Samaria —nacui
Jests ji'i ngu' bi'—. 8Sca ti slo ngu'
Israel tya'a ma tsaa ma, cha' tya'na
tsa ngu'; fii'ya ndu'ni xlya' nu cua
nguna', jua'a ndu'ni ngu' bi'. 7Ta ma
cha' lo'o ngu' lcaa quichi cha' cua
tyalaa ti hora cha' caca ycui' Ndyosi
loo. 8Cua'ni ma cha' tyaca tso'o ngu'
quicha, cua'ni ma cha' chaca quiya'
tyu'd ngu' nu cua ngujuii; cua'ni ma
jo'o ji'i ngu' nu ndyatsu' cuana', cha'
nu xa' caca lubii cuafia' ngu' quicha
bi'; culo ma ji'i cui'i cuxi nu ngusii
ji'i xa' la fiati. N& ngusiii na' ciii lo'o
nda na' chacuayé' ji'i ma cha' cua'ni
ma jo'o ji'i ngu' quicha, bi' cha' n
cui'ya ma caya' lo'o cua'ni ma jo'o
ji'i ngu".

9°N4 lo'o ciii cui'ya ma tsaa ma,
masi cfii oro, masi ciii plata, masi
ciii sube; 1%ni né lo'o quixu tyaja

qui'ya ma tsaa ma. Lo'o jua'a né
qui'ya ma chaca camxa, ni xa' cafia,

ni nd lo'o yaca tyu'u ya' ma tsaa ma.

Si cua nguxtyucua ma ji'i ngu', nga'a
cha' xacu ngu' ji'i ma.

M°Lo'o tyalaa ma sca quichi, masi
quichi tlyu, masi quichi sube ti,
li' clyana ma ji'i sca fiati nu tso'o
ntsu'u tyiquee fia'a yu ji'i ma. Slo
yu bi' tyi'i ma fia'a cuayd' nu tsaa
ma xa' quichi. 12Nu lo'o tyati ma to'
tyi yu, jiia ma ji'i ycui' Ndyosi cha'
ti ti tyi'i tyiquee ngu' ca tyi. 13Si
chaiii cha' nti' ngu' nu ndi'i ni'i bi'
cuna la ngu' cha' ji'i ycui' Ndyosi, 1i'
cua'ni Ni cha' ti ti tyi'i tyiquee ngu'
bi'; pana si fiilo'o ti ngu' ji'i ma cha'
nti' ngu' cuna ngu', nga'aa culacua
Ni ji'i ngu' bi'. Li' nga'aa chcui' ma
cha' ji'i ycui' Ndyosi lo'o ngu' bi'.
14L0'0 si né nti' ngu' cha' tyanu
ma slo ngu', si né ntaja'a ngu' cuna
ngu' cha' nu nclu'u ma ji'i ngu!, 1i'
xtyanu ma ji'i ngu' bi', masi xtyanu
ma ji'i quichi bi'; jua'a salti ma siii
yuu nu ntsu'u quiya' ma lo'o tyu'u
ma quichi bi'. 5Cha' lifii nchcui' na'
lo'o ma, cha' nu lo'o tyalaa tsa nu
cua'ni cuayd' ycui' Ndyosi ji'i Icaa
fiati, 1i' xcube' tsa Ni ji'i ngu' quichi
su né ntaja'a ngu' cuna ngu' cha' nu
culu'u ma ji'i ngu'; tsa bi' ca tso'o la
cha' ji'i ngu' cuxi nu nguti'i quichi
Sodoma, nu nguti'i quichi Gomorra
nu ngua sa'ni.

Cua'ni lya' ti' ngu' ji'i ma
16°Cua'a jyaca ma 'na: Ta na' ji'i
ma cha' tsaa ma xa' quichj fii'ya si

laca ma xlya' nu ndya'a laja bo'o
tyaala; bi' cha' tii ti ti' ma tya'a ma
laja fiati, fii'ya nti' ndya'a cuafia
nu tii tsa ti'. Tso'o ti tya'a ma, na

cua'ni tyaala ma ji'i ngu' tsiya' ti.
Caca ma fii'ya laca paloma, cha'
masu tsa ni', n tyaala ni' tsiya' ti.
17Pana cua'ni tii ti ti' ma lo'o fiati;
na tyiquee' tsaa lo'o ngu' ji'i ma slo
ngu' tisiya, masi nd tyaala ma ji'i
ngu'. Lo'o jua'a quiji'i ngu' ji'i ma
ne' laa ji'i ngu'. "®Ntsu'u ngu' nu
tsaa lo'o ji'i ma slo ngu' nu laca loo
cha' fiasj' ti ngu', hasta tyalaa ma
ca slo ycui' rey. Lo'o xcube' ngu' ji'i
ma xqui'ya na, li' caja xi tyempo
cha' ta ma xi cha' jna' lo'o ngu' bi',
masi lo'o ngu' xa' tsu'. 1°Nu lo'o
tsaa lo'o ngu' ji'i ma slo ngu' tisiya
ni, na culacua tsa ti' ma fii'ya caca
cha' nu chcui' ma lo'o ngu' bi', fii'ya
caca xacui ma cha' ji'i ngu' bi".
Cua'ni ycui' Ndyosi cha' quije cha'
lifii nu chcui' ma lo'o ngu' bi', 20cha’
si'i cha' ji'i ti ma nu chcui' ma li';
cha' ji'i Xtyi'i ycui' Ndyosi Sti na, bi'
caca cha' nu chcui' ma lo'o ngu'.
21°Tii ti ti' ma tyi'i ma lacua, cha'
lo'o tya'a ngula ma tsaa lo'o ji'i ma
cha' cuifi ti sta qui'ya ji'i ma slo ngu'
tyaala bi'; lo'o jua'a cujuii cuafii'
sti ma ji'i ma. Hasta sii' ma, cujuii
cuaii' ngu' ji'i cu'ma nu laca ma sti
ngu' xtya'a ngu' slo ngu' tyaala bi';
hasta cujuii ngu' ji'i ma nti' nu sube
bi'. 22L0'o jua'a caca ti'{ ti' lcaa ngu'
fia'a ngu' ji'i ma xqui'ya na'. Pana
fiati nu talo ji'i Icaa cha' cuxi bi!,
clyad ngu' li', caja chalyuu nu né
nga'a cha' tye ji'i ngu' bi'. 22Tso'o
xna ma nde xa' quichi nu lo'o lye tsa
cua'ni lya' ti' ngu' ji'i ma. Cha' lifii
nchcui' na' lo'o ma juani: Bilya ta ma
cha' 'na lo'o ngu' Israel tya'a na nde
lcaa quichij tyi ngu' nu lo'o caa na'
chalyuu chaca quiya', na' nu cua nda
Ni 'na lijyaa cha' caca na' fiati.

24°Nati nu laca mstru ji'i ngu', bi'
laca nu jlo la ti', si'i na jlo la ti' ngu'
cuafi' nu ndyaca tsa'a ca ti. Lo'o
jua'a fiati nu laca xu'na ngu', bi'
laca loo ji'i ngu', si'i msu nu laca
loo. 25Sca ti cuayd' cha' ti'f caca ji'i
ngu' cuafii' bi' li', fii'ya nu ndyaca ji'i
mstru ji'i ngu'; sca ti cuayé' cia ti'i
caca ji'i msu bi' 1i!, fii'ya nu ndyaca
ji'i xu'na ngu'. Bi' cha' taca ca cuayd'
ti' ma cha' ti'f tsa chcui' ngu' ji'i ma
nu ntsu'u cha' ji'i ma lo'o na', cha'
laca nu Xu'na ma; cua nchcui' ngu'
cha' Beelzebti nu xu'na cuifiaja laca
na'.

¢Ti ji'i cutsii ma?

26°Bj' cha' nacui na' cha' n4 cutsii
ma ji'i fiati chalyuu ti. Lcaa cha' nu
ngua'ni ngu' cuaana ti, nti' ngu',
quijeloo cha' bi' ji'i fiati nde loo
la; Icaa cha' nu ntsu'u cuatsi' ti ji'i
ngu', nti' ngu', caca cuayé' ti' fatj ji'i
cha' bi' nde loo la. 27Lcaa cha' nu
nchcui' na' lo'o cu'ma nde su ndi'i
ma ycui' ti ma, chcui' ma cha' bi'
lo'o lcaa fiati nde loo la; jua'a scaa
cha' nu nclyu'u na' ji'i ma cuaana ti,
cuii chcui' ma cha' bi' lo'o Icaa ngu'
quichi. 28N4 cutsii ma ji'i ngu' nu
cujuii ji'i ma nde chalyuu ti, cha' na
nchea ji'i ngu' cujuii ngu' ji'i cresiya
ji'i ma; tso'o la si cutsii ma ji'i ycui'
Ndyosi nu cua'ni cuayé' ji'i ma nde
loo la. Cutsii ma ji'i ycui' Ndyosi
tu'ni, xqui'ya cha' cua'ni Ni cha' tye
cha' ji'i ma tsiya' ti si tsaa ma ca
bilyaa.

29’Cua jlo ti' ma cha' tsa'ia tsa
nga'a quifii sube nu ndujui' ngu',
masi tucua tya'a quiiii sube caja ji'i
ma sa paxu ti. Pana ycui' Sti na laca
loo, Icaa cha' jlo ti' Ni; masi sca ti

quifii sube cajaa ni', pana cua jlo

ti' ycui' Ni cha' bi'. 3%Lo'o jua'a cua
ngulacua Ni ji'i lcaa quicha' hique
ma, jlo ti' Ni ni lcua tya'a quicha'
ntsu'u hique scaa ngu'. 31Lo'o cu'ma
ni, quifia'a tsa ntsu'u lo cu'ma ca
slo ycui' Ndyosi; na stu'ba ma tsiya'
ti masi lo'o quifia'a tsa quifi sube.
Bi' cha' né ntsu'u cha' cutsii ma ji'i
nati.

Cha' ji'i fiati nu ntsu'u
cha' ji'i lo'o Jesucristo
32°Lo'o chaca cha' ni: Icaa fati nu

ntsu'u cha' ji'i lo'o na', nu nchcui'
cha' jna' lo'o xa' nati, jua'a na',
chcui' na' lo'o Sti na' nu ntucua nde
cua cha' tya'a tso'o na' laca fati bi'.
33L0'0 jua'a Icaa ngu' nu ncheui'
lo'o xa' fiati cha' n ntsu'u cha' ji'i
ngu' lo'o na', jua'a na', chcui' na'
lo'o Sti na' nu ntucua nde cua cha'
si'i tya'a tso'o na' laca fiati bi'.

Na stu'ba cha' ji'i fati
chalyuu xqui'ya Jestis
34’N4 culacua ti' ma cha' ti ti tyi'i
tyiquee fiati chalyuu xqui'ya cha'
cua lijya na'. N4 caca jua'a. Lye la
Xuu tya'a ngu' xqui'ya na'; 3%xuu
tya'a sca fiati lo'o sti yu xqui'ya na!,
xuu tya'a sca nu cuna'a lo'o xtya'a
cho' xqui'ya na', xuu tya'a cuxii
ji'i ngu' lo'o xtya'a laa cho'. 36Xuu
tya'a ngu' jua'a fia'a cuayéd' caca
Icaa tya'a ngu' tya'a cusuu ngu'.
37°Tso'o tsa lo'o ndu'ni tyaca'a
ngu' ji'i sti ngu', ji'i xtya'a ngu';
pana si xti la ndu'ni tyaca'a ngu'
bi' 'na, na taca tya'a ngu' bi' lo'o
na'. Lo'o jua'a tso'o lo'o ndu'ni
tyaca'a ngu' ji'i sfii' ngu', masi sni'
qui'yu, masi siii' cuna'a; pana si xti

la ndu'ni tyaca'a ngu' bi' 'na, né
taca tya'a ngu' bi' lo'o na'. 38Lo'o
jua'a né taca flacui ngu' cha' na'
laca Xu'na ngu', si né nti' ngu' bi'
tya'a ngu' lo'o na' tyucuii nu culu'u
na' ji'i ngu' cha' tsaa ngu'. Ntsu'u
cha' xiii ngu' tyucuii bi', masi cujuii
xa' fiati ji'i ngu' bi' xqui'ya cha' jna'.
39La cui' jua'a ngu' nu né ndyujuii
fiati ji'i xqui'ya cha' lye la ndu'ni
tyaca'a ngu' ji'i ycui' ca ti ngu', nd
caja chalyuu nu né nga'a cha' tye
ji'i ngu' bi'; pana caja chalyuu nu na
nga'a cha' tye ji'i ngu' si cujuii fati
ji'i xqui'ya cha' jna'.

Cha' tso'o nu tyacua
ji'i ngu' nde loo la
40°Chaca cha' ni: lo'o ta fiati su
tyi'i ma to' tyi ngu', stu'ba ndyu'u
cha' fi'ya si cua nda ngu' bi' su
tyi'i na' to' tyi ngu'. Lo'o jua'a, lo'o
ta ngu' su tyi'i na' lo'o ngu', stu'ba
ndyu'u cha' fi'ya si cua nda ngu' bi'
su tyi'i ycui' Ndyosi lo'o ngu', cha'
la cui' ycui' Ndyosi laca nu cua nda
Ni 'na lijya na' ca nde. 4'Lo'o si ta
ngu' su tyi'i sca hati nu laca tu'ba ji'i
ycui' Ndyosi, cha' cuentya ji'i ycui'
Ndyosi ndya'a fati bi!, tso'o tsa caca
ji'i ngu' bi' nde loo la. Li' tyacua
sca cha' tso'o nu cua nguxco'o ycui'
Ndyosi cuentya ji'i ngu' bi!, stu'ba
ti caca ji'i ngu' bi' lo'o ji'i nu laca
tu'ba bi'. Lo'o jua'a si ta ngu' su tyi'i
sca fati nu tso'o tsa tyiquee xqui'ya
cha' ndaquiya' yu cha' ji'i ycui'
Ndyosi, stu'ba caca ji'i ngu' bi' lo'o
ji'i nu tso'o tsa tyiquee bi' nde loo
la, cha' cua nguxco'o ycui' Ndyosi
sca cha' tso'o nu tyacua ji'i ngu' bi'
ca su ntucua ycui' Ni. 42Lo'o jua'a,
si ta fiati masi sca sca' ti hitya co'o

ngu' cuaii' re xqui'ya cha' ngu' nu
ndyaca tsa'a 'na laca ngu', chafii
cha' cua nguxco'o ycui' Ndyosi sca
cha' tso'o nu tyacua ji'i fiati bi' nde
loo la.

Nda Juan ji'i fati cha' tsaa slo Jests

1 Nu lo'o ndye ngulu'u Jests
cha' bi' ji'i nu tii tyucuaa

tya'a fiati nu ndyaca tsa'a ji'i yu,
ndu'u yu ndyaa yu cha' chcui' yu
lo'o ngu' tyuu tya'a quichi nu ndi'i
cacua ti; ngulu'u yu ji'i ngu' quichi
bi'.

2Tya nga'a Juan ne' chcua, pana
cua ndyuna nu Juan bi' ji'i Icaa fia'a
cfia nu ndyu'ni Jests nu laca Cristo;
bi' cha' ngulo Juan cfia ji'i ngu' nu
ndyaca tsa'a ji'i, cha' tsaa ngu' bi'
slo Jests, 3cha' xcuane ngu' bi' ji'i
Jests cuentya ji'i Juan ndi'ya:

—¢Ha chaiii cha' nu'u laca ycui'
nu cua caa ti? —nacui ngu' bi' ji'i
Jests li'—. ¢Ha tya caa la chaca nu
caca ycui' Cristo?

4Li' nguxacuj Jests cha' ji'i ngu'
bi":

—Yaa ma cacha' ma ji'i Juan Icaa
lo cha' nu nduna ma slo na', lcaa
cha' nu fia'a ma slo na' —nacui
Jests ji'i ngu'—. 5Cacha' ma cha' nu
cua na'a ma ca nde ji'i yu; cacha'
ma ji'i cha' ndu'ni na' cha' ndyaca
tso'o cloo ngu' nu ngua cuityi', cha'
ndya'a ngu' nu ngua quicha quiya',
cha' ngua lubii cuafia' ngu' nu
ndyatsu' cuafia', cha' nduna ngu' nu
ngua cu'u jyaca, cha' ndyu'a ngu'
chaca quiya' nu cua ngujuii, cha'
nchca cuayd' ti' ngu' ti'i fi'ya nu
cua'ni lyad ycui' Ni ji'i fati chalyuu
ji'i nu cuxi. 8Tso'o tsa caca tyiquee
fiati nu fia'a ti tya nxiii cha' 'na,

masi né nchca cuayé' tso'o ti' lcaa
cha'.

"Lo'o cua ndyaa ngu' bi, 1i'
nguxana Jests nchcui' yu cha' ji'i
Juan bi' lo'o nu quifa'a tsa nati nu
ndi'i cajua:

—Nu lo'o ndyaa ma ne' quixj' su
nguti'i Juan ca su né ndi'i Nati, ¢na
ca ngulacua ti' ma cha' fia'a ma ca
ndacua? —nacui Jests ji'i ngu'—.
¢Ha na'a ma sca yaca quii nu
nchcuta cui'i ji'i? Si'i jua'a. 8¢Ni cha'
laca ndyaa ma cajua lacua? ¢Ha
na'a ma ji'i sca nu qui'yu nu tso'o
tsa fia'a ste' yu? Si'i jua'a, cha' nu
ngu' nu lacu' ste' tso'o tsa fa'a ni,
ndi'i ngu' bi' slo ngu' culiya' nu laca
loo. ®Na tyiquee' ngua tii ma cha'
laca Juan sca fiati nu laca tu'ba
ji'i ycui' Ndyosi. Chaiii cha' laca
yu jua'a, pana tlyu la cfia ngujui ji'i
Juan. 1°Ndi'ya nguscua jyo'o cusu'
cua sa'ni la cha' ji'i cfia nu ntsu'u
ji'i Juan:

Culo na' ciia ji'i sca msu 'na cha'
tsaa yu nde loo nu'y,
cha' saala yu tyucuii su caa
nu'u.
Jua'a nchcui' ycui' Ni ji'i Cristo.
1 Cha' lifii ncheui' na' lo'o ma ji'i
Juan nu ntyucuatya ji'i ngu', cha'
bilya cala sca fiati chalyuu nu jua'a
ntsu'u ciia tlyu la ji'i, fii'ya nu ngua
ji'i Juan bi'. Pana cua lijya na' cha'
caca na' loo ne' cresiya ji'i fati;
juani cua fa'a ca fati nu ngusii
cha' 'na, tlyu la cha' ntsu'u ji'i ngu'
bi' que Juan, masi ti'i ti ngu', masi
cuafi' ngu'.

12’Tya lo'o lijya Juan bi' tya clyo
hasta juani quifa'a tsa cha' nchcui’
ngu', cha' nti' tsa ngu' cha' caca
ycui' Ndyosi loo ji'i fiati. Lo'o jua'a

ntsu'u tsa ngu' nu lye tsa ndu'ni
juersa cha' tyalaa ngu' slo ycui'
Ndyosi jua'a ti. '¥Pana cua nchcui'
lcaa jyo'o cusu' nu ngua tu'ba ji'i
ycui' Ndyosi sa'ni la fii'ya caca lo'o
xana caca ycui' Ni loo ne' cresiya
ji'i hati; la cui' jua'a ncheui' cha' nu
nguscua jyo'o Moisés lo quityi, fii'ya
laca cfia nu ngulo ycui' Ni ji'i fiati.
Lo'o ca tiya' la, li' ndyalaa Juan.
14La cui' bi' laca iii'ya ngua Elias,
nu ngua tu'ba ji'i ycui' Ndyosi cua
sa'ni; la cui' cua sa'ni nscua cha' caa
nu bi' chaca quiya' juani, si tyaja'a
ma xiii ma cha' bi'. 13Cua'a jyaca
tso'o ma ji'i cha' nu nda na' re lo'o
ma.

16°N4 tso'o tsiya' ti fii'ya nu ndu'ni
fiati chalyuu tyempo juani. Ndu'ni
ngu' fii'ya si laca ngu' nu sube nu
ndya'a ndijya ti cla'be quichj, nu
taja ti' ji'i tya'a ndijya ngu' cha' né
nti' ngu' quijya ngu' lo'o tya'a ngu'.
Bi' cha' nxi'ya ngu' ji'i tya'a ngu":
17«;Ni cha' na ntyaja'a ma cula
quiya' ma? Na nclya'a ya xi jii cha'
ji'i ma”, nacui nu sube bi'. “¢Ni cha'
né ntyaja'a ma ca xi'i ti' ma lo'o
cua? Na nclya'a ya marcha, na
nxi'ya ya nga'a ya.” La cui' jua'a
ndyu'ni cu'ma fati chalyuu juani;
xcui' na taja ti' ma, né tso'o ntsu'u
tyiquee ma tsiya' ti ia'a ma ji'i tya'a
fiati ma. 18Nu lo'o fiaa Juan bi' ni,
ntsu'u quifia'a tsa na nu nd ndacu
yu, nu né ndyi'yu yu. Lo'o li' nchcui'
ma ji'i yu: “Ntsu'u cui'i xna'a ji'i yu,
bi' cha' ndu'ni yu jua'a”, nacui ma.
19Lo'o 1i' lijya na' nu cua nda Ni
'na lijyaa cha' caca na' fiati, ndacu
na' Icaa lo na lo'o ma, ndyi'yu na'
lIcaa lo na lo'o ma, lo'o li' nchcui’
ma 'na: “iNa'a ma fia'a! Ndacu tsa

yu jua, cu'bi tsa yu”, nacui ma ji'i
tya'a ma. “N4 tso'o yu jua cha' tya'a
tso'o yu laca ngu' nu nxii cfii ciia
loo na, lo'o jua'a xi xa' la ngu' cuxi
laca tya'a tso'o yu”, nacui ma 'na.
Nacui ma jua'a cha' né tso'o cha'

nu nchcui' na', nti' ma; pana caca
cuayd' ti' ma nde loo la cha' lifii tsa
cha' nu nchcui' ngu' nu nacui cha'
cuentya ji'i ycui' Ndyosi laca na'.

Quichi su n4 ndaquiya’
ngu' ji'i ycui' Ni

201,00 1i' lye xi nchcui' Jests cha'
ji'i quichi su lu'ba ti ndya'a yu, cha'
quifia'a cha' tlyu cua ngua'ni yu slo
ngu' ca tyi bi', pana nd ngua tyuju'u
ti' ngu' ji'i cha' cuxi nu ntsu'u ne'
cresiya ji'i ngu'; nd nguxtyanu ngu'
ji'i cha' cuxi bi".

21_jTya'na tsa cu'ma ngu' quichi
Corazin! —nacui Jests—. iTya'na
tsa cu'ma ngu' quichi Betsaida!
—nacui—. Cua quifia'a tsa cha'
tlyu nu cua na'a cu'ma, pana né
nguju'u ti' ma tsiya' ti ji'i cha' cuxi
nu ndyu'ni ma, n4 nguxtyanu ma
cha' bi'. La cui' jua'a tya sa'ni la
xfia'a tsa ngu' quichi Tiro lo'o ngu'
quichi Sidén, ngu' xa' tsu' ngua
ngu' bi'. Pana nd ngujui iii'ya caca
tyuju'u ti' ngu' bi' ji'i cha' cuxi nu
ngua'ni ngu', nd ngulochu' ngu' ji'i
cha' cuxi bi', cha' bilya fia'a ngu'
bi' cha' tlyu fii'ya nu fia'a cu'ma
ngu' Israel; bi' cha' nd ngua xi'i
ti' ngu' bi'. Na ndyacu' ngu' late'
ngata, ni nd ngusu'ba ngu' jii hique
ngu' fii'ya nu ndu'ni ngu' su nscua
jyo'o. 22Liiii cacha' na' ji'i ma, cha'
caca tso'o la ji'i jyo'o ngu' Tiro
lo'o ji'i jyo'o ngu' Sidén, nu lo'o
tyalaa tsa tlyu lo'o cua'ni cuayé'

ycui' Ndyosi ji'i fiati chalyuu; lye

la xcube' Ni ji'i cu'ma li'. 23Lo'o
cu'ma ngu' Capernaum ni, ¢ha tso'o
tsa quichi tyi ma nti' ma? ¢Ha laca
quichi tyi ma loo ji'i xa' quichi nti'
ma? Pana nde loo la quifiu'u tsiya'
ti quichi tyi ma, tyaa ycui' ma ca
bilyaa li'. Quifia'a tsa cha' tlyu
ngua'ni na' slo cu'ma, lo'o né jlya
ti' ma 'na tsiya' ti. La cui' jua'a nu
ngua sa'ni, xfa'a tsa ngua ngu'
quichi Sodoma; pana né na'a jyo'o
ngu' bi' cha' tlyu fii'ya nu cua na'a
cu'ma ngu' Capernaum. Si cua na'a
ngu' cha' bi', cua ngua tyuju'u ti'
ngu' ji'i cha' cuxi nu ngua'ni ngu' 1i,
cua ngulochu' ngu' ji'i cha' cuxi bi';
tya nscua quichi tyi ngu' bi' juani
lacua. 24Lifi cacha' na' ji'i ma, cha'
caca tso'o la ji'i jyo'o ngu' Sodoma
bi' tsa tlyu lo'o cua'ni cuayé' Ni

ji'i flati chalyuu; lye la xcube' Ni ji'i
cu'ma li'.

Ti ti tyi'i tyiquee ngu' xqui'ya Jests
251,0'0 1i' nchcui' Jests lo'o ycui'
Ndyosi Sti yu:
—Cua'ni tlyu na' jinu'y, Sti na';
la cui' nu'u laca Xu'na ya, masi
nde cua, masi nde chalyuu —nacui
Jests ji'i ycui' Ndyosi—. Tsa xlya'be
hi cha' cua ngua'ni nu'u cha' ngua
cuayd' ti' fiati nu né jlo tso'o ti'
nquicha'; pana xa' fiati fii'ya nti'
ngu' tii, nd nchca cuayd' ti' ngu'
bi' cha' jinu'u. Masi ngu' nu nchca
tsa ji'i, masi ngu' nu jlo tsa ti' lcaa
cha' jinu'u nti' ngu', pana na nchca
cuay4d' ti' ngu' bi'. 26Chaiii cha' jua'a
nti' ycui' nu'y, cha' caca cuayd' ti'
ngu' nu n4 jlo ti' tsiya' ti.
271,0'0 1i' tya ngulu'u la Jests xi
ji'i ngu":

—Lcaa chacuaya' ji'i Sti na'
ndyanu ya' na'. Ni sca fiati n4 jlo ti'
fii'ya laca cha' nu ntsu'u ne' cresiya
'na nu laca Siii' ycui' Ni; sca ti ycui'
Ndyosi Sti na' jlo ti' fii'ya laca cha'
nu ntsu'u ne' cresiya 'na. Lo'o jua'a,
ni sca fiati né jlo ti' fii'ya laca cha'
nu ntsu'u ne' cresiya ji'i Sti na';
sca ti na' nu laca Siii' ycui' Ni jlo
ti' na', lo'o jua'a culu'u na' cha' bi'
ji'i hati nu subi na' ji'i cha' ca tsa'a
ngu' 'na. 28Lcaa cu'ma nu nga'aa
talo ma cha' ti'i tsa ciia nu ntsu'u
ji'i ma nde chalyuu, nti' ma, caa ma
tyu'u cha' ji'i ma lo'o na' juani; ta
na' chacuayd' cha' ti ti tyi'i tyiquee
ma li'. 22Xfi ma cfia nu ta na' ji'i
ma, lo'o li' ca tsa'a ma Icaa cha' 'na.
Tya'na tsa ti' na' fna'a na' ji'i ma,
lo'o jua'a talo tsa tyiquee na' ji'i ma;
ti ti tyi'i tyiquee ma lo'o cua ngiiityi
na' cha' cuxi nu ntsu'u ne' cresiya ji'i
ma. 30Cha' tso'o laca cha' nu ca tsa'a
ma 'na; nd tucui cha' bi', lo'o jua'a
lasa ti cfia nu ta na' ji'i ma.

Nsuu ngu' si'yu trigo

tsa nu ndi'i cia' ngu'
1 2 Lo'o ngua tsa ta'a nu ndi'i

cfia' ngu' judio, li' ndyaa
Jests su nscua xtya trigo ji'i ngu'
lo'o ngu' nu ndyaca tsa'a ji'i. Cua
ntyute' ngu' nu ndyaca tsa'a ji'i,
bi' cha' ngusuu ngu' xi si'yu trigo
cha' cacu ngu' fia'a ye'e ti. 2Li' na'a
ngu' fariseo cha' ndyu'ni ngu' jua'a,
nchcui' ngu' lo'o Jests li":

—¢Ha né jlo ti' ma cha' né ntsu'u
chacuayd' cua'ni na cfia juani, cha'
tsa nu ndi'i cia' na laca? —nacui
ngu' bi' ji'i Jesis—. Nu ngu' cua nu
ndyaca tsa'a jinu'u ni, ¢ni cha' laca
ndyu'ni ngu' cfia juani lacua?

3Lo'o li' nguxacui Jests cha' ji'i
ngu' bi":
—¢Ha bilya cheui' ma lo quityi
ji'i ycui' Ndyosi nu nscua fii'ya nu
ngua'ni jyo'o David sa'ni? —nacui
Jests ji'i ngu'—. Ngua sca tsa ntyute'
tsa yu li', 1o'o jua'a ntyute' tsa lcaa
ngu' tya'a ndya'a yu. 4Pana jlo ti' yu
cha' ntucua xly4 nu laca msta ji'i ycui'
Ndyosi lo mesa ne' ni'i nu cuentya
ji'i Ni cajua. Bi' cha' ndyaa ngu' ne'
ni'i bi', ndyacu ngu' xly4 bi', masi né
ntsu'u chacuayéd' cacu cua fia'a ca
fiati ji'i; sca ti ji'i ngu' sti jo'6 ntsu'u
chacuayéd' cacu ngu' xly4 bi'. 5Lo'o
jua'a ntsu'u chaca cha' nu nguscua
jyo'o Moisés lo quityi, cha' ngu' sti
jo'6 ni, nd nga'a cfia' sti jo'6 ne' laa
tonu lo'o ndyaca tsa nu ndi'i cfia'
ngu'; ntsu'u ciia nu ndu'ni ngu' sti
jo'6 bi'. Pana la cui' ti n4 ntsu'u qui'ya
ji'i ngu' bi' cuentya ji'i ycui' Ndyosi
—nacuj Jesus ji'i ngu' fariseo bi'—.
6Chaiii cha' nu ncheui' na', sca cha'
nu ndulo la ji'i ma que laa tonu bi' ji'i
ma. 7N4 ndube ti' ma fii'ya nu nchcui'
cha' nu nacuj ycui' Ndyosi, nu nscua
lo quityi ndi'ya: “Nti' na' cha' cua'ni
tya'na ti' ma ji'i tya'a fiati ma”, nacuji
Ni, “bi' cfia nu tso'o la cha' cua'ni ma.
Pana né nti' na' cha' ta ma quina'a tsa
msta 'na; ni na'ni scu' ma, nd ndu'ni
cha' ta ma 'na.” Si cua ngua cuayd'
ti' ma fi'ya nchcui' cha' nu nscua lo
quityi bi', n4 sta ma qui'ya ji'i ngu'
cha' cuiiii ti. 8Lo'o jua'a ta na' chaca
cha' lo'o ma, cha' na' nu cua nda Ni
'na lijyaa cha' caca na' fiati ni, laca na'
loo, masi tsa nu ndi'i cha' ngu'.

Cha' ji'i sca yu quicha nu nchceu' ya'
9L0'0 li' ndu'u Jests, ndyaa yu
xa' quichi, ndyati yu ne' laa ji'i ngu'

judio cajua. 19Li' na'a yu cha' ndi'i
sca nu qui'yu nu quicha ya', cha'
cua ncheu' tyucui sca tsu' ya'. Li'
nchcuane ngu' ji'i Jesas:

—¢Ha ntsu'u chacuayd' ji'na cha'
cua'ni na jo'o ji'i ngu' quicha tsa
ta'a, nu lo'o nga'a cha' tyi'i cha' na?

—nacui ngu' ji'i Jesas.

Nti' tsa ngu' bi' sta ngu' qui'ya
hichu' Jesus. "Lo'o li' nguxacui yu
cha' ji'i ngu":

—¢Ha né culo ma ji'i sca xlya'
ji'i ma si tyd ni' ne' tyuu? —nacui
Jests ji'i ngu'—. Culo ma ji'i ni'
tu'ni, masi tsa ta'a laca. 2Lo'o
fiati ni, ndulo la cha' ji'i fati
que ji'i sca xlya', bi' cha' ntsu'u
chacuayd' xtyucua na ji'i fati, masi
tsa nu tacati tsa ji'na, nu né ntsu'u
chacuayd' cha' cua'ni na cia.

3Lo'o 1i' ncheui' yu lo'o nu
quicha bi":

—Xquifii nu'u ya' —nacui Jesus ji'i.
Lo'o nchquifii nu quicha bi' ya!,
hora ti ndyaca tso'o ya' nu quicha,

stu'ba ngua bi' lo'o chaca tsu' ya'.
14Lo'o 1i' ngua fiasi' tsa nu ngu'
fariseo bi' ji'i yu, ndu'u ngu', ndyaa
ngu'; ngua ti' ngu' si caja ni'ya caca
cua'ni tye ngu' cha' ji'i Jesus li".

Ni'ya nscua cha' ji'i Jests
lo quityi cua sa'ni

15pana ngua cuaya' ti' Jests lcaa
fia'a cha' cuxi nu ntsu'u tyiquee ngu'
fariseo, bi' cha' ndu'u yu ndyaa yu
xa' se'i. Quifia'a tsa ngu' ngutu'u
lca'a ngu' ji'i yu, lo'o jua'a ngua'ni
yu cha' ndyaca tso'o lcaa ngu'
quicha bi'. 18Lo'o li' ngulo yu ciia
ji'i ngu' nu ngua quicha bi', cha' na
cacha' ngu' tilaca laca nu ngua'ni
cha' ndyaca tso'o ngu'. 177 Tya sa'ni

cua nda ycui' Ndyosi sca cha' lo'o
jyo'o Isaias cuentya ji'i Cristo. Ndi'ya
nscua cha' bi' lo quityi:

18 Na'a ma ji'i msu 'na nu cua
ngusubi na' ji'i, nacui ycui' Ni.

Tyaca'a tsa bi' jna', lo'o tso'o tsa
ntsu'u tyiquee na' ia'a na' ji'i
yu bi'.

Cua'ni na' cha' ca'ya Xtyi'i ycui'
na' lo yu bi', cha' chcui' yu
lo'o lcaa fiati, masi si'i ngu'
judio laca ngu'.

Culu'u yu ji'i ngu' iii'ya laca cha'
lifii nu ndu'ni na' lo'o fati,
nacuj ycui' Ndyosi.

19 N4 xuu tya'a yu, ni né xi'ya yu
cuii;

né cafii xtyi'i yu laja calle ti.

20 Ycui' ca yu xtyucua yu ji'i ngu'
cha' xfii la ngu' cha' jna',
masi nti' ngu' fii'ya nti' sca
yaca quii nu cua catsa ti, cha'
nguna'a tsa ti' ngu'.

Lo'o jua'a culu'u yu ji'i ngu' cha'
caca cuayd' la ti' ngu' lcaa
cha' nu cuentya ji'i ycui' na',

masi cua tye ti cha' tso'o nu
ntsu'u tyiquee ngu', masi laca
ngu' fii'ya laca sca candil nu
cua tyubi' ti.

Jua'a tyijiloo nu cha' lifii bi' ji'i
cha' cuxi.

21 Ndu ti' fati tyucui fa'a chalyuu
cha' cua caa ti yu.

Jua'a nscua cha' ji'i Cristo lo quityi
bi'.

Nsta ngu' qui'ya ji'i Jesus
221,0'0 1i' ndyaa lo'o ngu' ji'i chaca
nu quicha slo Jests; cua ngusii cui'i
xfia'a ji'i, bi' cha' ngua cu'u tu'ba
yu, jua'a ngua cuityi' yu. Hora ti
ngua'ni Jesus jo'o ji'i nu quicha bi',

cha' xa' nchcui' yu, xa' nda Jests
xee ndyu'u cloo yu. 23Ndube tsa ti'
lcaa ngu' nu na'a ji'i cha' bi' li".

—¢Ha la cui' nu fiati tya'a ji'i jyo'o
David bi' laca nu qui'yu re? —nacui
ngu' ji'i tya'a ngu'.

241,0'0 ndyuna ngu' fariseo cha'
bi', xa' fia'a cha' nchcui' ngu' bi' ji'i
Jesus:

—Sca ti chacuayd' ji'i Beelzebti nu
laca xu'na Icaa lo cui'i cuxi, sca ti
jua'a nchca ji'i nu qui'yu re culo ji'i
cui'i cuxi nu ngusiii ji'i nati —nacui
ngu' fariseo bi'.

25pana ngua tii Jests fii'ya laca
cha' cuxi nu ntsu'u tyiquee ngu', bi'
cha' nchcui' yu lo'o ngu' bi' li":

—Si tya'be tya'a ngu' sca nasiyu
xqui'ya cha' nxuu tya'a ngu' nu laca
loo, tye cha' ji'i ngu' bi' jua'a ti li' —
nacui Jesus ji'i ngu'—. Lo'o jua'a si
xuu tya'a ngu' sca quichi ti, tye cha'
ji'i ngu' bi' jua'a ti; masi xuu tya'a
ngu' nu ndi'i sca ni'i ti, la cui' ti cha'
caca, tye cha' ji'i ngu' bi' lo'o tya'a
ngu', tyaa ngu' li". 26La cui' jua'a
né talo Satanés si xuu tya'a ycui'
Satands lo'o msu ji'i ycui'; tye cha'
ji'i nu xna'a yala ti li". 27 ¢Ha cha' lifi
nchcui' ma lacua, nu lo'o nchcui' ma
cha' chacuayd' ji'i Beelzebt nclyo
na' ji'i cui'i cuxi? N4 lifii nchcui' ma
tsiya' ti, cha' lo'o ngu' nu ndyaca
tsa'a ji'i ma ni, nclyo ngu' ji'i cui'i
cuxi chacuayd' ji'i ycui' Ndyosi, nacui
ngu'. Xqui'ya ngu' bi' caca cuayd'
ti' ma lacua; caca cuayé' ti' ma si
cha' lifii nchcui' ma, si cha' cuini
ti ncheui' ma. 28Pana chacuaya'
ji'i Xtyi'i ycui' Ndyosi nclyo na' ji'i
cui'i cuxi, bi' cha' taca ca cuayd' ti'
ma cha' cua nguxana cha' laca ycui'
Ndyosi loo ne' cresiya ji'i fiati.

29°Sca nati nguula ni, né caja ni'ya
tyati ngu' to' tyi yu cha' cuaana
ngu' yu'ba ji'i yu; sca ti si sca' ngu'
ji'i xu'na ni'i clyo, taca cuaana ngu'
na nu ntsu'u ji'i yu bi' li".

30°Nati nu n4 ntaja'a xiii cha' jna',
na nxuu tya'a ngu' bi' lo'o na', jua'a
ndyu'u cha' bi'. Lo'o jua'a fiati nu
né nxtyucua 'na, na ndaca'a ngu' bi'
ji'i tya'a fiati ngu' cha' né xiii tya'a
ngu' cha' jna' lacua.

31°Bi' cha' ndacha' ji'i ma juani
cha' taca cui'ya ycui' Ni cha' clyu
ti' ji'i fiati xqui'ya lcaa qui'ya nu
ntsu'u ji'i ngu', masi cuxi tsa nchcui'
ngu' ji'i ycui' Ni; pana lo'o cuxi tsa
nchcui' ngu' ji'i cfia nu ndu'ni Xtyi'i
ycui' Ndyosi, li' nga'aa cui'ya ycui'
Ni cha' clyu ti' ji'i ngu' bi' tsiya' ti.
32Cui'ya Ni cha' clyu ti' ji'i fiati nu
nchcui' cha' cuxi jna' nu cua nda Ni
'na lijyaa cha' caca na' fiati; pana
lo'o chcui' ngu' cha' cuxi ji'i cfia nu
ndu'ni Xtyi'i ycui' Ndyosi, li' nga'aa
cui'ya ycui' Ni cha' clyu ti' ji'i ngu'
bi' Icaa tsa lo'o tyi'i ngu' chalyuu,
masi tyucui tyempo nde loo la.

Nslo na sca yaca lo'o fia'a na
si'yu nu nda yaca bi'

33°Sca yaca ni, si tso'o yaca, ta
si'yu tso'o li'; lo'o jua'a si né tso'o
yaca, nd ta si'yu nu cacu na li'. Jlo
ti' na si tso'o yaca lo'o fia'a na si'yu
nu nda yaca bi'. 34Pana, ifii'ya nti'
cuafa tyaala, jua'a nti' cu'ma! Na
nchca chcui' ma cha' tso'o laja lo'o
ntsu'u tsa cha' cuxi tyiquee ma;
fii'ya nu ntsu'u tyiquee scaa na, jua'a
ndyu'u cha' nu ncheui' na. 35Cua
fia'a ca fati nu tso'o tyiquee ni,
tso'o tsa nchcui' ngu' bi'; lo'o cua
fia'a ca fati nu cuxi tyiquee, cuxi

ti ncheui' ngu' bi' li'. 36Ta na' sca
cha' lo'o ma juani: nu lo'o tyalaa
tsa nu cua'ni cuayd' ycui' Ni ji'i

lcaa fiati, li' ntsu'u cha' cacha' lyiji
ycui' ca ngu' ji'i Icaa cha' cuxi nu
cua nchcui' ngu' nde chalyuu. 37Li'
cui'ya Ni cuentya ji'i lcaa cha' nu
cua nchcui' ma chalyuu; fiacui Ni ji'i
ma si ntsu'u qui'ya ji'i ma lo'o ycui'
Ni, jua'a si nd ntsu'u qui'ya ji'i ma.

Ngua ti' fiati cuxi fia'a sca cha' tlyu

38L0'0 li' nga'a xi mstru cha' jo'6,

lo'o ngu' fariseo nga'a, nchcui' ngu'
lo'o Jests:

—Mstru —nacui ngu' bi' ji'i Jests
li'—, cua'ni nu'u sca cha' tlyu cha'
fia'a cui'ya ya ji'i.

39Li' nguxacui Jests cha' ji'i ngu'
bi"

—Na xna'a tsa ma ca ta'a ma, cha'
xcui' ndijfia ma cha' cua'ni na' sca
cha' tlyu cha' fia'a cui'ya ma ji'i;
laca ma fiati nu nd jlya ti' ji'i ycui'
Ndyosi tsiya' ti —nacuj Jesus ji'i
ngu'—. Pana né cua'ni na' jua'a.
Nga'a cha' tyi'u ti' ma na laca ngua
ji'i jyo'o Jondas nu ngua tu'ba ji'i
yecui' Ndyosi cua sa'ni la. 4°Ni'ya
ndyanu nu Jonas bi' nde ne' cualya
tonu bi' sna tsa lo'o sna talya, jua'a
na' nu cua nda Ni 'na lijyaa cha'
caca na' fiati, tyanu na' ne' tyuu
sna tsa lo'o sna talya. 41Lo'o tyalaa
tsa nu cua'ni cuayd' ycui' Ndyosi ji'i
lcaa fatj, 1i' sta jyo'o ngu' Ninive
qui'ya ji'i cu'ma nu lu'a chalyuu
juani. Cacha' ngu' jyo'o bi' lcaa
fia'a cha' nu ndyuna ngu', cha' nu
nda jyo'o Jonés lo'o ngu' tyempo
bi', cha' li' ngua tyuju'u ti' ngu'
ji'i lcaa cha' cuxi nu ngua'ni ngu';
nguxtyanu ngu' ji'i cha' cuxi bi'

SAN MATEO 12

xqui'ya cha' cua ngusii ngu' cha'
ji'i ycui' Ni. Pana n4 stu'ba cha'

nu ngulu'u jyo'o Jonds bi' ji'i ngu'
sa'ni lo'o cha' nu nclyu'u na' ji'i ma
juani; tlyu la cha' ji'i ycui' Ndyosi
laca nu nclyu'u na' ji'i ma juani,
pana nd nduna cu'ma cha' bi' tsiya'
ti. 42Lo'o caca cuayd' chalyuu ni, la
cui' jua'a tyatu jyo'o reina nu ngua
loo ji'i ngu' nde Sur, cha' sta nu
cuna'a bi' qui'ya ji'i cu'ma nu lu'a
chalyuu juani. Li' chcui' ma' cusu'
bi' fii'ya ngua lo'o ndyaa ycui' ma'
slo jyo'o rey Salomén. Tyijyu' tsa
quichi tyi ma' reina bi'; pana cua
ngujui cha' ji'i ma' cha' ngua tsa
ji'i Salomén bi', cha' tso'o tsa cuii
nu nda yu. Bi' cha' ndyalaa ma' slo
nu rey bi' cha' cuna ma' cuii nu
nda nu cusu' bi', masi xti la cha'
ngulu'u jyo'o Salomén bi' que cha'
nu neclyu'u na' ji'i ma juani. Tlyu la
cha' ji'i ycui' Ndyosi laca nu nclyu'u
na' ji'i ma juani, pana n4 nduna ma
tsiya' ti.

Cui'i cuxi nu xtyuu chaca quiya'
43’Lo'o xtyanu cui'i cuxi ji'i sca
fiati, li' tya'a yu'u cui'i bi' ne' quixi'
tyijyu' su né ntsu'u fiati; tsaa cui'i

cuxi bi' tsaana su chca'a cna' xi.
Lo'o né quije su chca'a cia' bi' ni,
441i' flacui: “Tya'a na' ni, xtyuu

na' nde su nguti'i na' clyo”. Jua'a
culacua ti' cui'i cuxi bi'. Lo'o tyalaa
cui'i bi' slo fati bi', li' fia'a cui'i bi'
cha' tya laja ndi'i cresiya ji'i hati
su ngutu't nquicha'; si'i cha' ngua
tso'o la fiati bi'. 45Hora ti tsaa cui'i
chaca quiya' tsaana ji'i tya tyacati
tya'a cui'i nu xfia'a la, cha' stu'ba
ti xfii lcaa cui'i bi' ji'i fiati bi', cha'
caja su tyi'i cui'i bi' lo'o fati nti'.

Ca cuxi la cha' ji'i natji bi' li', cha'
quifia'a la cui'i xii ji'i 1i'. La cui
jua'a cuxi la caca cha' ji'i fiati nu
ndi'i nde chalyuu juani, cha' xfia'a
tsa ngu'.

Ndyalaa xtya'a Jestis lo'o tya'a yu
46Tya nchcui' Jests lo'o ngu!, 1i'
ndyalaa xtya'a lo'o tya'a Jests, ndu
ngu' nde liya' cha' nti' ngu' chcui'
ngu' lo'o Jests. 47Li' ndacha' sca

fiati ji'i Jesus:

—Xtya'a nu'u lo'o tya'a nu'y,
ndu ngu' nde liya' —nacui yu ji'i
Jestis—. Cua nti' ngu' chcui' ngu'
lo'o nu'u.

48Li' nguxacui Jesus cha' ji'i nu
qui'yu bi":

—¢Tilaca nu chafii ca laca xtya'a
na'? —nacuj Jesas ji'i—. ¢Tilaca nu
chafi ca laca tya'a na'?

49Lo'0 1i' ngulu'u ya' yu ji'i ngu'
nu ndyaca tsa'a ji'i:

—Nu ngu' re ni, stu'ba ti ndulo
ngu' 'na fii'ya ndulo xtya'a na' 'na,
fii'ya ndulo tya'a na' 'na —nacui
Jestis—. 50Tya'a na' laca lcaa ngu'
nu ndu'ni fii'ya nu nti' Sti na' nu
ntucua nde cua cha' cua'ni ngu'; hati
bi' laca fii'ya laca xtya'a na', fii'ya
laca tya'a na', masi nu qui'yu, masi
nu cuna'a.

Cuii ji'i fati nu ndyataa si'yu

1 La cui' tsa bi' ndu'u Jests
toni'i, ndyaa yu to' tayu'

bi', cha' chca'a xi ca bi'. 2Li' ndyu'u
ti'i quina'a tsa fati slo Jesds, bi'
cha' ndyati yu ne' yaca ni'i piti,
ndyaca'a yu xi li". Lo'o jua'a ndyanu
fati quifia'a bi' to' hitya ti bi'. 3Lo'o
li' nchcui' Jests xi cuii lo'o ngu',
cha' ca tsa'a ngu' Icaa cha' nu ngua

ti' Jests culu'u yu ji'i ngu'. Ndi'ya
nchcui' yu:

—Ngua sca tsa ndyaa sca fiati
cataa si'yu trigo —nacui Jestis—.
4Li' lo'o nscui yu si'yu bi', ndytd
xi si'yu lo yuu tacalya to' tyucuii;
hora ti fiaa quifii, ndye si'yu bi'
ndyacu ni'. 5Lo'o jua'a ndyald xi
si'yu bi' su lati tu'ba yuu nscua
chu' quee. Yala ti ntyucua si'yu bi';
pana xti tsa yuu ntsu'u chu' quee bi',
6bi' cha' nd ngua xfi suu chu' quee
bi', ni n4 ngua caluu tso'o. Ndye
calya bi' ndyanaa, cha' tyique' tsa
cua. 'Lo'o jua'a ndyald xi si'yu bi'
su ngutu lti quiche'; yala la nguluu
Iti quiche' bi' chaca quiya', ni né
nda bi' chacuayd' caluu calya trigo
tsiya' ti. 8Lo'o jua'a ndyalu xi si'yu
bi' lo yuu tso'o, su tso'o tsa nguluu
calya; ngutu'u tsa si'yu lo juu bi' 1i,
hasta sca siyento tya'a si'yu nda sca
juu, hasta snayala tya'a si'yu nda
chaca juu, hasta calaa tyii tya'a
si'yu nda chaca juu. ®Cua'a jyaca ma
ji'i cha' nu nchcui' na' lo'o ma juani,
si chafii cha' nti' ma cuna ma cha'
tso'o bi.

Ni cha' nda Jests cuii bi'
10L0'0 1i' ndyaa ngu' nu ndyaca
tsa'a ji'i cacua la slo Jests.
Nchcuane ngu' ji'i yu li":

—¢Ni cha' ndacha' nu'u cha' bi' ji'i
ngu' jua, fii'ya nti' si ncheui' nu'u
sca cfia cua ti? —nacui ngu' bi' ji'i
Jesus.

MLi' nguxacuj Jests cha' ji'i ngu'
bi":

—Cua nda ycui' Ndyosi chacuayd'
cha' ca cuayd' ti' ma sca cha' nu
ntsu'u cuaana ti ji'i jyo'o cusu',
fii'ya caca lo'o caca ycui' Ni loo

ne' cresiya ji'i fiati. Xa' iati nu né
ngusiii cha' ji'i ycui' Ndyosi ni, na
ta ngu' cuentya lo'o cuna ngu' sca
cuii nu nchcui' na'; tucui tsa cha'
bi' nti' ngu'. 12Nati nu jlya ti' cha'
nu nduna ngu' ji'i ycui' Ndyosi, tya
ta la Ni cha' lo'o ngu' bi!, cha' jua'a
tso'o la xfii ngu' cha' ji'i ycui' Ni;
pana fiati nu n4 jlya ti' cha' bi', nu
né nti' taquiya' ngu' ji'i cha' bi,
cua'ni ycui' Ni cha' né caca ji'i ngu'
xfii ngu' cha' ji'i ycui' Ni tsiya' ti.
13Bi' cha' nda na' cuii bi' lo'o ngu',
cha' masi fia'a ngu', né ta ngu'
cuentya fii'ya tyu'u lifii cha' bi',
masi cuna ngu', né ca cuayéd' ti' ngu'
fii'ya nti' hacui cha' bi', xqui'ya cha'
na ndaquiya' ngu' jna'. "4Lo'o fia'a
na ji'i ngu' bi!, 1i' caca cuayd' ti' na
cha' chaiii tsa cha' ji'i ycui' Ndyosi
nu nguscua jyo'o Isafas cua sa'ni la.
Ndi'ya nacui cha' bi":

N4 tyiquee' cuna ma cha' bi',
pana né caca cuayd' ti' ma
fii'ya nti' facui cha' nu cua
ndyuna ma, nacuj ycui' Ni.

N4 tyiquee' fia'a ma cha' bi',
pana na ta ma cuentya tsiya'
ti ni cha' laca nu cua na'a ma.

15 Tacalya tsa cresiya ji'i ngu' tya'a
ma, cha' n nti' ngu' taquiya'
ngu' jna'.

N4 nduna tso'o ngu', cha' na
ntaja'a ngu' taquiya' ngu' cha'
jna'.

N4 nti' ngu' ta ngu' cuentya, bi'
cha' né nchca ji'i ngu' fa'a
tso'o ngu'.

N4 ntaja'a ngu' culochu' ngu'
cha' cuxi nu ntsu'u ji'i ngu',

bi' cha' na nchca cui'ya na' cha'
clyu ti' ji'i ngu' ji'i cha' cuxi
bi', nacui ycui' Ndyosi.

Jua'a nscua lo quityi ji'i ycui' Ni.
16’Pana tso'o ntsu'u tyiquee ma
cha' tya ntucua yaala cloo ma, tya
ntucua yaala jyaca ma, cha' ta tso'o
ma cuentya ji'i sca cha' nu ncheui'
ycui' Ni. 7 Chaiii cha' nu ncheui'
na' lo'o ma, cha' quifia'a ngu' nu
ngua tu'ba ji'i ycui' Ndyosi sa'ni
la, lo'o jua'a quifia'a tsa ngu' nu
tso'o ntsu'u tyiquee ngu' fia'a ngu'
ji'i ycui' Ndyosi, cua ntajatya tsa
ngu' bi' ji'i cha' nu fia'a ma juani,
cha' fia'a ngu' ji'i; cua ntajatya tsa
ngu' ji'i cha' nu nduna ma juani,
cha' cuna ngu' ji'i. Pana ngujuii ngu'
bi' 1i', masi bilya fia'a ngu' cha' bi',
bilya cuna ngu' cha' bi' tsiya' ti.

Ni'ya ndyu'u cha' ji'i cuii ji'i
flati nu ndyataa si'yu

18’Ndi'ya laca cha' nu nda nu
cuii ji'i fiati nu ndyataa si'yu trigo
bi": 1Lo'o cuna fati cha', fii'ya nu
caca lo'o laca ycui' Ndyosi loo ne'
cresiya ji'i ngu', pana na nchca
cuayd' ti' fiati bi' ni cha' laca bi!,
hora ti cua'ni xu'na cuifiaja cha'
cuityi cha' tso'o bi', cha' nga'aa xfii
ngu' bi' cha' tso'o bi'. Laca fiati bi'
fii'ya laca lo'o ndy1 si'yu to' tyucuii
ti. 20Lo'o si'yu nu ndyald lo yuu
lati tu'ba chu' quee ni, bi' laca fii'ya
laca fati nu tso'o tsa ntsu'u tyiquee
ngu' lo'o clyo ndyuna ngu' cha'
tso'o nu ji'i ycui' Ndyosi. 21Pana si
lya' ti' xa' fiati ji'i ngu' bi', si xtyi
lo'o fati ji'i ngu' xqui'ya cha' tso'o
nu cua ndyuna ngu' bi', né talo ngu'
li'. Laca ngu' bi' fii'ya laca lo'o né
ngusii tso'o suu si'yu nu ntyucua
lo yuu lati tu'ba chu' quee bi', cha'
né ndalo calya bi', ndyanaa bi' li".
22Gj'yu nu ndyald lo yuu su ngutu

Iti quiche' ni, bi' laca fii'ya laca
fiati nu cua ndyuna cha' tso'o bi',
pana ndya'a tsa cha' tyiquee ngu'
bi' fii'ya caca ji'i ngu' nde chalyuu,
cha' nti' tsa ngu' caca culiya' ngu'.
Bi' cha' né nchca ji'i ycui' Ndyosi
cua'ni sca cia tso'o ne' cresiya ji'i
ngu' bi'. 22Lo'o jua'a si'yu nu ndyald
su ntsu'u yuu tso'o ni, bi' laca fii'ya
laca ngu' nu cua ndyuna cha' tso'o
bi', lo'o nchca cuayd' ti' ngu' cha'
bi'; xcui' na ndaquiya' ngu' ji'i cha'
bi', lo'o 1i' tso'o tsa cha' nu tyu'u
ne' cresiya ji'i ngu' bi'. Lo'o jua'a
laca ngu' bi' fii'ya laca yuu tso'o bi'.
Ntsu'u sca ti juu trigo nu nda hasta
sca siyento tya'a si'yu, lo'o jua'a
ntsu'u juu nu nda snayala tya'a
si'yu, lo'o jua'a ntsu'u juu nu nda
calaa tyii tya'a si'yu.

Cuii ji'i quixi' nu ntyucua
laja xtya trigo
241,0'0 1i' nda Jests chaca cuii lo'o
ngu":

—Chcui' na' chaca cha' lo'o cu'ma,
cha' caca cuayéd' ti' ma fii'ya caca
lo'o laca ycui' Ni loo ne' cresiya
ji'i hati —nacuj Jesus ji'i ngu'—.
Laca ycui' Ni fii'ya laca sca fati
nu ndyataa xcui' si'yu tso'o lo
xtya trigo ji'i. 2°Lo'o ngua talya, 1i'
ngujua' ngu'. Pana laja lo'o laja' ti
xu'na xtya bi', li' fiaa tya'a cusuu yu,
ngusafii si'yu quixi' laja xtya trigo
ji'i yu. Lo'o ndye ngusaiii si'yu
quixi' bi', ndyaa tya'a cusuu yu bi'
1i". 26Stu'ba ti ntyucua tyucuaa lo
si'yu, lo'o si'yu trigo, lo'o quixi' bi';
tso'o tsa ndyaluu calya bi' nquicha.
Tiya' la li' na'a ngu' cha' si'i xcui'
si'yu tso'o nu cua ndyataa bi' nu
ntyucua; tyucui fia'a lo xtya bi'

nguixa' ntyucua trigo lo'o quixi'.
271j' hora ti ndyaa msu slo xu'na
xtya bi', ndyaa cacha' ngu' ji'i yu
fii'ya ndyaca: “Cusu'”, nacuj ngu'
ji'i xu'na cha bi', “¢ha si'i xcui' si'yu
tso'o ndyataa nu'u lo yuu jua? ¢Ni
cha' laca ntyucua tsa xa' quixi' laja
calya juani?” 28Lo'o li' nguxacui nu
xu'na cha' ji'i msu bi': “La cui' tya'a
cusuu na' ngua'ni cha' lya' ti' lo'o
calya 'na lacua”, nacui xu'na xtya
ji'i ngu'. “Ha nti' nu'u cha' tsaa ya
scuaa ya quixi' bi', cusu'?” nacui
msu ji'i xu'na xtya li'. 22“N4 tso'o
jua'a”, nacui xu'na xtya ji'i ngu'.
“.Ni'ya ta si lo'o calya trigo scuaa ma
1i'? 30Tso'o la jatya na xi cha' caluu
tyucuaa lo, fia'a cuayd' nu cumi
trigo bi'. Li' clyo culo na' cfia ji'i
ngu' cha' tsaa ngu' xi'yu ngu' quixi',
cha' tyaaca' cuentya yane ti cha'
tyaqui lo quii'; 1i' caca clacua, nu
lo'o si'yu ngu' Icaa trigo cha' tyu'u
co'o ne' ja'ba.”

Cuii ji'i si'yu cuxee

3110'0 jua'a nda Jests chaca cuii
lo'o ngu":

—~Chaca cha' chcui' na' lo'o ma,
fii'ya caca lo'o laca ycui' Ni loo
ne' cresiya ji'i fati —nacui Jesas
ji'i ngu'—. Caca bi' iii'ya laca sca ti
si'vu cuxee nu ndyataa sca fiati ne'
lo'o ji'i yu. 32Sube tsa si'yu cuxee
bi', pana tonu tsa yaca laca lo'o
nguluu bi', fia'a cuayd' nu flaa quifi
cha' cuifia ni' xlyati lo yaca bi".

Cuii ji'i scua tiye'
33L0'o jua'a nda Jests chaca cuii
lo'o ngu":
—Chaca cha' chcui' na' lo'o ma,
fii'ya caca lo'o laca ycui' Ni loo

ne' cresiya ji'i fati —nacuj Jesus
ji'i ngu'—. Caca bi' fii'ya laca sa
ycu' scua tiye', nu xfii sca nu cuna'a
cha' su'ba ji'i lo sna sca' catyé xly4;
quixa' li', cha' tsa tlyu ti tyacui lcaa
scua bi'.

Ni cha' nda Jests cuii lo'o ngu'

34Ngulu'u Jesds ji'i nu quifia'a tsa
fiati nu ndi'i cajua jua'a, cha' xcui'
cuii ti ncheui' Jests lo'o ngu' bi';
né ngulu'u yu ni sca cha' ji'i fiati bi'
si né lo'o sca cuii nda yu. 33Cua
nchcui' sca jyo'o cusu' nu ngua
tu'ba ji'i ycui' Ndyosi cua sa'ni la ji'i
cha' bi'. Ndi'ya nchcui' yu:

Lo'o cuii ti chcui' na' lo'o ngu'
cha' culu'u na' sca cha' ji'i
ngu', nacui Ni.

Chcui' na' ji'i sca cha' nu ntsu'u
cuatsi' ti tya lo'o ngiiifid na'
chalyuu re.

Ni'ya ndyu'u cha' ji'i cuii ji'i quixi'
nu ntyucua lo xtya ji'i ngu'
36L0'0 1i' nguxtyanu Jesus ji'i nu

quifa'a tsa fiati bi', ndyaa nde ni'i.
Li' ndyalaa nu ngu' nu ndyaca tsa'a
ji'i yu slo, nchcuane ngu' ji'i yu li":

—Cusu!, culu'u nu'u ji'i cua ii'ya
ndyu'u cha' nu nda cuii nu cuentya
ji'i quixi' nu ntyucua lo xtya ji'i ngu'
—nacui ngu' ji'i Jests.

37 _Tso'o —nacuj Jests ji'i ngu'—.
Na' nu cua nda Ni 'na lijyaa cha'
caca na' fiati, nu lo'o nclyu'u na'
ji'i fati ni, ndu'ni na' fi'ya laca si
ndyataa na' si'yu tso'o lo xtya 'na.
381,0'0 xtya 'na ni, bi' laca tyucui
fia'a chalyuu; lo'o jua'a calya trigo
nu ndyaluu lo'o ntyucua si'yu
tso'o, bi' laca fii'ya laca hati nu cua
nda chacuaya' cha' caca Ni loo ne'

cresiya ji'i ngu'. Lo'o nu quixi' bi'
ni, bi' laca fii'ya laca fiati nu ntsu'u
cha' ji'i lo'o nu xfa'a, 3cha' tya'a
cusuu na' laca nu ngusafi si'yu
quixi' bi' lo xtya 'na; la cui' nu xfa'a
laca bi". Tsa nu lo'o xana clyaja xtya
ni, bi' laca fii'ya laca tsa tlyu lo'o
tye chalyuu; lo'o fiati nu si'yu quixi'
lo xtya bi' ni, bi' laca fii'ya laca

xca ji'l ycui' Ndyosi. 4°Lo'o xuti'i
ngu' quixi' cha' tyaqui, jua'a laca
fii'ya caca ji'i fiati lo'o tye chalyuu.
41Tsa bi', na' nu cua lijyaa cha' caca
na' fiati, ta na' ji'i xca 'na cha' xuti'i
xca bi' ji'i lcaa fiati nu ngulu'u qui'i
ji'i tya'a cha' cua'ni ngu' cha' cuxi;
tyu'u ti'i lcaa fiati nu cuxi tyiquee,
cha' né ntsu'u chacuayd' tyanu ngu'
bi' ca su laca ycui' Ndyosi loo. 42Li'
xcuaa xca ji'i ngu' bi' lo quii' tlyu;
xi'ya tsa ngu' ca bi' li', ca fasj' tsa
ngu' fia'a cuayd' nu cacu la'ya ngu'
cha' nasi' nti' ngu' 1i". 43Pana tyanu
lcaa ngu' nu lubii tyiquee ca su laca
ycui' Ndyosi Sti na loo; caca ndubi
tsa fia'a loo ngu' bi' 1i', fii'ya ndubi
xee cuichaa, xqui'ya cha' ngua lubii
cresiya ji'i ngu' tsiya' ti cuentya ji'i
ycui' Ni. Cua'a jyaca ma ji'i cha' nu
nchcui' na' lo'o ma, si chaii cha' nti'
ma cuna ma.

Cuii ji'i sca yu'ba nu quifa'a
nga'a nu nguatsi' ne' yuu
44°Chaca cha' chcui' na' lo'o ma,
fii'ya caca lo'o laca ycui' Ni loo ne'

cresiya ji'i fiati; laca fii'ya laca sca
yu'ba nu quifia'a tsa nga'a. Nguxatsi'
ngu' ji'i yu'ba nu quifia'a nga'a bi'
ne' yuu ne' lo'o ji'i ngu'. Nde loo

la, li' nquije ji'i chaca fati mala
ndyu'u cuatsi' bi', chaa tsa ti' yu 1i';
bi' cha' hora ti xa' ndacu' yu yuu

lo su nguatsi' yu'ba bi', ndu'u yu
ndyaa yu lquichi cha' cujui' yu lcaa
na nu ntsu'u ji'i yu, cha' caja cii ji'i
yu cha' cui'ya yu fia'a tsaca lo'o bi'
su nguatsi' yu'ba nu quifia'a nga'a
bi'. Jua'a ngua cha' ngujui yu'ba nu
quifia'a nga'a bi' ji'i yu.

Cuii ji'i sca perla nu quifia'a tsa nga'a
45’L0'0 chaca cha' chcui' na' lo'o
ma, fii'ya caca lo'o laca ycui' Ni
loo ne' cresiya ji'i fiati. Laca bi'
fii'ya laca si nclyana tsa sca fati
ji'i perla nu tso'o tsa fia'a. Jlo ti'
yu na ca nu ndyaana yu, bi' cha'
tyiquee' nclyana yu ji'i perla tso'o
cha' cui'ya yu ji'i, nti' yu. 46Lo'o 1i'
nquije sca perla nu quifia'a tsa nga'a
ji'i yu bi'; hora ti ndyujui' yu lcaa
na nu ntsu'u ji'i yu, cha' cui'ya nu
sca ti perla bi!, cha' nga'aa ntsu'u
na tso'o la cui'ya yu, nti' yu.

(Cua nda Jests tyucuaa cuii bi'
lo'o ngu', cha' ca cuayd' ti' ngu' cha'
sca ti cha' bi' ndulo tsa ji'na, cha'
quije chalyuu cucui su laca ycui'
Ndyosi loo ne' cresiya ji'na.)

Cuii ji'i taraya nu tsaa
ngu' cuta cualya lo'o
47_Lo'o chaca cha' chcui' na'

lo'o ma, fii'ya caca lo'o laca ycui'
Ni loo ne' cresiya ji'i fati —nacui
Jestis—. Laca fii'ya laca sca taraya
tlyu nu ntucu ngu' ji'i lo hitya
tyujo'o cha' xii cualya, lo'o li' lcaa
lo cualya ndyati ne' taraya bi'. 48Li'
tyojolaqui ngu' ji'i taraya ngutsa'a
bi' cha' tyu'u ca to' hitya, tyaca'a
ngu' xi cha' subi ngu' ji'i lcaa
cualya nu tso'o; su'ba ngu' cualya
tso'o bi' ne' chcubi, xcuaa ngu'
cualya nu nd tso'o bi'. 4°Lo'o jua'a

caca tsa tlyu lo'o tye chalyuu; li' caa
xca ji'i ycui' Ndyosi cha' sa'be tya'a
xca bi' ji'i lcaa fiati, cha' né stu'ba
tyi'i ngu' nu xfa'a tyiquee lo'o ngu'
nu lubii tyiquee. 39Xcuaa xca bi' ji'i
fiati xfia'a lo quii' tlyu, masi xi'ya
tsa ngu' bi' 1i'; ca fasi' tsa ngu' fia'a
cuayd' nu cacu la'ya ngu' cha' iasj'
nti' ngu' 1i".

Cha' ji'i na nu quifia'a nga'a,
masi cucui, masi cusu'
51°;Ha ngua cuayd' ti' ma lcaa cha'
nu ngulu'u ca na' ji'i ma juani? —
nacui Jesus ji'i ngu' li'.

—Ngua cuayd' ti' ya —nacuj ngu'

ji'i
521,j' xa' nguxacuj Jests cha' ji'i
ngu' nu ndyaca tsa'a ji'i:

—Sca mstru cha' jo'6 ni, si ngusfii
yu cha' jna', si ngua tsa'a yu fii'ya
caca lo'o laca ycui' Ndyosi loo ne'
cresiya ji'i fati —nacuj Jests—, 1i'
laca yu bi' fii'ya laca sca nu culiya'
nu ntsu'u tsa cha' tso'o nu ndyu'u
co'o toni'i ji'i; tso'o tsa ntsu'u
tyiquee yu, bi' cha' ntsu'u tsa cha'
tso'o nu caca culu'u yu ji'i xa' fiati,
masi cha' cusu', masi cha' cucui.

Ndyalaa Jestis nde quichi Nazaret

531.0'0 ndye ngulu'u Jests lcaa cuii
bi' ji'i ngu', li' ndu'u yu ndyaa yu xa'
se'i. 54Ca tiya' la nu lo'o ndyalaa yu
quichi tyi yu, 1i' ndyati yu ne' laa ji'i
ngu' jua, ngulu'u yu xi ji'i ngu' nu
ndi'i ne' laa bi'. Ndube tsa ti' ngu'
bi' 1i":

—¢Mala ngua tsa'a nu qui'yu re
lcaa cha' nu nchceui' yu? —nacui
ngu' ji'i tya'a ngu'—. ¢Ni'ya ngua
ji'i yu cha' nchca ji'i yu ndu'ni yu
cha' tlyu? 55La cui' siii' cuityi yaca

laca yu re. ¢Ha si'i? Lo'o Maria laca
xtya'a yu; lo'o Jacobo, lo'o José, lo'o
Simén, lo'o Judas, ngu' bi' laca tya'a
yure. %6Lo'o jua'a nu cuna'a tya'a yu
ni, tya ndi'i ngu' quichi re. ¢Macala
ngua tsa'a yu cha' bi' lacua?

57 Jua'a ngua cha' chii nti' ngu'
fia'a ngu' ji'i Jesus, bi' cha' ndi'ya
nchcui' Jests lo'o ngu' li":

—Lcaa se'i ndu'ni tlyu ngu' ji'i sca
fiati nu laca tu'ba ji'i ycui' Ndyosi —
nacui Jesus ji'i ngu'—. Sca ti quichi
tyi yu, nd nduna ngu' bi' cha' nu
nchcui' yu tsiya' ti; ni tya'a yu, né
ndaquiya' ngu' ji'i yu.

58Xti tsa cha' tlyu ngua'ni Jesus
quichi bi'. N4 jlya ti' ngu' ji'i tsiya'
ti, bi' cha' né ngua'ni yu quifia'a
cha' tlyu ca bi'.

Ngujuii Juan nu ntyucuatya ji'i ngu'

1 La cui' tyempo bi' cua

ndyuna Herodes cha' ji'i
Jests, lo'o nu Herodes bi' laca loo ji'i
ngu' Galilea tyempo bi'. 2Li' nchcui'
nu laca loo bi' lo'o msu ji'i:

—La cui' jyo'o Juan nu ntyucuatya
ji'i ngu', la cui' bi' laca nu qui'yu
jua —nacui Herodes—. Cua ngujuii
yu, pana ndyu't yu chaca quiya' nti'
na', bi' cha' nchca ji'i yu cua'ni cha'
tlyu jua'a.

3Ntsii Herodes bi' ni, cha' cua
ngusiii yu ji'i Juan bi' tya tsubi' la,
ngusca' yu ji'i lo'o ngusu'ba yu ji'i
ne' chcua. Ngua'ni nu cusu' bi' cha'
cuxi bi' xqui'ya Herodias clyo'o
Felipe tya'a ycui' Herodes bi'. 4Tya
lu'd nu Juan bi' lo'o nchcui' lo'o
Herodes ndi'ya:

—Na ntsu'u chacuayd' tyi'i nu'u
lo'o clyo'o tya'a nu'u —nacui Juan
ji'i Herodes.

5Nu ngua li' ngua ti' Herodes
cujuii ji'i Juan bi', pana ndyutsii yu
ji'i hati, cha' ngua ti' ngu' cha' cua
nchcui' Juan cha' ji'i ycui' Ndyosi
lo'o ngu'. ®Lo'o ngua tsa ngula nu
Herodes bi!, li' ngua'ni yu sca ta'a.
Tyuu tya'a ngu' ndyu'u ti'i ngu'
slo yu, lo'o li' fiaa nu cuna'a sii'
Herodias, ndyula quiya' su ntucua
ycui' Herodes. Ngua chaa tsa ti' nu
cusu' bi' 1i', 7bi' cha' ngua'ni yu jura
cha' ta yu lcaa na nu jiia cho' bi' ji'i
yu. 8Li' ndacha' xtya'a nu cuna'a bi'
ji'i, na ca nu jfia cho' ji'i Herodes.
Ti'{ tsa ti' Herodias fia'a ji'i nu Juan
bi', bi' cha' ngua ti' cujuii ji'i Juan.

—Hique Juan nu ntyucuatya ji'i
ngu' nta' —nacui nu cuna'a cuafi'
bi' ji'i Herodes li'—. Caa lo'o ngu' ji'i
scua' que yu ne' sca tsi'yu —nacui.

9Ngua xi'i xi ti' Herodes nu laca
loo bi' 1i'; pana cua ngua'ni yu jura
slo lcaa ngu' nu ndya'a ta'a, bi' cha'
ngulo yu ciia cha' cua'ni ngu' fi'ya
nu nacui nu cuna'a bi'. 1°Ngulo yu
cfia ji'i sendaru cha' tsaa si'yu cu'
ngu' scua' que Juan ca ne' chcua.
MLi' ngusta ngu' scua' que yu bi'
ne' tsi'yu, fiaa lo'o ngu' ji'i bi' li,
nda ngu' ji'i nu cuna'a cuadi' bi'. Li'
ndu'u nu cuna'a bi' ndyaa, ndyaa
lo'o tsi'yu bi' slo xtya'a.

12[,0'0 1i' fiaa ngu' nu ndyaca tsa'a
ji'i Juan, ngiii'ya ngu' ji'i jyo'o bi',
cha' tsaa lo'o ngu' ji'i cha' tyatsi'.
Lo'o cua nguxatsi' ngu' ji'i, li' ndyaa
ngu' ndacha' ngu' ji'i Jests fii'ya
ngua cha' bi".

Nda Jestis na nu ndyacu
ca'yu mil tya'a fati
3Lo'o ndyuna Jests fii'ya nu
ngua ji'i jyo'o Juan, ndyati yu ne'

yaca ni'i cha' tyu'u yu chaca to'
tayu'; ngua ti' yu tsaa sca se'i ca
ne' quixj' su na ntsu'u Hati. Pana
yala ti ngua cuayd' ti' quifia'a fiati
cha' ndyaa yu cajua, bi' cha' lo'o ti
ndyaa lca'a ngu' ji'i yu, masi quiya'
ti ngu' lijya ngu' nde to' hitya ti.
Lo'o ngu' tyuu tya'a quichi ndyaa
ngu'. "Lo'o ndyalaa yaca ni'i bi' to'
hitya, li' ngutu'u Jests; na'a yu cha'
cua ndyalaa quifia'a tsa fiati cajua
li'. Tya'na tsa ti' yu ji'i lcaa ngu'

bi', bi' cha' ngua'ni yu cha' ndyaca
tso'o ngu' quicha nu ndya'a ngu'
lo'o. "5Tyucui tsa ndi'i ngu'; lo'o cua
ngusii, li' ncheui' ngu' nu ndyaca
tsa'a ji'i lo'o Jests:

—Ne' quixi' ntsu'u na re. N4 ntsu'u
nati cacua ti su ndi'i na re —nacui
ngu' ji'i Jesis—. Lo'o jua'a cua
ngusii tsa juani. Tso'o la masi culo
nu'u cfia ji'i nu ngu' quina'a cua
cha' tsaa ngu' lcaa quichi ca ndacua,
cha' cui'ya ngu' na cacu ngu'.

16_Cu'ma ta ma na cacu ngu' bi'
ca nde ti —nacuj Jestis—. N4 nga'a
cha' tyaa ngu'.

17Ndube xi ti' nu ngu' nu ndyaca
tsa'a bi' li":

—Ca'yu tya'a ti xly4 teje' ntsu'u
ji'ma ca nde, cusu' —nacuj ngu' ji'i
Jestis—, lo'o jua'a ntsu'u tucua tya'a
ti cualya nde. Tsa bi' ti cha'.

18Li' ncheui' Jests lo'o ngu' bi":

—Caa lo'o ma ji'i ca nde —nacui
ji'i ngu'.

Li' ngulo Jests ciia ji'i nu ngu'
quifia'a bi', cha' tyaca'a ngu' xi
lo quii. Li' ndaya' yu ji'i nu ca'yu
tya'a xly4 teje' bi' lo'o ji'i nu tucua
tya'a cualya bi'; nxfia'a yu nde cua
li', ndya xlya'be ji'i ycui' Ndyosi,
lo'o li' nguxana yu nsa'be yu xlya

lo'o cualya bi', nda yu yu'be bi' ji'i
ngu' nu ndyaca tsa'a ji'i cha' tacha
ngu' ji'i fiati bi'. 20Jua'a ngua cha'
ndyacu lcaa ngu', fia'a cuaya' nu
nguaala' ji'i ngu'. Li' nxuti'i ngu'
lcaa yu'be nu ndyanu, lo'o jua'a
ngutsa'a tii tyucuaa tya'a chcubi
lo'o yu'be bi'. 2'Ca'yu mil tya'a ngu'
qui'yu ndyacu ngu' slo Jests tsa bi!,
lo'o xa' cuentya ngua nu cuna'a lo'o
nu sube.

Ndya'a Jests lo hitya tayu'
221,0'0 li' ngulo Jests ciia ji'i nu
ngu' nu ndyaca tsa'a ji'i, cha' tyati

ngu' ne' yaca ni'i cha' tsaa ngu'

nde loo la su tsaa ycui' ca chaca
tsu' tayu' bi'; tyanu ycui' cha' cheui'
salya' lo'o nu quifa'a tsa fiati bi',
ngua ti' yu. 28Lo'o cua ndyaa Icaa
ngu' bi', li' ndyaa Jests nde sii'
ca'ya cha' chcui' lo'o ycui' Ndyosi
su ndu yu ycui' ti yu. Lo'o cua

tsaa ti cuichaa, tya ndu Jests ycui'
ti nde sii' ca'ya. 24Laja li' tyijyu'
ndya'a yaca ni'i bi' lo tayu'. Lqui'ya
ti nxna yaca ni'i bi', xqui'ya cha' lye
tsa ndyatu clyoo' lo hitya, cha' lye
tsa ndyaca cui'i. 25Lo'o cua quixee
ti, li' lijya Jests ndya'a lo hitya ti;
26pana lo'o na'a ngu' nu ndyaca
tsa'a ji'i cha' ndya'a yu lo hitya ti,
ndyutsii tsa ngu' 1i".

—iCua lijya sca jyo'o! —nacui ngu'".

Li' ngusi'ya tsa ngu' cha' ndyutsii
ngu'. 27Hora ti ndacha' Jesus ji'i
ngu":

—Cua'ni tlyu tyiquee ma —nacui
Jests ji'i ngu'—. Na' laca, né cutsii
ma.

28Lj' nguxacui Pedro cha' ji'i:
—¢Ha chaiii cha' nu'u laca, cusu'?
—nacui Pedro ji'i Jests—. Si chafii

cha' nu'u laca, culo nu'u cna 'na
lacua, cha' lo'o na' tya'a na' lo hitya
cha' tyalaa na' ca su ndu nu'u.

29__Caa nu'u ca nde —nacui
Jests ji'i Pedro li'.

Lo'o 1i' ngutu'u Pedro ne' yaca ni'i,
ndya'a yu lo hitya cha' tyalaa yu
ca su ndu ycui' Jesus. 3°Pana hora
ti ngua tii yu cha' lye tsa ndyaca
cui'i, ndyutsii tsa yu li', nguxana
cha' nclyu'u yu ne' hitya 1i". Lo'o ti
ngusi'ya yu ji'i Jesus:

—Xu'na —nacui Pedro ji'i—, culo
nu'u 'na ne' hitya re.

31Hora ti ngusiii Jestus ya' Pedro.

—Xti tsa tyempo ndalo nu'u cha'
jlya ti' nu'u 'na —nacui Jests ji'i
Pedro bi'—. ¢Ni cha' né jlya tso'o
ti' 'na?

321,0'0 li' ndyalaa lo'o Jesus ji'i
Pedro ca su ndacui yaca ni'i, ndyati
ngu' ne' bi' li'; hora ti ngua ti cui'i
1i". 3¥Ngua'ni tlyu ngu' nu ndi'i ne'
yaca ni'i bi' ji'i Jesus, lo'o ti ndatu
sti' ngu' slo yu.

—Chani cha' nu'u laca nu sca ti
Siii' ycui' Ndyosi —nacui ngu' ji'i.

Ngua'ni Jests jo'o ji'i ngu'
quicha nde Genesaret

34L0'0 li' ndyalaa ngu' chaca
tsu' tayu' bi', ndyalaa ngu' nde
Genesaret. 35Lo'o ndyuloo ngu'
nu ndi'i cajua ji'i Jests, 1i' hora ti
nda ngu' cha' ndyaa lcaa quichi su
cacua ti, cha' caca cuayé' ti' ngu' bi'
cha' cua ndyalaa Jests. Li' yaa lo'o
ngu' ji'i lcaa ngu' quicha slo Jests.
36Ndijiia ngu' chacuayad' ji'i yu cha'
cala' ngu' quicha bi' masi quiya'
ste' ti yu; lo'o ndyala' ngu' quicha
bi' ste' yu, hora ti ngua tso'o ngu'
bi' Ii".

Na laca nu ndu'ni cha' caca
cuxi tyiquee fati
1 Li' ndyalaa sca taju ngu'
tlyu slo Jests. Ngu' quichi
Jerusalén laca ngu' bi', ngu' fariseo
lo'o ngu' mstru nu nclu'u cha' jo'é
ne' laa laca ngu' bi'.
2__¢Ni cha' n4 tso'o ndu'ni ngu'
nu ndyaca tsa'a jinu'u? —nacui ngu'
bi' ji'i Jestis—. N4 stu'ba ndu'ni ngu'
lo'o cha' nu cua nda jyo'o cusu' lo'o
na sa'ni la, cha' tyaati tso'o ya' na
nu lo'o bilya cacu na. Lo'o nu ngu'
nu ndyaca tsa'a jinu'u ni, né ndu'ni
ngu' jua'a —nacui ngu' li".
3Li' nguxacui Jests cha' ji'i ngu'
tlyu bi":
—Lo'o cu'ma ni —nacui Jestis
ji'i ngu'—, ¢éni cha' laca xti la cha'
ntsu'u tyiquee ma ji'i cfia nu ngulo
ycui' Ndyosi ji'na? Lo'o jua'a lye tsa
ndube ti' ma ji'i scaa cha' nu nda
jyo'o cusu' lo'o na. 4Cua nchceui'
ycui' Ndyosi lo'o na: “Tucuéd ma ciia
nu nchcui' sti ma, nu ncheui' xtya'a
ma”, nacuj Ni. “Lo'o jua'a si chcui'
ma cha' cuxi ji'i sti ma, ji'i xtya'a
ma, 1i' ntsu'u cha' cujuii ngu' ji'i
ma”, nacui Ni. 5Pana cu'ma ni, xa'
lo cha' nchcui' ma juani. Nclyu'u ma
cha' tso'o tsa laca si ndi'ya chcui'
na lo'o sti na, lo'o xtya'a na: “Cua
nda na' Icaa na nu ntsu'u 'na ji'i
ycui' Ndyosi, bi' cha' nga'aa caca
xtyucua na' ji'i ma juani”. 8 Jua'a
laca cha' cuxi nu nclyu'u ma ji'i
ngu', cha' nga'aa cua'ni tlyu ngu'
ji'i sti ngu', ji'i xtya'a ngu'; jua'a
nchcui' ma, masi xa' fia'a ngulo
ycui' Ndyosi cfia ji'na. Nga'aa tso'o
cha' nu nda ycui' Ni lo'o na, nti'
ma; tso'o la cha' nu nda jyo'o cusu'



SAN MATEO 15

cha' cua'ni na, nti' ma cuentya
ji'i ma. 7Cuiiii tsa ma, cha' tucua
cha' ntsu'u tyiquee ma. Tya sa'ni
la ncheui' jyo'o Isajas cha' lifii ji'i
cu'ma. Ndi'ya cha' nu nguscua jyo'o
bi' lo quityi:
8 Ndu'ni tlyu ngu' re jna' cha'
tu'ba ti ngu', nacui ycui' Ni.
Si'i tyucui tyiquee ngu' ndu'ni
tlyu ngu' 'na.
9 Na cuifi tsa ngu' re, cha' nacui
ngu' cha' ndyu'ni tlyu ngu'
'na, masi nclu'u ngu' cha' nu
nchcui' fiati ti ji'i tya'a ngu';
pana nacui ngu' cha' nclyu'u
ngu' cha' jna' ji'i tya'a ngu'".
Jua'a nguscua jyo'o Isaias bi'
cuentya ji'i ycui' Ndyosi.
10L0'0 1i' ngusi'ya Jesus ji'i nu
quifia'a tsa fiati nu ndi'i cajua cha'
caa ngu' cacua la xi, cha' chcui' yu
lo'o ngu' li":
—Cua'a jyaca ma —nacuj Jesus ji'i
ngu'—, cha' caca cuayd' tso'o ti' ma
—nacui—. 8Si'i sca na nu ndacu
ti ngu' nu ndu'ni cha' caca cuxi
tyiquee ngu'; cha' nu ndyu'u nde
tu'ba ngu', masi lcaa cha' nu nchcui'
ngu' ni, xqui'ya cha' bi' caca cuayéd'
ti' na si ngunu'u tyiquee ngu'.
12[,0'0 1i' fiaa ngu' nu ndyaca tsa'a
ji'i cacua la slo Jests.

—N4 ndiya ti' nu ngu' fariseo bi'
lo'o ndyuna ngu' cha' nu nchceui'
nu'u —nacui ngu' bi' ji'i Jests.

13—Ycui' Ndyosi Sti na' nu ntucua
nde cua, xcuaa Ni lcaa quixi' nu
si'i na cuifiii nu ndyataa Ni, cha'
na tso'o quixi' bi' —nacuj Jesus ji'i
ngu'—. "Lo'o jua'a né tso'o ngu'
fariseo jua cuentya ji'i ycui' Ni, bi'
cha' nga'a cha' xtyanu ma ji'i ngu'
bi'; fii'ya nti' ngu' cuityi, jua'a nti'

ngu' fariseo jua —nacuj Jestis—.
Si culu'u sca nu cuityi' tyucuii ji'i
chaca yu tya'a cuityi' ti yu, tya
tyucuaa ngu' sca to' cua'a li', cha'
ni tsaca ngu' né nchca fia'a ngu'
tyucuii su lijya ngu' li".

15Li' ncheui' Pedro lo'o Jesds:

—Culu'u nu'u ji'i cua fi'ya ndyu'u
cha' nu nda cuii ji'i na nu ndacu
ngu' —nacui—. Né nchca cuayd' ti'
ya.
16__¢Ha lo'o cu'ma, né ngua
cuayd' ti' ma? —nacuj Jests ji'i ngu'
bi' li'—. 17 ¢Ha bilya ta ma cuentya?
Lcaa na nu tyati nde tu'ba ngu' ni,
nteje tacui na bi' nde ne' ngu'. Lo'o
tsaa ngu' liya', tye lyiji cha' ji'i li".
18pana sca cha' nu ncheui' ngu' ni,
stu'ba laca bi' lo'o cha' nu ntsu'u
ne' cresiya ji'i ngu'; xqui'ya cha' nu
nchcui' ngu', bi' cha' nchea cuayd'
ti' xa' la fiati si cua ngunu'u tyiquee
ngu' bi'. 19Ca ne' cresiya ji'i fati
ni, ca bi' ntsu'u suu Icaa cha' cuxi:
masi cujuii ngu' ji'i tya'a ngu', masi
tyu'u cha' ji'i ngu' lo'o clyo'o xa'
fiati, masi cua'ni suba' ngu' lo'o xa'
fati, masi cuaana ngu' na nu ntsu'u
ji'i tya'a ngu', masi chcui' ngu' cha'
cuifii ji'i tya'a ngu', masi chcui' ngu'
cuentyu ji'i tya'a ngu'. 20Si ntsu'u
cha' cuxi bi' ne' cresiya ji'i ngu', bi'
laca nu ndu'ni fiu'u ji'i tyiquee ngu';
pana lo'o cacu na sca na ni, masi
bilya tyaati tso'o ya' na, né sca cha'
cua'ni lo'o cresiya ji'na, cha' si'i jua'a
caca cuxi tyiquee na.

Jlya ti' sca nu cuna'a xa'
tsu' ji'i Jests
211,0'0 1i' ndu'u Jestds ndyaa nde
loyuu su cuentya quichi Tiro lo'o
loyuu su cuentya quichi Sidén; lo'o

nu ngu' nu ndyaca tsa'a ji'i ndyaa
ngu' lo'o. 22Lo'o li' fiaa sca nu
cuna'a ca tyi quichj bi' slo Jests,
ngusi'ya tsa nu cuna'a bi' ji'i Jesus
li":

—Cua'ni tya'na ti' nu'u 'na, Xu'na
—nacui nu cuna'a bi' ji'i Jests—.
Nu'u nu laca la cui' fiati tya'a ji'i
jyo'o cusu' David, cua'ni nu'u sca
cha' tso'o lo'o na'. Nxald tsa cui'i ji'i
siii' na'.

23Nji sca cha' na nguxacuj Jests
ji'i nu cuna'a bi'. Li' nchcui' ngu' nu
ndyaca tsa'a ji'i lo'o Jests:

—Culo nu'u cfia ji'i nu cuna'a re
cha' tsaa ma' xa' se'i —nacui ngu' ji'i
Jestis—, cha' nxi'ya tsa ji'na.

24_Nda ycui' Ni 'na lijya na' nde
chalyuu cha' sca ti lo'o ngu' Israel
chcui' na' —nacui Jesus li'—, cha'
fii'ya ndu'ni xlya' nu cua nguna',
jua'a ndu'ni ngu' bi' —nacui.

25L1j' cacua la ndyalaa nu cuna'a
bi', ndyatu sti' slo Jests.

—Xu'na —nacui ji'i Jests—,
xtyucua nu'u ji'i cua.

261.i' nguxacuj Jests cha' ji'i nu
cuna'a bi"

—Na tso'o si xfii ngu' tyaja nu
ndyacu siii' ngu' cha' cacu xne' ti

—nacui.

27__Chaiii cha' nu nchcui' nu'u,
Xu'na —nacui nu cuna'a bi'—,
pana tya ntsu'u chacuayd' ji'i xne'
cha' cacu ni' satya ti nu ndyala
to' mesa laja lo'o ndyacu xu'na
ni".

28__Chani cha' jlya ti' nu'u cha'
nu nda na' lo'o nu'u —nacui Jests
ji'i—. Caca cha' nu nti' nu'u lacua
—nacui.

Hora ti ndyaca tso'o sfii' nu cuna'a
bi' Ii".

Ngua'ni Jesus jo'o ji'i
quifa'a ngu' quicha
29L,0'0 1i' ndu'u Jests ndyaa,

ndyalaa yu ca to' tayu' Galilea bi'.
Ndya'a yu xi to' tayu' bi', li' ndyacui
yu xi sii' ca'ya cha' chca'a yu xi
ndejua. 39Quina'a tsa fati ndyalaa
slo yu li'; ndya'a lo'o ngu' ji'i quifia'a
tsa ngu' quicha, lo'o ngu' nu quicha
quiya', lo'o ngu' cuityi!, lo'o ngu'
cu'y, lo'o nu cu' ya', nu cu' quiyal,
lcaa lo nu quicha. Nsta ngu' ji'i ngu'
quicha bi' lo yuu slo Jests, lo'o
ngua'ni Jestds cha' ndyaca tso'o ngu'
1i". 3"Ndube tsa ti' ngu' quiiia'a lo'o
na'a ngu' cha' xa' ncheui' ngu' nu
ngua cu'y, xa' ngua tso'o tyucui fia'a
ya' ngu' nu ngua cu' ya', xa' ndya'a
ngu' nu ngua quicha quiya', xa'
tyaca' xee fia'a ngu' nu ngua cuityi'.
Li' lye tsa ndyu'ni tlyu ngu' ji'i ycui'
Ni nu laca ycui' Ndyosi ji'i ngu'
Israel xqui'ya cha' ndyaca tso'o lcaa
ngu' quicha bi'.

Nda Jests na nu ndyacu
jacua mil tya'a fati
321,0'0 li' ngusi'ya Jests ji'i ngu'
nu ndyaca tsa'a ji'i cha' caa ngu' slo.
Nchcui' lo'o ngu' 1i":

—Tya'na tsa ti' na' ji'i nu ngu'
quifia'a re —nacui Jests ji'i ngu'
bi'—. Cua sna tsa ndya'a ngu' lo'o
na' juani, lo'o nga'aa ntsu'u na cacu
ngu' tsiya' ti. N4 tso'o culo na' ciia
ji'i ngu' re cha' tyaa ngu' fia'a lo'o
jbi'fia ti ndya'a ngu', cha' né talo
ngu' tyucuii jua'a.

33Li' ncheui' ngu' nu ndyaca tsa'a
ji'i lo'o:

—¢Macala caja na cacu ngu' ji'na?
Ne' quixi' nga'a na re su na ndi'i hati

—nacui ngu' ji'i Jesas—. Lo'o jua'a
quifia'a tsa fiati ndya'a lo'o na re.

34__¢Ni Icua tya'a xly4 ntsu'u ji'i
ma? —nacuj Jesus ji'i ngu' bi' li".

—Cati tya'a ti xly4 teje' lo'o ji'i

ya —nacui ngu' ji'i—, lo'o ntsu'u xi
cualya sube —nacui ngu'.

35Li' ngulo Jesus ciia ji'i nu ngu'
quifia'a cha' tyaca'a ngu' lo yuu. 36Li'
ngusiii Jesds nu cati tya'a xlyé bi'
lo'o cualya bi', ndya xlya'be ji'i ycui'
Ndyosi xqui'ya cha' ntsu'u na cacu
ngu'. Li' ngusa'be Jests xlya lo'o
cualya bi', nda yu'be bi' ji'i ngu' nu
ndyaca tsa'a ji'i cha' ta ngu' ji'i nu
ngu' quina'a bi'. 37Li' ndyacu lcaa
ngu' xly4 bi' fia'a cuayd' nu nguaala'
ji'i ngu'. Lo'o nxuti'i ngu' lcaa yu'be
nu tya'a ndyanu su ndyacu ngu', 1i'
ngutsa'a cati tya'a chcubi lo'o yu'be
bi'. 38 Jacua mil tya'a nu qui'yu
ndyacu tsa bi', lo'o xa' cuentya
ngua nu cuna'a lo'o nu sube; lcaa
bi' ndyacu. ¥*¥Lo'o ndye ndyacu
ngu!, li' ncheui' salya' Jests lo'o nu
ngu' quifia'a bi', cha' tyaa ngu' to'
tyi ngu'. Li' ndyati Jests ne' yaca ni'i
sube, ndu'u yu ndyaa yu nde loyuu
Magdala lo'o ngu' nu ndyaca tsa'a ji'i.

Na'a cui'ya ngu' sca cha' tlyu
nu cua'ni Jesus nti' ngu'
1 6 Lo'o li' ndyalaa sca taju ngu'
fariseo lo'o ngu' saduceo slo
Jestis, cha' cheui' cuayd' ngu' lo'o yu,
si caca tyijiloo ngu' ji'i yu nti' ngu'.
Nchcui' ngu' 1o'o Jests cha' culu'u
sca cha' tlyu ji'i ngu', sca cha' tlyu nu
tyu'u tucua nde cua chacuayd' ji'i ycui'
Ndyosi. 2Li' nguxacui Jests cha' ji'i
ngu":
—Nu cu'ma ni, ndi'ya nchcui'
ma lo'o cua tsaa ti cuichaa: “Lubii

cua caca la quee, cha' tso'o tsa na'a
nscua coo tyubi' cua juani”, nacui
ma. 3Lo'o ndi'ya nchcui' ma nde
tlya lo'o fia'a ma nde cua: “Ca'ya tyo
juani cha' lye xi fia'a coo cua, ngata
tsa na'a coo”, nacui ma. ¢Ni cha'
laca, cha' jlo tsa ti' ma fi'ya caca
sca tsa nu lo'o fia'a ti ma nde cua?
Pana nd jlo ti' ma tsiya' ti fii'ya caca
ji'i cu'ma ngu' nasiyu re tyempo
juani. 4Na xfia'a tsa tyiquee ma ca
ta'a ma cha' xcui' nti' ma cha' cua'ni
na' sca cha' tlyu cha' fa'a cui'ya
ma ji'i; laca ma fati nu n4 jlya ti' ji'i
ycui' Ndyosi tsiya' ti —nacui Jesus
ji'i ngu'—. Pana né cua'ni na' jua'a.
Nga'a cha' tyi'u ti' ma na laca nu
ngua ji'i jyo'o Jonds nu ngua tu'ba
ji'i ycui' Ndyosi cua sa'ni la.

Nga'aa nchcui' la Jests lo'o ngu'
bi' li', ndu'u yu ndyaa.

Ngu' fariseo laca iii'ya nti' scua tiye'
5La cui' tsa bi', cua nteje tacui

ngu' lo tayu' lo'o yaca ni'i bi'.
Ngutu'u ngu' chaca tsu', 1i' ndyi'u ti'
ngu' nu ndyaca tsa'a ji'i Jesus cha'
cua ngujlyaa ti' ngu' cha' qui'ya
lo'o ngu' xlyé teje' cha' cacu ngu'
tyucuii. 6Lo'o 1i' ndi'ya nchcui'
Jests lo'o ngu':

—Tii ti ti' ma tyi'i ma —nacui
Jests ji'i ngu' bi'—. Cui'ya ma
cuentya fii'ya ndu'ni scua tiye' nu
nda ngu!, la cui' ngu' fariseo lo'o
ngu' saduceo —nacuj.

7Li' ncheui' ngu' nu ndyaca tsa'a
ji'i lo'o tya'a ngu":

—Cha' nd lo'o xly4 teje' ndya'a na,
bi' cha' nchcui' nu cusu' cha' ji'i scua
tiye' lo'o na —nacuj ngu'.

8Pana, ngua tii Jesds cha' nd
ngua cuayd' ti' ngu' bi'.

—¢Ni cha' ndube ti' ma cha' na
lo'o xlyé teje' lijya ma? —nacui ji'i
ngu' bi'—. Xti tsa cha' jlya ti' ma ji'i
ycui' Ndyosi. 9¢Ha chaiii cha' bilya
caca cuayd' ti' ma? ¢Ha nd ntsu'u ti'
ma ji'i nu ca'yu tya'a ti xly4 teje' nu
ndyacu ca'yu mil tya'a fiatj tsubi'?
Tyuu tya'a chcubi ngutsa'a lo'o
yu'be xlyd tya'a ndyanu lo'o ndye
ndyacu ngu' tsa bi'. 19Jua'a nu cati
tya'a xlya teje' nu ndyacu nu jacua
mil tya'a fati ni, la cui' ti cha'; tyuu
tya'a chcubi ngutsa'é lo'o yu'be
xlyé tya'a nu ndyanu lo'o ndyacu
ngu' li'. " ¢Ni cha' laca nga'aa nda
ma cuentya, cha' nd nchcui' na' cha'
ji'i xlyd nu ndacu ngu' lo'o nacuj na'
cha' ji'i scua tiye'? Xa' cacha' na' ji'i
ma, cui'ya ma cuentya fii'yva ndu'ni
scua tiye' nu nda ngu', la cui' ngu'
fariseo lo'o ngu' saduceo.

12Ngua cuayé' ti' ngu' 1i' cha'
nchcui' Jesus ji'i lcaa cha' cuxi
nu nclu'u ngu' fariseo lo'o ngu'
saduceo ji'i ngu', cha' nga'aa tso'o
xfii ngu' cha' bi'; si'i cha' ji'i scua
tiye' nu ndya' xlya lo'o nu nti' Jests
chcui' tsa bi'.

Ndacha' lifii Pedro cha'
ycui' Cristo laca Jests
3Lo'o ca tiya' la, 1i' ndyalaa ngu'
loyuu su cuentya quichi Cesarea de
Filipo. Xa' nchcui' Jests lo'o ngu'
nu ndyaca tsa'a ji'i, nchcuane yu ji'i
ngu' 1i":

—¢Na laca nacuj fati cuentya
'na? ¢Tilaca laca na' nu cua nda Ni
'na lijyaa nde cha' caca na' fati? —
nacuj Jesus ji'i ngu' bi'.

14_Ntsu'u fiati nu nacui cha' laca
nu'u jyo'o Juan nu ntyucuatya ji'i
ngu' tya tsubi' la —nacui ngu' ji'i

Jestis—. Lo'o xa' fiati ni, nacuj ngu'
cha' jyo'o Elias laca nu'u. Lo'o jua'a
ntsu'u xa' la fiati nu nacui cha' jyo'o
Jeremias laca nu'u. Lo'o jua'a ntsu'u
ngu' nu nacui cha' chaca quiya' cua
ndyu'd chaca jyo'o cusu' nu ngua
tu'ba ji'i ycui' Ni nu ngua sa'ni, la
cui' bi' laca nu'y, nacui ngu'".

Jua'a nacui ngu' nu ndyaca tsa'a
ji'i Jests. 15Li' ncheui' Jesis lo'o
ngu' bi":

—Lo'o cu'ma ni, ¢tilaca laca na'
nti' ma?

16Hora ti nguxacui Simén Pedro
cha' ji'i Jesus li":

—Cristo laca nu'u —nacui—. Sii'
ycui' Ndyosi nu lu'a ca laca nu'u.

17_Tso'o ntsu'u tyiquee nu'u
Simoén, sii' Jonas —nacui Jesus
ji'i li'—. Si'i fAati chalyuu ti nu
ngulu'u cha' bi' jinu'u; pana ycui'
Ndyosi Sti na' nu ntucua nde cua,
nda Ni cha' bi' nu ngua'ya hique
nu'u. 18Pedro naa nu'y, lo'o jua'a
caca nu'u fii'ya laca sca quee quiya'
ni'i. Nu lo'o nchcui' nu'u tsa, cha'
lifii laca nu nchceui' nu'u; bi' laca
suu cha' ji'i fiati 'na, cha' tso'o tsa
ndyanu tachaa cha' nu nchcui' nu'u
jua'a. N4 taca ji'i cuifiaja, ni cui'i
cuxi, ni jyo'o, ni tsaca fati, né taca
ji'i ngu' tsiya' ti tyijiloo ngu' ji'i fiati
'na, masi cajaa fiati 'na xqui'ya cha'
cuxi. 19Ta na' lcaa chacuayd' jna'
jinu'y, cha' taca tyat{ fiati 'na ca
su laca ycui' Ndyosi loo. Nu lo'o né
cua'ni clyu ti' nu'u ji'i fati xqui'ya
sca cha' cuxi nu ndyu'ni fiati bi',
la cui' jua'a né cua'ni clyu ti' ycui'
Ndyosi Sti na' ji'i fiati bi' nde loo
la; pana lo'o cua'ni clyu ti' nu'u ji'i
fiati, la cui' jua'a cua'ni clyu ti' Ni
ji'i fati bi'.

20Li' ngulo Jests ciia ji'i ngu' nu
ndyaca tsa'a ji'i cha' na cacha' ngu'
ji'i ni sca fiati cha' Cristo laca ycui'
yu.

Nda Jests cha' lo'o ngu'
cha' cua cajaa ti ycui'

211,0'0 tyempo bi' nguxana Jesis
ngulu'u yu ji'i ngu' cha' ntsu'u cha'
tsaa yu nde quichi Jerusalén. Pana
ca quichij bi' tyacua cha' ti'f ji'i yu
xqui'ya cha' xcube' tsa ngu' cusu' bi'
ji'l yu; jua'a sti jo'é nu laca loo, lo'o
mstru cha' jo'é, lcaa ngu' bi' xcube'
ngu' ji'i yu fia'a cuayd' nu cujuii
ngu' ji'i yu. Pana tyu't yu chaca
quiya' tsa nchca tyuna, nacui yu.
221,j' ngusni Pedro ya' Jesus cha'
chcui' lo'o:

—Cua'ni tya'na ti' ycui' Ndyosi
jinu'u, Xu'na —nacui Pedro ji'i—.
N4 caca bi' fii'ya nu nacui nu'u.

23Hora ti nguxtyacui Jests, na'a
ji'i nu Pedro bi'.

—Tyu'utsu' nu'u Satanés, cha'
nga'aa cua'a nu'u 'na —nacuj Jesus
ji'i Pedro—. Si'i iii'ya nu nclacua ti'
ycui' Ndyosi nclyacua ti' nu'u juani;
fii'ya nu nclacua ti' fiati chalyuu ti,
jua'a nclyacua ti' nu'u juani.

241i' ngulu'u la Jesds ji'i nu ngu'
nu ndyaca tsa'a ji'i bi":

—Si ntsu'u fati nu chaii cha' nti'
ngu' tsaa ngu' lo'o na' —nacuji—,
nga'a cha' xtyanu ngu' bi' ji'i lcaa
cha' nu ntsu'u tsa tyiquee ngu'
ji'i, cha' tya'a ngu' lo'o na' Icaa
tsa, masi cujuii fiati ji'i ngu' bi'
xqui'ya na'. 25Chcuna' chalyuu ji'i
fiati nu xcui' nclyacua tsa ti' fii'ya
caca tso'o ji'i ycui' ca; pana quije
chalyuu ji'i ngu' ca slo ycui' Ni si
tyaja'a ngu', masi cujuii fati ji'i ngu'

xqui'ya na'. 26N4 tyanu cha' tso'o
ji'i ngu' nu lo'o cajaa ngu', masi
ngua'ni tsa ngu' ngana nde chalyuu;
nguna' Icaa chalyuu ji'i ngu' bi' li!,
cha' né taca ta ngu' caya' cha' caja
la chalyuu ji'i ngu'. 27 Chaiii cha'
chaca quiya' caa na' nu cua nda

Ni 'na lijya na' cha' caca na' fati,
stu'ba ti caa na' lo'o lcaa xca ji'i
ycui' Ndyosi; ndubi tsa fia'a loo na'
lo'o xee ji'i ycui' Ndyosi Sti na' li".
Lo'o li' ta na' xcaya' ngu', ni cfia nu
cua ngua'ni scaa ngu' lo'o yaa ngu'
chalyuu. 28Cha' lifii nchcui' na' lo'o
ma juani, cha' ntsu'u ngu' nu tya
ndu lo'o na chalyuu re juani, nu
lo'o tya lyiji cajaa ngu' ca cuayd' ti'
ngu' cha' cua nguxana cha' laca na'
loo ne' cresiya ji'i fiati, na' nu cua
nda Ni 'na lijyaa cha' caca na' fiati.

Cua ngutsa'a fia'a tyucui
fia'a loo Jests ndu slo ngu'
1 Lo'o cua ndya'a scud tsa, 1i'
ndyaa lo'o Jests ji'i Pedro

lo'o Jacobo lo'o Juan tya'a ngula
Jacobo bi'; jacua tya'a ngu' bi' ndyaa
ngu' lo xlya ca'ya cua. 2Li' laja lo'o
na'a ngu' ji'i Jests, cua ngutsa'a fia'a
tyucui ha'a loo yu li'; ndubi tsa fia'a
loo yu fii'ya ndubi xee cuichaa li'.
Ni'ya sca xee nu ngati tsa, jua'a ngati
tsa fia'a ste' yu. 3Lo'o li' ndu'u tucua
jyo'o Moisés lo'o jyo'o Elias, ndu ngu'
nchcui' ngu' lo'o Jests. Lo'o nu ngu'
tya'a ndya'a Jesus bi', na'a ngu' ji'i
ngu' bi'. 4Li' nchcui' Pedro lo'o Jess:

—Xu'na —nacui Pedro ji'i—, tso'o
tsa cha' nga'a ya re —nacui—. ¢Ha
tso'o nti' nu'u si cuifid na' sna
tya'a chcua'ya? Tsaca laca su tyi'i
ycui' nu'u, chaca su tyi'i La Moisés,
chaca su tyi'i La Elias.

5Pana laja lo'o nchcui' Pedro, 1i'
ndu'u tucua sca coo nu ngatj tsa
fia'a, nu ndubi tsa fia'a, ngiiixii chu'
ngu', tyucui fia'a su ndu ngu'. Li'
nguaifli xtyi'i sca nati. Hora ti ngua
cuayd' ti' ngu' bi', cha' nchcui' ycui'
Ndyosi lo'o ngu' laja coo bi":

—La cui' yu re laca Sii' na',
tyaca'a tsa yu 'na —nacui Ni—.
Tso'o tsa ntsu'u tyiquee na' fia'a na'
ji'i yu. Cua'a tso'o jyaca ma ji'i lcaa
cha' nu chcui' Sni' na' re lo'o ma.

6Lo'o ndyuna nu ngu' nu ndyaca
tsa'a bi' cha' nu nchcui' ycui' Ni
cuentya ji'i Jests, li' nclyd ngu' bi'
nde lo yuu cha' ndyutsii tsa ngu' bi'.
7Lo'o li' ngusta ya' Jests hichu' ngu!'
bi'.

—Tyatu ma —nacuj Jesuts ji'i
ngu'—, na cutsii ma tsiya' ti.

8Laja li' nxfia'a nu sna tya'a ngu'
nu ndyaca tsa'a bi' su ndu jyo'o bi'
tsa la, pana na'a ngu' cha' nga'aa
ndu ngu' bi'; sca ti Jestis ndu ca bi'
li.

9Lo'o lijya nda'ya ti'i ngu' sii'
ca'ya bi', li' ngulo Jests ciia ji'i ngu'
nu ndyaca tsa'a ji'i:

—Na cacha' ma ji'i xa' fiati fi'ya
ngua cha' nu cua na'a ma lo xlya
ca'ya jua tsa —nacui Jesus ji'i ngu'
bi'—. Nu lo'o cua ngujuii ycui' na'
nu cua nda Ni 'na lijyaa cha' caca
na' fiati, nu lo'o tyu'i na' chaca
quiya', li' taca cacha' ma cha' bi' ji'i
xa' nati.

10Li' nchcuane ngu' nu ndyaca
tsa'a ji'i Jests:

—¢Ni'ya ndyu'u cha' nu ncheui'
cha' jo'6 lacua? Nchceui' cha' clyo
la ntsu'u cha' caa jyo'o Elias nde
chalyuu chaca quiya' —nacui ngu'
ji'i.

M __Chaiii cha' caa Elias clyo cha'
cua'ni cho'o ji'i lcaa lo na —nacui
Jestis—. 12Pana cha' lifii cacha' na'
ji'i ma juani cha' cua fiaa nu laca
Elias; n4 ndyuloo ngu' ji'i, bi' cha'
cua ngua'ni cuxi ngu' lo'o. Lo'o jua'a
xcube' ngu' jna' nu cua nda Ni 'na
lijyaa cha' caca na' fiati.

BLi' ngua cuayé' ti' ngu' cha' ji'i
jyo'o Juan nu ntyucuatya ji'i ngu' laca
cha' nu cua nchcui' ca Jests lo'o ngu'.

Ngua'ni Jestis jo'o ji'i sca yu
cuafii' nu nxald cui'i cuxi ji'i

14Lo'0o cua ngua'ya ngu' sii' ca'ya
bi!, xa' ndyalaa ngu' su ndi'i ngu'
quifia'a lo'o nu xa' la tya'a ngu' nu
ndyaca tsa'a ji'i Jests bi'. Hora ti
fiaa sca nu qui'yu, ndyatu sti' yu slo
Jests, ncheui' yu bi' lo'o li":

15__Cua'ni tya'na ti' nu'u ji'i siii'
na', cusu' —nacui yu bi' ji'i Jesas—.
Quicha tsa ti' sni' na' cha' lu'ba tsa
nxald cui'i cuxi ji'i yu; ndu'ni cui'i
bi', cha' lu'ba tsa nclyt yu lo quii',
lu'ba ti nxtyd ji'i yu lo hitya. 1®Naa
lo'o na' ji'i nu quicha bi' slo ngu' nu
ndyaca tsa'a jinu'u, pana nd ngua ji'i
ngu' cua'ni ngu' cha' tyaca tso'o yu.

17_N4 jlya ti' cu'ma tsiya' ti —
nacuj Jesus ji'i ngu' bi'—. Cuxi tsa
cresiya ji'i ma. Nga'aa tso'o tyanu
na' slo cu'ma, nga'aa talo na' ji'i ma
tsiya' ti. Pana caa lo'o ma ji'i nu
quicha jua slo na' juani.

18Li' ngulo Jests cfa ji'i cui'i cuxi
bi', cha' tyu'utsu' tsiya' ti ji'i nu
quicha bi'. 1°Ca tiya' la xi nchcuane
ngu' nu ndyaca tsa'a ji'i Jesis su
ntucua ycui' ti ngu":

—¢Ni cha' n4 ngua ji'i ya culo ya
ji'i cui'i cuxi bi' lacua? —nacui ngu'
ji'i Jests.

201i' nguxacuj Jests cha' ji'i ngu'
bi":

—Xti ti cha' jlya ti' ma ji'i ycui'
Ni, bi' cha' né ngua ji'i ma —nacui
Jesus ji'i ngu' bi'—. Cha' lifii ncheui'
na' lo'o ma juani, cha' si chafi ca
cha' jlya ti' ma cha' ji'i ycui' Ndyosi,
masi tsa lo cua sca si'yu cuxee ti
nu piti tsa, si jua'a ti jlya ti' ma cha'
ji'i Ni, li' taca chcui' ma lo'o ca'ya
cua nde: “Tyu'utsu' nu'u tyaa nu'u
chaca se'i cajua la”, fiacui ma ji'i.
Lo'o li' taquiya' ca'ya bi' cha' nu
nchcui' ma lo'o, tyu'utsu' ca'ya bi'
tsaa chaca se'i li'. Na ntsu'u cha' nu
néa caca cua'ni ma si chani ca cha'
jlya ti' ma 'na. 2'Lo'o jua'a cha' culo
ma ji'i cui'i cuxi bi' ni, né ca culo
ma ji'i cui'i bi' si na cua'a ma xi
ji'i ycui' ca ma; tso'o si nd cacu ma
tyaja laja lo'o chcui' ma lo'o ycui'
Ndyosi cuentya ji'i nu quicha bi'.
Jua'a cua'ni ma fia'a cuayd' nu tyu'u
cui'i bi' tyaa.

Xa' nchcui' Jests lo'o ngu' cha'
ntsu'u cha' cajaa ycui' yu
221,0'0 1i' tya ndya'a ngu' xi loyuu
su cuentya Galilea, nu Jests lo'o ngu!'

nu ndyaca tsa'a ji'i. Laja lo'o ndya'a
ngu' ncheui' Jests lo'o ngu' bi":

—Ntsu'u sca fiati nu cujui' cresiya
'na ji'i ngu' tisiya cha' cua'ni cuxi
ngu' lo'o na', masi cua nda Ni 'na
lijyaa cha' caca na' fati; 23 cujuii
ngu' bi' jna' li". Pana tyu'i na' chaca
quiya' tsa nchca tyuna li".

Ngua xqi'i tsa ti' ngu' lo'o ndyuna
ngu' cha' bi'.

Nda ngu' ciii cuentya ji'i laa tonu
24Cua tsa xi ndyalaa ngu' quichi
Capernaum, lo'o li' ndyalaa xi ngu'

nu laca cia ne' laa slo Pedro; nxuti'i
ngu' bi' ciii cuentya ji'i laa tonu nu
ntucua nde Jerusalén. Li' ncheui'
ngu' bi' lo'o Pedro:

—Nu mstru ji'i ma ni, ¢ha lo'o yu
nda yu cfii ne' laa bi'? —nacui ngu'
ji'i Pedro.

25__Nda yu —nacuj Pedro ji'i ngu'
1i".

Nu lo'o cua ndyalaa Pedro toni'i,
li' ncheui' Jests lo'o yu:

—¢Ni'ya nti' nu'u, Simén? —nacui
Jesus ji'i Pedro—. ¢Ti ji'i nclyo ngu'
nu laca loo chi? ¢Ha culo ngu' ciii
ji'i siii' ngu' nti' nu'u? ¢Ha si'i ji'i xa'
fiati culo ngu' cfii?

26__Ji'i xa' fiati nclyo ngu' nu laca
loo ciii, si'i ji'i sfii' —nacuj Pedro li".

—Chaii hi. N4 lo'o siii' ngu' nda
caya' cuentya ji'i cha' bi' lacua —
nacui Jess ji'i Pedro—. 27Pana né
nti' na cha' ca fiasi' ngu' ji'na, ngu'
nu laca loo ne' laa tonu, bi' cha'
yaa clya nu'u to' tayu' cha' cu nu'u
chcua xfii cualya lo hitya, cha' xfii
nu'u ji'i sca cualya. Li' taya' nu'u ji'i
cualya nu caja jinu'u clyo, scana
tu'ba cualya bi', cha' culo nu'u ciii
nu ntsu'u tu'ba ni'; tyu'u scua ciii
bi' cha' ta nu'u chi ji'i ngu' cuentya
jinu'uy, lo'o jua'a cuentya jna'.

Nchcui' ngu' cha' ndulo la
cha' ji'i ycui' ca ngu'
1 8 La cui' tyempo bi' ndyalaa
lcaa ngu' nu ndyaca tsa'a ji'i
slo Jests cha' chcui' ngu' lo'o:
—<¢Tilaca laca nu ndulo la cha' ji'i
ca su laca ycui' Ndyosi loo? —nacui
ngu' ji'i Jests.
2Li' ngusi'ya Jests ji'i sca nu piti
cha' caa slo yu, cha' tyatu nu piti
slo ngu' nu ndyaca tsa'a ji'i.

3_Cha' lifii nchcui' na' lo'o ma —
nacui Jesus ji'i ngu' bi'—, cha' na
caca tyati ma cha' ji'i ycui' Ndyosi
cha' caca Ni loo ne' cresiya ji'i ma si
né cha'a cha' tyiquee ma; nga'a cha'
caca tyiquee ma fii'ya laca tyiquee
nu piti re, cha' né tyixi ndu'ni ngu'
sube. 4Sca fiati nu laca fii'ya laca nu
piti re, sca fiati nu nd tyixi tyiquee,
nu nd nti' tyijiloo ji'i tya'a cha' caca
ycui' sca fati tlyu, bi' laca nu ndulo
la cha' ji'i ca su laca ycui' Ndyosi
loo. 5Nu lo'o xtyucua ma ji'i sca
fiati fii'ya nti' nu piti re xqui'ya cha'
ngusiii tso'o ma cha' jna', la cui'
jua'a na nxtyucua ma 'na laca.

Cuxi tsa caca ji'na si ntsu'u
sca qui'ya nu ndiya la ti' na

6°Si ntsu'u fiati nu ndatsaa ji'i xa'
fiati cha' cua'ni ngu' cha' cuxi',
masi tatsaa fiati bi' ji'i nu piti re cha'
cua'ni yu cha' cuxi, tso'o la masi
tyaaca' sca quichi tonu yane fiati
cuxi bi', lo'o li' xtyd ngu' ji'i hati
bi' lo hitya tyujo'o cha' tye cha' ji'i
tsiya' ti; tso'o la si cajaa fiati nu jua'a
ndu'ni, cha' nga'aa tatsaa ji'i xa' la
ngu' sube cha' cua'ni ngu' cha' cuxi.
7iTya'na tsa fiati chalyuu re! Ntsu'u
tsa cha' cuxi nu ndu'ni fiu'u ji'i
tyiquee fiati. Lcaa hora ntsu'u cha'
cuxi jua'a nde chalyuu, pana tlyu
tsa cha' caca ji'i fiati nu ndatsaa ji'i
tya'a cha' cua'ni ngu' cha' cuxi; tlyu
tsa cha' ti'f tyacua ji'i fiati bi' nde
loo 1a.

8’Nga'a cha' xtyanu ma tsiya' ti
lcaa cha' cuxi nu ndiya tsa ti' ma
ji'i, masi tiji' tsa ti' ma ji'i sca cha'
bi' fii'ya laca si ya' ma laca, iii'ya
laca si quiya' ma laca. Tso'o la
xana chalyuu nu né nga'a cha' tye

ji'i ma, masi né lo'o cha' cuxi bi' nu
tiji' tsa ti' ma ji'i, lo'o 1i' n4 tyalaa
ma su nga'aa tye tsiya' ti cha' tyaqui
quii'. °La cui' ti cha', masi ndiya

tsa ti' ma sca cha' cuxi nu na'a ma
ji'i, nga'a cha' xtyanu ma cha' bi'
tsiya' ti, fii'ya si culo ma ji'i ycui'
cloo ma cha' nga'aa taquiya' ma ji'i
cha' cuxi bi' tsiya' ti. Tso'o la xana
chalyuu nu né nga'a cha' tye ji'i ma,
masi né lo'o cha' cuxi bi' nu tiji' tsa
ti' ma ji'i, cha' li' né tsaa ma nde ca
bilyaa su nd tye tsiya' ti cha' tyaqui
quii'.

Cuii ji'i sca xlya' nu cua
nguna' ji'i ngu'

10°N3 tso'o si né taquiya' ma ji'i
sca fati 'na, masi ji'i sca nu piti.
Cha' lifii nchcui' na' lo'o ma, cha'
ntsu'u xca ca su ntucua ycui' Ni
cuentya ji'i Icaa ngu' sube bi'; lcaa
hora ntsu'u chacuayé' chcui' xca bi'
lo'o ycui' Ndyosi Sti na' cuentya
ji'i nu ngu' sube ji'i. ""Cua nda
Ni 'na lijyaa chalyuu chacuayéd'
ji'i ycui' Ndyosi cha' caca na' hati,
cha' cua'ni lyad na' ji'i fiati nu cua
nguna' chalyuu ji'i xqui'ya cha' cuxi.

122 Ni'ya nti' ma ni? Cua ntsu'u
sca siyento tya'a xlya' ji'i sca fiati,
lo'o li' nguna' tsaca ji'i yu. ¢éNi'ya
cua'ni yu li'? Ndi'ya cua'ni yu fiacui
na': xtyanu yu ji'i taju xlya' quina'a
bi' sii' ca'ya su tso'o ti ndi'i ni',
cha' tsaa yu tsaana yu ji'i xlya' nu
nguna' ji'i yu bi'. 3Lo'o quije bi' ji'i
yu, ca chaa tsa ti' yu li', cha' tso'o
tsa ntsu'u tyiquee yu fia'a yu ji'i nu
sca ca xlya' nu cua nguna' ji'i yu;
pana né ntsu'u cha' culacua ti' yu ji'i
nu jacuayala tyii ntucua caa tya'a
xlya' nu ndyanu tso'o ti. 14Ni'ya nu



SAN MATEO 18

ndu'ni nu xu'na xlya' bi', cha' na
chcuna' ni sca xlya' ji'i yu, la cui'
jua'a ndu'ni ycui' Ndyosi Sti ma nu
ntucua nde cua, cha' n4 nti' Ni cha'
chcuna' chalyuu ji'i ni tsaca fiati
xqui'ya cha' cuxi nu ntsu'u ji'i. N&
nti' ycui' Ni tsiya' ti cha' tye cha' ji'i
ngu', masi sube tsa ngu' nti' ma.

Ntsu'u cha' cua'ni clyu
ti' na ji'i tya'a na

15’Nu lo'o ntsu'u ngu' tya'a ma nu
ngua'ni sca cha' cuxi lo'o ma, 1i'
tsaa ma slo ngu' tya'a ma bi', cha'
cuaana ti cacha' ma ji'i ngu' bi' fii'ya
laca cha' cuxi nu ngua'ni ngu' lo'o
ma. Tso'o tsa li' si tyaja'a ngu' tya'a
ma bi' cuna ngu' cha' nu chcui' ma
lo'o ngu'; ca xfii'i ti' ngu' li', xqui'ya
cha' cua ngua'ni ngu' cha' cuxi bi".
Li' xa' caca stu'ba cha' ji'i ma lo'o
ngu' tya'a ma bi'. Pana si né tyaja'a
ngu' tya'a ma bi' cuna ngu' cha' nu
nchcui' ma lo'o ngu', tso'o la si tsaa
ma slo ngu' bi' chaca quiya'; pana
lo'o xi xa' la ngu' tya'a ma tsaa ma
li', cha' lo'o ngu' bi' cuna ngu' cha'
nu chcui' tyucuaa ma, cha' caca ngu'
bi' testigo. 17Lo'o 1i!, si n4 tyaja'a
ngu' tya'a ma bi' taquiya' ngu' tsiya'
ti ji'i tucua sna tya'a ma, li' cacha'
ma cha' bi' ji'i taju fAati ji'i cu'ma,
nu stu'ba ndu'ni tlyu ma ji'i ycui'
Ndyosi. Lo'o 1i' si fia'a ti né tyaja'a
nu ngu' tya'a ma bi' taquiya' ngu' ji'i
cha' nu nchcui' ca ta'a taju tya'a ma
lo'o ngu!, 1i' nga'aa cua'ni tya'a ma
lo'o ngu' bi' lacua. Ni'ya si cua laca
ngu' fiati nu nd ntsu'u cha' ji'i lo'o
ycui' Ndyosi tsiya' ti, fii'ya si laca
ngu' msu ji'i ngu' xa' tsu' nu cuini ti
nxfi quifia'a tsa ciii cfia loo ji'i ma,
jua'a cua'ni ma lo'o ngu' bi' li".

18°Cha' lifii laca nu ncheui' na'
re, cha' lo'o né cua'ni clyu ti' ma
ji'i flati xqui'ya sca cha' cuxi nu
ndyu'ni fiati bi', la cui' jua'a né
cua'ni clyu ti' ycui' Ndyosi ji'i fiati
bi' nde loo la; pana lo'o cua'ni clyu
ti' ma ji'i fiati, la cui' jua'a cua'ni
clyu ti' Ni ji'i hati bi".

19°Chaca quiya' cacha' ji'i ma cha'
chafii cha' cua'ni Sti na' nu ntucua
nde cua lcaa cha' nu ndijiia ma ji'i
Ni, masi tucua tya'a ti ma ndu ma,
si stu'ba cha' nu ntsu'u tyiquee
tyucuaa ma. 29Lo'o na' nga'a na'
lo'o ma macala su ndyu'u ti'i tucua
sna tya'a ti ma chacuaya' 'na.

211,i' faa Pedro cacua la cha'
cacha' ji'i Jests:

—Xu'na —nacui ji'i Jests—, ¢éni
lcua quiya' cui'ya na' cha' clyu ti'
ji'i yu tya'a na' lo'o ndyu'ni yu cha'
cuxi lo'o na'? —nacui—. ¢Ha tso'o
cati quiya' cua'ni clyu ti' na' ji'i yu?

221,i' nguxacui Jests cha' ji'i
Pedro:

—N4 chcui' na cha' cati ti quiya'
—nacui Jestis—. Tso'o cua'ni clyu
ti' na ji'i tya'a na masi snayala tyii
ntucua cati quiya' —nacui.

Cuii ji'i msu nu na nti' cua'ni
clyu ti' ji'i tya'a msu yu
23°Chcui' na' chaca cha' lo'o ma,

cha' caca cuayéd' ti' ma fii'ya caca
lo'o laca ycui' Ni loo ne' cresiya ji'i
fiati: Chcui' na' cha' ji'i sca rey nu
ngua ti' cua'ni tye tane', cha' ndacui
tsa msu ji'i. 24Lo'o nguxana ca ti
nclyacua ti' rey jua'a, hora ti ndu'u
tucua ngu' slo rey bi', iaa lo'o ngu'
ji'i sca msu nu ndacui tyuu tsa miyu
paxu ji'i. 25N4 ntsu'u ciii tsiya' ti ji'i
msu bi', cha' tya tane' bi' ji'i xu'na

yu; bi' cha' ngulo xu'na yu cfia cha'
cujui' ngu' ji'i msu bi', lo'o ji'i clyo'o
yu, lo'o ji'i ca ta'a siii' yu, lo'o lcaa
na nu ntsu'u ji'i msu bi' ca caya' cha'
tya ciii nu ndacui ji'i xu'na yu li".
26Ndyutsii tsa msu bi' 1i', nclyd yu
lo yuu su ndu xu'na yu. Li' ndyatu
sti' slo yu cha' jiia xi tyempo ji'i
xu'na yw: “Xu'na”, nacui msu bi' ji'i
rey, “talo xi 'na. Ta la xi tyempo
'na cha' tya na' lcaa cfii nu ndacui
na' jinu'u ca tiya' la.” 2?Ngua tya'na
ti' xu'na msu bi' ji'i 1i', ngua'ni clyu
ti' ji'i msu ji'i cuentya ji'i tane' bi'.
“Cua ndye tane' jinu'u juani. Nga'aa
ndacui nu'u jna'’, nacui xu'na yu
ji'i yu. Cua ndu'u msu bi' ndyaa

1i". 28Tyucuii nde su ndyaa yu, 1i'
ndyacua tya'a yu lo'o tya'a msu yu
nu ndacui xti ti ciii ji'i yu. Hora

ti ngusii yu yane tya'a, tyaala

tsa ngua'ni yu ji'i tya'a msu yu.
“¢Ni hora tya nu'u cfii nu ndacui
nu'u 'na?” nacuj yu ji'i tya'a msu
yu. 2°Lo'o nu ndacui xti ti ciii bi'
ni, ndyatu sti' slo msu tyaala bi',
ndijha xi cha' clyu ti' ji'i yu tyaala
bi', cha' caca tya'na ti' yu ji'i: “Talo
nu'u xi 'ma”, nacuij ji'i nu tyaala

bi'. “Ta la xi tyempo 'na cha' tya
na' lcaa ciii nu ndacui na' jinu'u ca
tiya' la xi.” 30Pana nu msu tyaala
bi' ni, nd ngua tya'na ti' yu ji'i tya'a
msu yu tsiya' ti; hora ti ngusta yu
qui'ya ji'i ca toni'i cia, cha' su'ba
ngu' ji'i ne' chcua fia'a cuayd' nu
tya ciii nu ndacui ji'i yu. 3'Lo'o cua
na'a lcaa tya'a msu yu fii'ya ngua
cha' cuxi nu ngua'ni yu tyaala

bi', xfii'i xi ti' ngu' cuentya ji'i nu
nga'a ne' chcua bi' 1i'. Bi' cha' ndyaa
ngu' ca slo xu'na ngu' bi', ndacha'
ngu' lcaa cha' bi' ji'i xu'na, fii'ya nu

ngua ji'i nu ndacui cii bi'. 32Hora
ti ngusi'ya xu'na yu ji'i msu tyaala
bi' cha' xa' tyaa yu ca slo. “Cuxi tsa
tyiquee nu'u”, nacuj xu'na ji'i msu
tyaala bi'. “Cua ngiiijiia nu'u cha'
clyu ti' 'na, lo'o jua'a ngua'ni clyu
ti' na' jinu'u nquicha', masi quifia'a
tsa ciii ndacui nu'u 'na. 33Lo'o juani
ni, ¢ni cha' n4 ngua'ni tya'na ti' nu'u
ji'i tya'a msu nu ndacui xti ti ciii hi,
fii'ya ngua'ni tya'na ti' na' jinu'u?”
34Ngua fiasi' tsa xu'na msu bi' ji'i
msu tyaala bi' li', ngulo cfia cha'
xiii policia ji'i, cha' su'ba ngu' ji'i
ne' chcua, cha' xcube' ngu' ji'i fia'a
cuayd' nu tya msu tyaala bi' lcaa
cfii nu ndacui ji'i xu'na yu. Bi' laca
cuii ji'i rey lo'o msu ji'i.

35°'Ni'ya ngua'ni rey bi' —nacui
Jests ji'i ngu'—, jua'a cua'ni Sti na'
nu ntucua nde cua lo'o Icaa ma nu
na tyucui tyiquee ma ndyi'ya ma
cha' clyu ti' ji'i tya'a ma.

Ngulu'u Jests cha' na xtyanu
ngu' ji'i clyo'o ngu'
19 Lo'o ndye nchcui' Jests cha'
bi' lo'o ngu!, li' ndu'u yu
loyuu su cuentya Galilea bi', ndyaa
yu nde loyuu su cuentya Judea. Nteje
tacui Jests sta'a Jordan, 2lo'o quifia'a
tsa Nati ndya'a Ica'a ji'i yu cha' cua'ni
yu jo'o ji'i lcaa nu quicha nu lijya lo'o
ngu' bi'; ngua'ni Jests jo'o ji'i ngu'
quicha bi', ngua tso'o ngu' bi' li".
3Laja 1i' lijya xi ngu' fariseo slo
Jests cha' chcui' cuayé' ngu' lo'o
yu si caca tyijiloo ngu' ji'i yu, ngua
ti' ngu'.

—¢Ha ntsu'u chacuayéd' cuentya
ji'ma cha' xtyanu sca fiati ji'i clyo'o
yu tsiya' ti, si nga'aa nti' yu ji'i nu
cuna'a bi'? —nacui ngu' ji'i Jests.

4—¢Ha bilya chcui' ma lo quityi
cha' ji'i ycui' Ndyosi? —nacui Jests
ji'i ngu' bi'—. “Clyo ngiiifid Ni ji'i

fiati, sca nu qui'yu lo'o sca nu cuna'a”,

jua'a nscua lo quityi bi'. °Lo'o jua'a
ndi'ya nacui Ni: “Bi' cha' tyu'utsu'
sca nu qui'yu slo sti yu, slo xtya'a yu,
cha' caja clyo'o lo'o sca nu cuna'a,
cha' caca ngu' sca ti xtafii tyucuaa
ngu'”. $Nga'aa si'i tucua tya'a fati
laca ngu', cua laca ji'i ngu' fii'ya si
laca ngu' sca ti fiati. Bi' cha' n4 tso'o
xtyanu ngu' ji'i clyo'o ngu', cha' cua
nda ycui' Ndyosi cha' clyo'o ji'i ngu'.

Li' nguxacui ngu' bi' cha' ji'i Jests:

—¢Ni cha' laca ngulo jyo'o Moisés
cfia ji'nma lacua? Cha' tso'o ji'i sca nu
qui'yu, nacui jyo'o cusu' bi', si culo
yu sca quityi cha' xtyanu yu ji'i nu
cuna'a nu laca clyo'o yu.

8Xa' nchcui' Jests lo'o ngu' bi' 1i":

—Na4 ndaquiya' ma ji'i ycui' Ndyosi
tsiya' ti, bi' cha' nda jyo'o Moisés
chacuay?' ji'i ma cha' xtyanu ma ji'i
clyo'o ma lo'o sca quityi ti —nacui
Jests ji'i ngu'—. Pana si'i jua'a
ngua ti' ycui' Ni tya lo'o ngiiifid Ni
chalyuu. ®Cuentya jna' ni, ta na' sca
cuii lo'o ma juani: Si ntsu'u sca fiati
nu nguxtyanu ji'i clyo'o cha' caja
clyo'o lo'o xa' nu cuna'a, ngua'ni
tyucuaa ti' yu lo'o nu cuna'a clyo'o
yu. Sca ti si clyo'o yu ngua'ni suba'
lo'o xa' nu qui'yu, lifii cha' xtyanu
yu ji'i nu cuna'a bi' li'. La cui' jua'a,
nu cuna'a nu cua nguxtyanu clyo'o
ji'i bi', si xa' caja clyo'o lo'o chaca
fiati, cha' suba' cua'ni ngu' bi' li".

10L,0'0 1i' ncheui' ngu' nu ndyaca
tsa'a ji'i lo'o Jests:

—Tso'o la si né caja clyo'o na tsiya'
ti, si jua'a laca cha' ji'i ngu' qui'yu
lo'o clyo'o ngu' —nacui ngu'.

M _Ntsu'u tsa ngu' qui'yu nu né
talo ngu' cha' ntucua ngu' ycui'
ti ngu' —nacuj Jests ji'i ngu' nu
ndyaca tsa'a ji'i li'—. Sca ti si culo
ycui' Ndyosi cfia ji'i sca fiati cha' n4
caja clyo'o, li' talo yu cha' né cala'
ji'i sca nu cuna'a tsiya' ti, si xtyucua
ycui' Ndyosi ji'i yu bi'. 12Ntsu'u tyuu
lo cha' nu ndu'ni cha' na nchca caja
clyo'o sca nu qui'yu: ntsu'u ngu' nu
quicha ngu' tya lo'o ngula ngu';
lo'o jua'a ntsu'u xi ngu' nu quicha
ngu' xqui'ya cha' ngua'ni fiu'u fiati
ji'i ngu' bi'; lo'o jua'a ntsu'u xi ngu'
nu cua ngusubi ycui' Ndyosi ji'i cha'
cua'ni ngu' ciia ji'i Ni, bi' cha' tso'o
la masi né caja clyo'o ngu' bi' li', nti'
ngu', cha' sca ti ycui' Ndyosi caca
loo ji'i ngu' 1i', nti' ngu'. Nu qui'yu
bi' ni, ycui' yu nda yu cuentya si
caca ji'i yu tyi'i yu ycui' ti yu; tso'o
si talo yu bi' tyi'i yu ycui' ti yu
lacua.

Ngulacua Jestis ji'i nu sube

13Lo'o 1i' ngua sca quiya' fiaa lo'o
ngu' ji'i tyuu tya'a nu sube ca su
nga'a Jesus. Ngua ti' ngu' cha' sta
ya' ycui' Jestis hique nu sube bi', cha'
chcui' yu lo'o ycui' Ndyosi cuentya
ji'i nu sube bi'. Li' ngua'ni tyaala
nu ngu' nu ndyaca tsa'a ji'i Jests ji'i
ngu' bi', "pana hora ti ncheui' Jests
lo'o ngu' nu ndyaca tsa'a ji'i 1i":

—Ta ma chacuay?' ji'i nu sube cha'
caa ngu' slo na' —nacui Jesus ji'i
ngu' bi'—. N4 cua'a ma ji'i nu sube
bi'. Ni'ya laca lo'o jlya ti' nu sube ji'i
sti ngu', la cui' jua'a ntsu'u cha' jlya
ti' fiati ji'i ycui' Ndyosi nu lo'o caca
Ni loo ne' cresiya ji'i ngu'.

15Li' ngusta ya' Jests hique nu
sube bi'. Lo'o li' ndu'u Jestis ndyaa.

Nchcui' sca nu culiya' lo'o Jestis
16Ca tiya' la li' fiaa sca nu qui'yu
cuaii' slo Jests.

—NMstru, tso'o tsa ndu'ni nu'u —
nacui yu ji'i Jesis—. Cua'ni nu'u
cha' tso'o cacha' nu'u jna": ¢Na laca
nu tso'o cua'ni na' cha' caja chalyuu
nu né nga'a cha' tye 'na? —nacui
yu.

17Lo'o 1i' ncheui' Jests lo'o yu:

—¢Ni cha' ncheui' nu'u cha' tso'o
tsa ndu'ni na'? —nacui Jesus ji'i
yu bi'—. Sca ti ycui' Ndyosi laca
nu chaiii cha' tso'o laca Ni. Pana
taquiya' nu'u ji'i lcaa cfia nu ngulo
ycui' Ndyosi ji'i ma, si nti' nu'u caja
chalyuu nu né nga'a cha' tye jinu'u.

18__¢Ni'ya nu laca cfia bi' nti'
nu'u? —nacuj yu cuafii' bi' ji'i.

Li' ngulu'u Jests xi cha' ji'i yu bi":
—Na4 cujuii ma ji'i tya'a fhati ma.
N4 cua'ni ma cha' suba' lo'o clyo'o
xa' fiati, ni na cuaana ma cha' tso'o

nu ntsu'u ji'i tya'a fati ma. Na
chcui' ma cuentyu ji'i tya'a fiati ma.
9Lo'o jua'a cua'ni tlyu ma ji'i sti
ma, ji'i xtya'a ma. Cua'ni tya'na ti'
ma ji'i tya'a fiati ma, fii'ya laca si
ndu'ni tya'na ti' ma ji'i ycui' ca ti
ma.

201,j' nguxacui yu bi' cha' ji'i
Jests:

—Tya lo'o cuaiii' na' ndaquiya’
na' ji'i lcaa cfia bi' Icaa tsa —nacui
yu cuaiii' bi' ji'i Jestis—. ¢Ha tya
ntsu'u la cha' nu tya lyiji cua'ni na'
lacua? —nacui.

21_¢Ha chafi cha' nti' nu'u cha'
ca lubii cresiya ji'nu'u, cha' caja
chalyuu nu né nga'a cha' tye jinu'u?
—nacui Jests ji'i yu bi'—. Si chani
cha' nu nchcui' nu'y, yaa clya cujui’

nu'u lcaa cha' tso'o nu ntsu'u jinu'y;
tyu'u ciii cha' ta nu'u ji'i ngu' ti'i

li". Lo'o li' sta ycui' Ndyosi sca cha'
tso'o nu tyacua jinu'u ca su ntucua
ycui' Ni. Lo'o cua ngua'ni nu'u cha'
bi', 1i' caa nu'u slo na' cha' tya'a nu'u
lo'o na'.

221,0'0 ndyuna yu cuaiii' bi' cha'
nu nda Jests lo'o yu, ndu'u yu
ndyaa yu li'; xfii'i xi ti' yu cha'
nchcui' Jests cha' bi', cha' culiya'
tsa yu.

23Li" nchcui' Jests lo'o ngu' nu
ndyaca tsa'a ji'i:

—Cha' lifii nchcui' na' lo'o ma
juani —nacuj—, tucui tsa caca ji'i
ngu' culiya' cha' tyati ngu' cha' ji'i
ycui' Ndyosi, cha' caca Ni loo ne'
cresiya ji'i ngu'. 24Lasa la ciia tyeje
tacui sca na'ni quiya' cuxa, masi
sca na'ni tonu fii'ya nti' sca camello,
lasa la cha' bi'; tucui la tyalaa sca
ngu' culiya' ca su laca ycui' Ni loo.

25Ndube tsa ti' ngu' nu ndyaca
tsa'a ji'i lo'o ndyuna ngu' cha' bi".

—¢Tilaca laca nu taca ji'i clyaé
ji'i nu cuxi nu ntsu'u chalyuu cha'
tyalaa ca slo ycui' Ndyosi lacua? —
nacuj ngu' ji'i Jests li'.

26__Bij' laca sca cha' nu na nchca
cua'ni ni sca fati chalyuu; pana
ycui' Ndyosi ni, nchca ji'i Ni cua'ni
cha' tyalaa ngu' slo Ni —nacui
Jests ji'i ngu'.

271i' ncheui' Pedro xi lo'o Jesis:

—Lo'o cuare ni, cua nguxtyanu
ya lcaa na nu ntsu'u ji'i ya cha'
tya'a ya lo'o nu'y, fii'ya nu nacui
nu'u cha' cua'ni ya —nacui Pedro
ji'i Jests—. ¢Na laca caja ji'i ya nde
loo 1a 1i'?

28__Cha' lifii ncheui' na' lo'o
ma juani —nacuj Jests ji'i ngu'—,

cha' nu lo'o caca chalyuu cucui
bi' ni, li' caa na' nu cua nda Ni
'na lijyaa cha' caca na' fati; tsaa
tucua na' ca su tso'o tsa fia'a ca bi',
cha' cua'ni cuayd' na' ji'i lcaa fiati
chalyuu li". Lo'o cu'ma nu ndya'a
ma lo'o na', tiya' la tyucua ma lo
tii tyucuaa tya'a yaca nu tso'o tsa
fia'a, cha' cua'ni cuayd' ma ji'i tya'a
flati ma, nu tii tyucuaa tya'a taju
ngu' Israel bi'. 2°Lo'o jua'a cua fa'a
ca fiati nu ntsu'u cha' tsaa tyijyu'
cha' cua'ni ngu' cfia cuentya jna',
nu nguxtyanu lcaa na nu ntsu'u ji'i
ngu' cha' ndyu'ni ngu' cfia bi', n4
xtyanu na' ji'i ngu' bi' jua'a ti; masi
tyi ngu', masi tya'a ngula ngu', masi
sti ngu', masi xtya'a ngu', masi sii'
ngu', masi yuu nu ntsu'u ji'i ngu',
masi xtyanu ngu' lcaa cha' bi', pana
caja chalyuu nu né nga'a cha' tye ji'i
ngu'. Lo'o jua'a xa' caja quina'a la
cha' ji'i ngu' bi', tsa fia'a nu nguna'
ji'i ngu' bi' ngua ti' ngu'. 3%Pana nu
ngu' nu tyu'u tucua lo'o cua tye ti
cha' bi' laca ngu' nu caca nde loo la;
nu ngu' nu ndu'u tucua clyo, bi' ngu'
laca nu tyanu nde chu' la li".
Cuii ji'i ngu' nu ndya'a ne' xfia ji'i fati
2 O "Chaca cha' nti' na' chcuj'
lo'o ma juani, cha' caca
cuayd' ti' ma fii'ya caca lo'o laca
ycui' Ni loo ne' cresiya ji'i fati.
Chcui' na' sca cuii cuentya ji'i sca
nu laca xu'na msu. Ngua sca tsa
nde tlya ndu'u yu ndyaa yu lcaya'
cha' chcui' yu lo'o ngu' nu caca msu
ji'i, si cua'ni ngu' cfia ne' lo'o ji'i yu
ca su ndyataa yaca si'yu losu' tyixi.
2Ta yu xcaya' msu fii'ya nu nda ti
ngu' tyempo bi', nacui xu'na msu
bi' ji'i ngu'; tso'o tsa nti' ngu' msu

bi, si caja tsa lo cua caya' ji'i ngu'".
Li' ndu'u msu bi' ndyaa ngu' ne' lo'o
ji'i yu bi', cha' cua'ni ngu' ciia. 3Nu
lo'o cua ndye sna hora ntsu'u ngu'
cfia, li' ndyaa xu'na ngu' bi' lcaya'
chaca quiya'. Ndacua na'a yu ji'i xa'
la fiati, pana ndu ti ngu' cha' bilya
caja ciia ji'i ngu'. 4Li' nchcui' yu
lo'o ngu' bi": “Yaa clya ma, cua'ni
ma ciia ne' lo'o 'ma. Stu'ba cua'ni ma
cna lo'o msu 'na, cha' cua ntsu'u
ngu' ndyu'ni ngu' cfia 'na juani. Ta
na' caya' tso'o ji'i ma li'”, nacui yu.
Hora ti ndyaa ngu' ne' xfia ji'i xu'na
msu bi' 1i". 5Lo'o 1i' xa' ndyaa xu'na
msu bi' Icaya' nde hora, jua'a chaca
quiya' na'a yu ji'i xi xa' la ngu' cha'
na ndu ti ngu'. La cui' ti cha' nchcui'
yu lo'o ngu' bi' li', lo'o li' 1a cui' jua'a
ngua chaca quiya' hora cua sna nde
ngusii. $Nu lo'o cua ngusii la fia'a

ti tya ndu xi fiati lcaya' bi'. Nchcui'
xu'na msu bi' lo'o ngu' li": “¢Ni cha'
laca na ndu ti ma ca nde tyucui
tsa?”, nacui yu ji'i fati bi'. “¢Ha

na ntsu'u ciia ji'i ma lacua?” 7“Néa
ntsu'u fati nu nti' msu juani”, nacui
ngu' ji'i. “Yaa clya ma cua'ni ma xi
cna ne' lo'o 'na lacua”, nacui xu'na
msu bi' ji'i ngu' li". Tiya' la li' lo'o
cua tyaa ti cuichaa, li' nchcui' xu'na
cfia bi' lo'o nu laca loo ji'i msu:
“Xi'ya nu'u ji'i lcaa msu juani cha' ta
nu'u xcaya' ngu'”, nacui. “Clyo ta
xcaya' msu nu ndyalaa ca ti. Cuati
su cua tye, li' ta nu'u xcaya' fati nu
ndyalaa tya tlya la.” °Li' ndyalaa
ngu' nu nguxana ca ti cfia ca slo

yu, pana nda yu xcaya' ngu' iii'ya si
ntsu'u ngu' cfia tyucui tsa. 19Ca tiya'
la, li' ndyalaa ngu' nu nguxana ciia
tya tlya la slo yu. Ngulacua ti' msu
bi' cha' quifia'a la ciii caja xcaya'

ngu' li', pana stu'ba ti ngujui xcaya'
lcaa msu ji'i. " Nasi' xi msu nu
nguxana cia tya tlya li'. 2“Tyucui
tsa ngua'ni ya ciia jinu'u”, nacui
msu bi' ji'i xu'na. “Masi tyique' tsa
cua nde hora, fia'a ti tya ngua'ni ya
cfia jinu'u. Lo'o juani, stu'ba ngujui
xcaya' lcaa tya'a ntsu'u ya cia, masi
sca hora ti ngua'ni ngu' jua cfia
jinu'u”, nacui msu nu nguxana cia
nde tlya bi'. 3Li' nguxacui xu'na
cfia bi' cha' ji'i msu fiasi' bi": “Si'i
cha' cuxi nu ndyu'ni na' lo'o ma.
¢Ha si'i na cua ngiiifii cha' jna'

lo'o ma ni tsa lo xcaya' nu ta na'
ji'i ma? Lo'o jua'a, tsa lo cua ciii
xcaya' cu'ma nda na' ji'i ma juani.
14X{ii ma xcaya' ma, tyaa ma li'. Na
ntsu'u cha' ca fiasi' cu'ma 'na. Si
nti' na' cua'ni na' cha' stu'ba xcaya'
cu'ma lo'o nu xa' la msu nu xti ti
hora ngua'ni ciia, tso'o tsa lacua.
15Ntsu'u chacuayd' jna' cua'ni na'
fii'ya nu nti' ti na' cua'ni na' lo'o
cfii 'na. ¢Ha si'i jua'a? ¢Ni cha' laca
liye' ti' ma fia'a ma 'na, cha' tso'o
ti xcaya' nda na' ji'i lcaa msu 'ma?”,
nacui xu'na msu bi'. "®Pana nu ngu'
nu tyu'u tucua lo'o cua tye ti cha',
bi' laca ngu' nu caca nde loo la;
ngu' nu ndu'u tucua clyo, bi' laca
ngu' nu tyanu nde chu' la —nacui
Jestis—. Cua ndacane Ni ji'i quifia'a
tsa fiati cha' cua'a jyaca ngu' ni cha'
nda Ni, pana cua laca ti nati nsubi
Ni ji'i cha' caca ngu' fiati ji'i Ni.

Xa' nchcui' Jests lo'o ngu'
cha' cua cajaa ti ycui'
17Tya ndya'a ngu' tyucuii cha'
tsaa ngu' ca quichi Jerusalén. Li'
ndu'utsu' Jests xi to' tyucuii lo'o
nu tii tyucuaa tya'a ngu' nu ndyaca

tsa'a ji'i, cha' cheui' xi lo'o ngu' bi'
li":

18__Jlo ti' ma cha' tyacui na tyaa
na tyucuii nde ca'ya juani, cha' cua
tsaa ti na nde Jerusalén —nacui
Jesus ji'i ngu' bi'—. Cajua taya' ngu'
'na nu cua nda Ni 'na lijyaa cha'
caca na' fiati, cha' tsaa lo'o ngu' 'na
slo sti jo'6 nu laca loo, slo mstru
nu nclu'u cha' jo'6é ne' laa. Cua'ni
cuayd' ngu' bi' 'na li', chcui' ngu'
cha' ntsu'u qui'ya 'na, cha' xqui'ya
bi' ntsu'u cha' cajaa na'. 1°Li' tsaa
lo'o ngu' bi' 'na slo ngu' xa' tsu' nu
laca loo, cha' xtyi lo'o ngu' bi' 'na.
Lo'o jua'a quiji'i ngu' bi' 'na lo'o
reta, cujui'i ca'a ngu' bi' 'na lo crusi
li'. Pana, tsa nchca tyuna, li' tyu'a
na' chaca quiya' —nacui Jests.

Ndijfia xtya'a Jacobo sca
cha' tso'o cuentya ji'i siii'
201,00 1i' yaa xtya'a Jacobo lo'o
Juan ca slo Jests. Zebedeo laca
sti tyucuaa nu qui'yu bi'. Stu'ba
ti yaa nu cuna'a bi' lo'o tyucuaa
sfii', li' ndyatu sti' ma' slo Jests
cha' jiia ma' sca cha' tso'o ji'i. 21Li'
nchcuane Jests ji'i nu cuna'a bi":
—¢Na laca nti' nu'u? —nacui Jests
ji'i.
—Cua'ni nu'u cha' tso'o ta nu'u
chacuayé' cha' stu'ba ti chca'a siii'
na' lo'o nu'u ca su caca nu'u loo nde
loo la —nacui nu cuna'a bi'—. Culo
nu'u ciia cha' chca'a tsaca yu la'a
tsu' cui jinu'u, chaca yu bi' chca'a
yu la'a tsu' coca jinu'u —nacui.
221,i' nchcui' Jests lo'o tyucuaa
nu qui'yu bi":
—Na nchca cuayd' ti' ma fii'ya
laca cha' nu ndijfia ma 'na juani
—nacui Jests ji'i ngu'—. ¢Ha taca



SAN MATEO 20, 21

ji'i ma chcube' ma fi'ya nu chcube'
na', fii'ya ca si ta ngu' sca tand nu
clyaa' tsa cha' co'o na? ¢Ha talo ma
si xcube' ngu' ji'i ma fi'ya nu nga'a
cha' xcube' ngu' jna’, nu lo'o cujuii
ngu' 'na?

—Taca ji'i cua —nacui ngu' bi' li".

23__Chaiii cha' lo'o cu'ma co'o ma
tand clyaa' nu ntsu'u cha' co'o na'
bi', lo'o jua'a chcube' ma fii'ya nu
chcube' na' —nacui Jests ji'i ngu'—.
Pana né ntsu'u chacuayd' ta na' sca
se'i nde sii' na' cha' chca'a ma lo'o
na' nde loo la, cha' cua laca ngusubi
ycui' Ndyosi Sti na' ji'i fiati nu chca'a
nde sii' na' tyempo bi'.

241,0'0 ndyuna nu chaca tii tya'a
ngu' nu ndyaca tsa'a ji'i Jests,
chii tsa ngua ti' ngu' fia'a ngu' ji'i
Jacobo lo'o ji'i tya'a yu li'. 25Lo'o 1i'
ngusi'ya Jesus ji'i lcaa ngu' bi', cha'
tyu'u ti'i ngu' slo.

—Jlo ti' ma cha' nu laca loo ji'i ngu'
xa' tsu' ni, tyaala tsa ngu' bi' —nacui
Jests ji'i ngu' nu ndyaca tsa'a ji'i—.
Lye tsa nclo ngu' nu laca loo bi' cha
ji'i ngu' ca quichi tyi ngu'; 26pana nu
cu'ma ni, nd cua'ni ma jua'a. Lcaa lo
cfia nu taca xtyucua ma ji'i tya'a fiati
ma, bi' cia ntsu'u cha' cua'ni ma, si
cua nti' ma cha' caca ma loo ji'i ngu'.
271,0'0 jua'a, si nti' ma cha' ndulo la
cha' ji'i ma cuentya ji'i ngu' tya'a ma,
ntsu'u cha' cua'ni ma fii'ya si laca
ma msu ji'i tya'a ma, masi né lo'o
caya'. 22Na' nu cua nda Ni 'na lijyaa
cha' caca na' fiati, né lijya na' nde
chalyuu cha' caja msu 'na; ycui' na'

laca na' msu ji'i fiati, bi' cha' lijya na".

Na cua lijya na' cha' cajaa na' cha'
cati qui'ya nu ntsu'u ji'i fati, cha'
cua'ni lyaé na' ji'i quifia'a tsa fiati li'
—nacuj Jests ji'i ngu'.

Ngua'ni Jestis jo'o ji'i tucua
tya'a ngu' cuityi'

29Cua ndyalaa ngu' quichj Jericé.
Cua tyu'u ti ngu' tyaa ngu' 1i', lo'o
jua'a quifia'a tsa fiati ndu'u lca'a ji'i
Jests. 30To' tyucuii su tyeje tacui
ngu' nga'a tucua tya'a ngu' cuityi';
cua ndyuna ngu' cuityi' bi' cha'
ycui' Jests nteje tacui tyucuii jua,
bi' cha' cuii ngusi'ya ngu' ji'i yu:

—Xu'na, cua'ni tya'na ti' nu'u ji'i
ya. Jlo ti' ya cha' la cui' fati tya'a ji'i
jyo'o David laca nu'u —nacui ngu'
cuityi' bi' ji'i Jests.

31Pana né ndiya ti' nu ngu' quifia'a
bi', cha' lye tsa ngusi'ya ngu' cuityi'
bi' ji'i Jests.

—~Cuaana ti cu'ma —nacui ngu' ji'i
ngu' cuityi' bi'.

N4 ndyuna ngu' cuityi' bi', cuii la
ngusi'ya ngu' bi' li":

—Xu'na, nu'u nu laca la cui' tya'a fiati
ji'i jyo'o David —nacui ngu' cuityi' bi'
ji'i Jestis—, cua'ni tya'na ti' nu'u ji'i ya.

321,i' ndyatu Jests, ngusi'ya ji'i
ngu' cuityi' bi', cha' caa ngu' slo.

—¢Na laca nti' ma cha' cua'ni na'
lo'o ma? —nacui Jests ji'i ngu' bi' 1i".

33_Xu'na —nacui ngu' bi' ji'i—,
nti' ya cha' tyaca' tso'o xee cloo ya
fia'a ya chaca quiya'.

34Tya'na tsa ti' Jests fia'a yu ji'i
ngu' bi'. Ngusta sne ya' yu chu' si'yu
cloo ngu' bi' li', lo'o hora ti tyaca'
tso'o xee loo ngu', ha'a ngu' chaca
quiya'. Li' ndu'u ngu' bi' ndyaa ngu',
nguta'a ngu' bi' lo'o Jests.

Ngua'ni chi ngu' loo Jestis lo'o
ndyalaa yu nde Jerusalén

Cua ngulala ti tyalaa ngu'
quichi Jerusalén. Cua tyeje

2

tacui ti ngu' sca quichi sube ti su
naa Betfagé, sii' ca'ya Olivos ndi'i
quichi bi'. Li' ngulo Jests ciia ji'i
tucua tya'a ngu' nu ndyaca tsa'a ji'i:

2__Yaa ma nde lquichi re —
nacui—. Yala ti quije sca huru nu
ndu ndyaaca' ji'i ma; ndu ni' lo'o
sfii' ni'. Xati' ma ji'i na'ni bi', cha'
tyaa lo'o ma ji'i ni' ca nde. 3Pana si
xcuane ngu' ji'i ma: “¢Ni cha cua'ni
ma lo'o huru jua?” Li' flacui ma ji'i
ngu' bi": “Ntsu'u cfia cuentya ji'i
ycui' nu Xu'na na cha' cua'ni huru
re”. Li' hora ti ta ngu' chacuayd' ji'i
ma cha' caa ma caa lo'o ma ji'i ni".
4La cui' ji'i cha' bi' ncheui' jyo'o
cusu' nu ngua tu'ba ji'i ycui' Ndyosi
nu ngua sa'ni; ndi'ya nscua cha' bi'
lo quityi:

5 Cacha' ma ji'i ngu' quichi Sién:

“Na'a ma fia'a cha' cua lijya ti nu

laca loo ji'i ma.

N4 tyaala nu cusu' bi', hichu'
huru ti ntyucua yu.

Sca huru cuaiii' laca ni', siii'
na'ni nu ndyi'ya yu'ba laca
huru cuafii' bi'.”

6Lo'o li' ndyaa nu tucua tya'a ngu'
nu ndyaca tsa'a ji'i lquichi bi', fii'ya
nu ngulo Jests ciia ji'i ngu'. 7Naa
lo'o ngu' ji'i huru bi' lo'o siii'. Li
ngusta ngu' ste' ngu' hichu' huru
cha' tyucua Jesus hichu' ni'. Li'
ndyaa tucua Jests hichu' ni'. 8La
cui' jua'a nu quifa'a tsa fiati nu
ndi'i ca bi' nguscana ngu' ste' ngu',
ngusta ngu' ji'i tyucuii cha' caja
tyucuii tso'o su fiaa Jesds ntucua
hichu' huru bi'. Xa' la fati ngusi'yu
sta' yaca cha' sta ngu' tyucuii su
flaa yu. °Lo'o lcaa ngu' nxi'ya ngu'
cha' chaa ti' ngu', masi ngu' nu

ndyaa nde loo la, masi ngu' nu fiaa
nde chu' la; chaa tsa ti' lcaa ngu' bi".

—Cua'ni tlyu ya jinu'u, cha' la cui’
fiati tya'a ji'i jyo'o rey David laca
nu'u —nacui ngu' ji'i Jesis—. Tso'o
tsa cua'ni ycui' Ni lo'o nu'u cha'
lijya nu'u lo'o chacuayd' ji'i ycui' nu
Xu'na na. Masi juani ti, cua'ni tlyu
na ji'i ycui' Ndyosi —nacui ngu'.

10Li' ndyalaa ngu' bi' lo'o Jestis
to' quichi Jerusalén, ndyati ngu' to'
lo'o quichij bi'. Ndube tsa ti' ngu'
quichi bi' 1i". Cuii tsa nchcui' ngu'
lo'o tya'a ngu":

—¢Tilaca laca nu lijya re? —nacui
ngu'.

MLi' nguxacui nu quifia'a tsa fiati
bi' cha' ji'i ngu' quichi bi":

—Jests Nazaret laca nu nde.
Loyuu su cuentya Galilea laca quichi
tyi yu. Tu'ba ji'i ycui' Ndyosi laca
yu re —nacui ngu'.

Ngulo'o Jestis ji'i ngu' cuxi
nu ntsu'u ne' laa tonu

12[,0'0 1i' ndyalaa Jests to' laa
tonu su ndu'ni tlyu ngu' ji'i ycui'
Ndyosi. Ndyati yu ndyaa yu ne' laa
bi'. Li' ngulo'o yu ji'i lcaa ngu' nde
liya', ngu' nu ndyujui' yu'ba nde
ne' laa bi!, jua'a lcaa ngu' nu ndi'i
ndyi'ya yu'ba bi'; nguxasu Jesus
mesa su ncheutsa'a ngu' cfii ji'i ngu',
nguxasu yu yaca su ntucua ngu' nu
ndujui' paloma.

13__Ndi'ya nscua cha' lo quityi
ji'i ycui' Ndyosi cuentya ji'i laa
re —nacui Jesus li'—: “Ni'i su caca
chcui' Icaa fiati lo'o ycui' Ndyosi,
jua'a fiacui ngu' cha' ji'i ni'i 'na,
nacuj Ni.” Jua'a nscua lo quityi,
pana juani, cua ngua'ni ma cha' to'

tyi ngu' cuaana laca ni'i re —nacui
Jesus ji'i ngu' bi'.

14Li' haa xi ngu' cuityi' ca su
ndu Jests ca ne' laa tonu bi', lo'o
jua'a fiaa xi ngu' nu quicha quiya';
ngua'ni Jesuds cha' ndyaca tso'o ngu'
quicha bi' 1i". 5Na'a sti jo'6 nu laca
loo cha' tlyu nu ngua'ni Jests; lo'o
nu mstru cha' jo'6 bi', na'a ngu' iii'ya
ngua cha' ndyaca tso'o ngu' quicha
bi'. Lo'o jua'a na'a ngu' cha' ndi'i
tyuu tya'a nu sube, cha' cuii tsa
nchcui' nu sube bi' ndyu'ni chi ngu'
loo Jests:

—Cua'ni tlyu ya jinu'u, cha' la cui'
fiati tya'a ji'i jyo'o rey David laca
nu'u —nacui nu sube bi'.

Nu lo'o ndyuna ngu' tlyu bi' fii'ya
nu nchcui' nu sube, ngua fiasi' tsa
ngu' nu laca loo bi' li'. 8Hora ti
nchcui' ngu' bi' lo'o Jesus:

—¢Ha né ndyuna nu'u cha' cuifi
nu nchceui' nu sube re cuentya
jinu'u? —nacui ngu' bi' ji'i Jests.

—Cua ndyuna na' —nacui Jesus
li'—. Si'i cha' cuiiii laca cha' nu
nchcui' nu sube re. ¢Ha bilya chcui'
ma lo quityi nu nscua sca cha'
ndi'ya?:

Ndula tu'ba cubi', ndula tu'ba
nu sube cuai';

chafii cha' ndu'ni tlyu ngu' bi' ji'i
ycui' Ndyosi.

17Ndu'u Jests ndyaa 1i'; ndu'u yu
quichi tlyu, ndyaa nde sca quichi
piti nu naa Betania. Ca bi' ngujua’
yu talya.

Ngua'ni Jests cha' ngiiityi
sca yaca quityi
18Ca chaca tsa nguxtyuu Jests
fiaa nde quichj tlyu bi', ntyute' yu
li". 19Lo'o li' na'a yu sca yaca quityi

nu ndu to' tyucuii. Ndyaa na'a yu
ji'i yaca bi' si ntsu'u si'yu lo yaca bi'
cha' cacu yu; pana nd ntsu'u si'yu
lo, xcui' laca' ti ntsu'u lo. Li' nchcui!
Jests ji'i yaca bi":

—Nga'aa tyu'u tsiya' ti si'yu lo
yaca cua chaca yija —nacui.

Hora ti ngiiityi yaca bi'. 20Ndube
tsa ti' ngu' nu ndyaca tsa'a ji'i li":

—¢Na laca ngua ji'i yaca quityi bi',
cha' tsa tsiya' ca ngiiityi yaca bi'? —
nacuj ngu' bi' ji'i Jesis.

211,i' nguxacui Jests cha' ji'i ngu'
bi":

—Cha' lifii nchcui' na' lo'o ma
juani —nacuj—. Si chafii cha' jlya
ti' ma ji'i ycui' Ndyosi, si si'i cha'
tucua ti cha' ntsu'u tyiquee ma
nchceui' ma lo'o Ni, lo'o cu'ma caca
ji'i ma cua'ni ma sca cha' tlyu jua'a.
Si'i cha' quityi sca yaca ti chcui' ma
lo'o ycui' Ndyosi li', masi taca chcui'
ma lo'o ca'ya jua ndi'ya: “Tyu'utsu'
nu'u, yaa xcua nu'u nde lo hitya
tyujo'o”, fiacui ma ji'i. Lo'o 1i' jua'a
caca ji'i, cha' tyu'utsu' ca'ya bi'.
22]caa lo cha' nu jiia ma ji'i ycui'
Ndyosi ni, si chafi cha' jlya ti' ma
ji'i ycui' Ni, caja cha' bi' ji'i ma li".

Ndyu'ni Jests cfia chacuaya'
ji'i ycui' Ndyosi

23Nu lo'o ndyalaa ngu' quichi tlyu
bi!, li' xa' ndyati Jestis ndyaa ne' laa
tonu bi'; nclyu'u yu ji'i fati chaca
quiya'. Lo'o li' na'a sti jo'6 nu laca
loo lo'o xa' la ngu' cusu' nu laca loo,
na'a ngu' ji'i Jesds. Hora ti fiaa ngu'
bi' slo yu cha' xcuane ngu' cha' ji'i
yu li':

—¢Tilaca laca nu nda chacuayé'
jinu'u cha' cua'ni nu'u ii'ya nu
ndyu'ni nu'u juani? —nacuji ngu'

nu laca loo bi' ji'i Jesis—. ¢Ma nde
ngujui chacuayd' cua jinu'u? —nacui
ngu' bi' ji'i.

24__1,0'0 na' xcuane na' sca cha' ji'i
ma lacua, fii'ya xacui ma cha' 'na
li' —nacuj Jests ji'i ngu' bi' li'—. Si
caja fii'ya xacui ma cha' re 'na, lo'o
na' xacuj na' cha' ji'i ma li'; cacha'
lifii na' ji'i cu'ma tilaca laca nu nda
chacuayé' 'na, cha' cua'ni na' fii'ya
nu ndyu'ni na' re li'. 25Tso'o lacua,
nu lo'o tya ntyucuatya Juan ji'i ngu',
¢ha chacuayd' ji'i ycui' Ndyosi ngua
bi'? ¢Ha chacuayd' ji'i fati ti ngua
bi'?

Li' cuaana ti ncheui' ngu' nu laca
loo bi' lo'o tya'a ngu'":
—¢Ni'ya xacui na cha' ji'i yu?
Si flacui na: “Chacuayd’ ji'i ycui'
Ndyosi ntyucuatya Juan bi' ji'i
ngu'”, né tso'o tyu'u cha' jua'a;
hora ti fiacui yu ji'na li': “¢Ni
cha' né ngusfii ma cha' nu nchcui'
yu lacua?” 26Lo'o si fiacuj na:
“Chacuayd' ji'i fiati ti ntyucuatya
Juan bi'”, la cui' ti na tso'o si nacui
na jua'a, cha' ntsii na ji'i lcaa ngu'
quichi re, cha' Icaa ngu' jlya ti' ngu'
cha' chaiii cha' ngua Juan bi' tu'ba
ji'l ycui' Ndyosi.

27Bi' cha' ndi'ya nguxacui ngu' bi'
cha' ji'i Jests:

—Na jlo ti' ya —nacui ngu' bi".

—Tso'o lacua —nacui Jests ji'i
ngu' bi'—. Ni na', n4 cacha' na' ji'i
ma tilaca laca nu nda chacuayd' 'na
cha' cua'ni na' fii'ya nu ndu'ni na'.

28Tya ngulu'u la Jests xi cha' ji'i
ngu' 1i":

—Chcui' na' sca cuii re lo'o ma,
lo'o li' xacuji ma cha' jna' —nacui
Jests ji'i ngu'—. Cua ndi'i sca nu
cusu' nu ntsu'u tucua tya'a sii'

qui'yu ji'i. Li' nchcui' nu cusu' bi'
lo'o siii' nu ngula clyo: “Sii'”, nacui
ji'i siii' clyo bi', “yaa nu'u cua'ni
cfia ne' lo'o 'na juani, su ntsu'u
yaca si'yu losu' tyixi 'na”. 29“N4
tsa'a”, nacui siii' yu li'. Pana tsa cua
tsa ti xi ngua tyuju'u ti' siii' cha'

né ndaquiya' ji'i sti, lo'o 1i' ndu'u
ndyaa cia bi'. 3%Lo'o la cui' ti cha
bi' ngulo sti ji'i nu chaca siii' yu.
“Tsa'a na', na cube ti' nu'u”, nacui
yu cuaiii' bi' ji'i sti. Pana cha' cuifii
ti ncheui', cha' n4 ndyaa ciia ji'i sti.
31¢Ni'ya nti' cu'ma ni? Nu tyucuaa
qui'yu cuaiii' bi' ni, ¢tilaca laca nu
ngua'ni ciia nu ngua ti' sti ngu' cha'
cua'ni ngu'?

—Sai' clyo yu, bi' laca bi' —nacui
ngu' ji'i Jests li'.

—Chaiii cha' ji'i ma —nacui Jests
ji'i ngu'—. Cha' lifii nchcui' na' lo'o
ma juani, cha' ntsu'u ngu' cuxi, fii'ya
nti' nu msu ji'i ngu' xa' tsu' nu cuifii
ti nxfi quifia'a tsa ciii cfia loo ngu',
ntsu'u ngu' bi' nu yala la tyati cha'
ji'i ycui' Ndyosi, cha' caca Ni loo
ne' cresiya ji'i ngu'; jua'a ntsu'u nu
cuna'a calle ti nu yala la tyati ngu'
cha' ji'i ycui' Ndyosi, cha' caca Ni
loo ne' cresiya ji'i ngu'. Pana cu'ma
ni, tiya' tsa tyalaa cu'ma ca su
ntucua ycui' Ni. 32Nu lo'o fiaa jyo'o
Juan bi' ni, xcui' cha' lifii nchcui’
yu lo'o ma. Lifii tsa ngua'ni yu,
pana nd ngua'ni cuentya ma tsiya'
ti ji'i cha' nu nchcui' yu lo'o ma.
Lo'o nu ngu' cuxi nu nxii cfii cha
loo ngu' ni, cua ndaquiya' ngu' bi'
ji'i cha' nu nchcui' Juan bi' 1i'; jua'a
nu cuna'a calle bi', ndaquiya' ngu'
ji'i cha' nu ncheui' Juan. Masi cua
na'a ma fii'ya jlya ti' nu ngu' cuxi
tyiquee bi' cha' nu ngulu'u Juan, né

nchca caca tyuju'u ti' ma ji'i qui'ya
nu ntsu'u ji'i ycui' ca ma, xqui'ya
cha' né ngusiii ma cha' nu nchceui'
Juan bi' tsiya' ti.

Cuii ji'i msu xfia'a

33’Nde chcui' na' chaca cuii lo'o
ma: Ngua sca ngu' culiya', 1i'
ndyataa yu quifa'a tsa yaca si'yu
losu' tyixi. Ngusu'ba yu culiya' bi'
sca lo'o hichu' yaca bi' li', xcui' yaca
ye'e ndya' lo'o bi'. Lo'o jua'a ngiiifia
yu sca pilya cha' tyatd si'yu losu'
ndacua, cha' tyu'u hitya tyixi nu
ntsu'u ji'i si'yu bi'. Li' ngiiifid yu sca
ni'i su tyu ngu' cua ji'i cha bi.

"Li' nda nu xu'na yuu bi' yuu
ngiiijfia xi xa' la fati, cha' cua'ni
ngu' ciia ne' lo'o ji'i yu, cha' ntsu'u
sca cfia tsaa yu tyijyu'. 34Tiya' la
lo'o cua ngulala ti tyempo xuu ngu'
si'yu bi', tyijyu' ndi'i xu'na yuu bi'".
Li' ngulo yu ciia ji'i ngu' msu ji'i yu
cha' tsaa ngu' ca su ntsu'u ngu' nu
ndyu'ni cfia ne' lo'o ji'i, cha' tsaa
squi'ya ngu' msu bi' sa yu'be si'yu
nu nga'a cha' tyanu ji'i xu'na yuu
bi'. 35Pana lo'o na'a ti nu ngu' nu
ndyu'ni cfia bi' ji'i ngu' msu nu
ngulaa bi', hora ti ndaya' ngu' ji'i
ngu' msu bi'; ngujui'i ngu' ji'i tsaca
yu, ndyujuii ngu' ji'i chaca yu,
ngujui'i ngu' quee ji'i xi xa' la ngu'.
36Li' nda xu'na yuu bi' ji'i chaca
latya msu, cha' ndyaa ngu' slo nu
ngu' nu ndyu'ni ciia bi'; pana na'a ti
ngu' bi' ji'i msu bi', li' la cui' ti cha'
cuxi ngua'ni ngu' bi' lo'o msu bi'.

37°Ca tiya' la 1i' nda xu'na yuu
bi' ji'i sfii' ycui' ca ndyaa slo ngu'
nu ndyu'ni cfia bi'. “N4 tyiquee'
taquiya' ngu' bi' ji'i siii' ycui' na'”,
ngua ti' xu'na yuu bi". 38Pana na'a

ti ngu' bi' ji'i shi' nu culiya' bi', li'
nchcui' ngu' lo'o tya'a ngu': “Siii'
ycui' ndyalaa juani”, nacui ngu' ji'i
tya'a ngu'. “Nu cua caca xu'na yaca
si'vu re nde loo la, bi' cha' tso'o la
si cujuii na ji'i yu, cha' tyanu lo'o re
cuentya ji'na”, nacui ngu' bi'. 3¥Lo'o
li' ndaya' ngu' bi' ji'i sfii' xu'na yuu
bi', ndyaa lo'o ngu' bi' ji'i yu nde
chu' lo'o, ndyujuii ngu' bi' ji'i yu li".

40%¢Na laca cua'ni xu'na yuu bi'
lo'o nu ngu' xfia'a nu ndyu'ni cfia
ne' lo'o ji'i yu, nu lo'o tyaa yu chaca
quiya', nti' ma? —nacui Jesus ji'i
ngu' li".

#1_—Cujuii clya xu'na yuu bi' ji'i
lcaa ngu' tyaala bi' —nacui ngu' ji'i
Jestis—. Lo'o 1i' ta yu yuu bi' jia xa'
fiati cha' cua'ni ngu' cfia lo yuu bi'.
Culana xu'na yuu bi' ji'i fiati tso'o
nu tyaja'a ta xi si'yu ji'i yu, caya' lo
yuu bi'; ta ngu' si'yu lcaa yija lo'o
ndyaca tyempo nu nxuu ngu' si'yu
bi'.

42Li' xa' ncheui' Jests lo'o ngu'
bi":

—¢Ha bilya cheui' ma lo quityi ji'i
ycui' Ndyosi? Ndi'ya nscua cha':

La cui' quee tonu nu nguxcuaa
cuityi ni'i ji'i clyo, cha' n4
tso'o fia'a quee bi' nti' ngu',

juani cua ngujui cia cua'ni quee
bi';

ndu bi' su ndulo la cha' ji'i
cuentya ji'i ycui' Ndyosi.

Ycui' Ndyosi ngua'ni cha' jua'a
ngua cha' bi!, bi' cha' ndube
tsa ti' na ji'i cha' tlyu bi'.

Jua'a ncheui' cha' nu nscua lo quityi
nu ngua tya sa'ni; 43bi' cha' cacha'
lifii na' ji'i ma juani, cha' nga'aa ta
ycui' Ndyosi chacuayéd' tyati cu'ma
cha' ji'i Ni cha' caca Ni loo ne'

cresiya ji'i ma. Pana ta Ni chacuayéd'
tyalaa xa' la fiati ca slo ycui' Ni, si
tso'o ntsu'u tyiquee ngu' cha' cua'ni
ngu' ciia ji'i Ni. 44Lo'o cha' ji'i quee
tonu bi' ni, na' laca fi'ya laca quee
tonu bi'; fii'ya nu ngua'ni cuityi ni'i
lo'o quee bi', jua'a ndyu'ni ma lo'o
na'. Pana si nti' fati tacu' ngu' lo
cha' jna', nga'aa tso'o tyi'i fati bi'
li'; 1o'o cua'ni cuayd' Ni ji'i lcaa fhati
chalyuu, tye cha' tsiya' ti ji'i fiati nu
né ntaja'a xiii cha' jna' nu lo'o yaa
ngu' nde chalyuu.

455ti jo'6 nu laca loo lo'o ngu'
fariseo ni, nu lo'o ndyuna ngu' cuii
nu cua nchcui' ca ti Jests lo'o ngu!,
nu ncheui' cha' ji'i ngu' tyaala nu
ngua'ni ciia ne' lo'o ji'i nu culiya'
bi', lo'o jua'a nu nchcui' cha' ji'i ngu'
cuityi ni'i nu nd tso'o, li' ngua tii
ngu' nu laca loo bi', cha' ncheui' ca'a
Jests cha' ji'i ycui' ngu' bi'. 46Lye
tsa ngua ti' ngu' bi' taya' ngu' ji'i
Jests, cha' cujuii ngu' ji'i, ngua ti'
ngu'; pana nd ngua ji'i ngu' bi', cha'
ndyutsii ngu' ji'i nu fiati quifia'a bi',
cha' quifia'a tsa ngu' jlya ti' ngu'
cha' laca Jests sca nati nu laca
tu'ba ji'i ycui' Ndyosi.

Cuii ji'i ta'a su ngujui clyo'o ngu'
2 2 Nchcui' Jests chaca cuii

lo'o ngu' li":

2__Chcui' na' chaca cha' lo'o ma
cha' caca cuayd' ti' ma fii'ya caca
lo'o laca ycui' Ni loo ne' cresiya
ji'i fati —nacui Jests li'—. Caca
bi' fii'ya ngua sca tsa lo'o ngua ta'a
ngujui clyo'o siii' rey. Ngua'ni rey
ta'a 1i". 3Ngulo ciia ji'i msu ji'i cha!
tsaa ngu', tsaa chcui' ngu' lo'o Icaa
fiati nu ntsu'u cha' ji'i lo'o rey, cha'
cua ndyalaa tsa nu caca ta'a bi',

pana né ntaja'a fati bi' caa ngu' slo
rey nu ngua tsa ta'a bi'. 4Xa' ngulo
rey bi' cia ji'i msu ji'i, cha' tsaa ngu'
slo fatj bi' chaca quiya": “Chcui'

ma lo'o lcaa fiati bi', cha' cua laca
ngua'ni cho'o na' scuaa cha' cacu
ngu'; cua ndyujuii na' bata lo'o
chqueru. Cua laca ntsu'u xlyaa cacu
ngu' juani, si cua'ni ngu' cha' tso'o
caa ngu' ta'a re yala ti, cha' cua
ngujui clyo'o sii' na'’, nacui rey

ji'i msu ji'i. 5Pana na ndu'u tucua
fiati bi', cha' nd ndube ti' ngu' cha'
ngujui clyo'o siii' rey bi'; ndyaa
ngu' ciia ne' quixi', ndyaa xi xa' la
ngu' ndyujui' ngu' yu'ba ji'i ngu'.
61.0'0 jua'a xi xa' la fiati bi' ni,
ndaya' ngu' ji'i msu bi', nxty{ lo'o
ngu' ji'i msu bi'; cuati jua'a ntsu'u
su ngujui'i ngu' ji'i msu bi' ha'a
cuayd' nu ndyujuii ngu' ji'i. “Nu lo'o
ndyuna rey cha' nu ngua'ni ngu' bi'
lo'o msu ji'i, ngua fiasi' tsa rey bi'
fia'a ji'i fati xfia'a bi'. Li' ngulo rey
cfia ji'i sendaru ji'i cha' cujuii ngu'
ji'i lcaa fiati xfia'a bi', cha' su'ba
ngu' quii' tyaqui quichi tyi fiati bi".
8Li' nchcui' rey lo'o msu ji'i chaca
quiya": “Cua ngua'ni cho'o na' scuaa
cha' caca ta'a ngujui clyo'o sfii' na"”,
nacui rey bi'. “Pana nu ngu' nu cua
nchcui' na' lo'o tsa cha' caa ngu'
ta'a ca slo na', n4 ntaja'a ngu' bi'
caa, bi' cha' né cacu ngu' bi' scuaa
tso'o nu ntsu'u 'na tsiya' ti. °Tso'o
la tsaa clya ma nde calle tlyu juani;
chcui' ma lo'o Icua ti tya'a fiati nu
fia'a ma ji'i nde calle jua, cha' caa
ngu' ta'a ca slo na'.” 1°Li' ndu'u
ngu' msu bi' ndyaa ngu' nde calle;
nchcui' ngu' lo'o cua fia'a ca fiati nu
ndyacua tya'a ngu' lo'o, masi fhati
tso'o, masi fati cuxi. Li' ndyu'u ti'i

lcaa fatj bi' slo rey fia'a cuayd' nu
ngutsa'a ni'i ji'i rey, ndi'i quifia'a tsa
fiati nu cua ndyalaa ta'a slo rey bi".
1°Li' ndyati ycui' rey bi', ndyaa
nde ni'i cha' chcui' lo'o lcaa nati
nu ndi'i ni'i bi". Li' na'a rey cha'
nga'a sca nu qui'yu nu nd lacu' late'
ji'i ta'a. 12Li' nchcuane rey ji'i nu
qui'yu bi': “Chocue”, nacui, “¢ni cha'
ndyati nu'u ni'i re lo'o né lacu' nu'u
late' ji'i ta'a nu cua nda na' jinu'u?”
Pana n4 ngujui fi'ya xacui nu
qui'yu bi' cha' ji'i rey 1i'; bi' cha'
ngulo rey bi' cfia ji'i msu ji'i: “Xiii
ma ji'i nu qui'yu re, sca' ma ya' yu,
lo'o jua'a sca' ma quiya' yu. Lo'o
li' xcuaa ma ji'i yu nde ca bilyaa su
talya tsa fia'a, ca su nxi'ya tsa ngu'
ndi'i ngu', ca su lye tsa ndacu la'ya
ngu' cha' fiasi' ngu'”, nacuj rey bi'.
14Lo'o ycui' Ndyosi ni, ndacane Ni
ji'i quina'a tsa fiati cha' cua'a jyaca
ngu' ji'i lcaa cha' nu ncheui' Ni,
pana cua laca ti fiati nu nsubi Ni ji'i
cha' caca ngu' fiatj ji'i Ni.

Cha' ji'i ciii cfia loo ngu'

15Li' ndu'u ngu' fariseo ndyaa ngu'
cha' quifii cha' ji'i ngu' lo'o tya'a
ngu', fii'ya nu caca ji'i ngu' cfiilo'o
ngu' ji'i Jesas cha' chcui' yu sca cha'
cuxi. 18Li' ngulo ngu' bi' ciia ji'i xi
ngu' cuani' nu ndyaca tsa'a cha' ji'i
ngu' fariseo, cha' chcui' cuayd' ngu'
cuafi' bi' lo'o Jests, ngua ti' ngu'".
Li' ndyaa ngu' bi' slo Jests lo'o xi
xa' la fiati nu ndya'a lo'o taju ngu'
nu cuentya ji'i rey Herodes.

—Mstru —nacuj nu ngu' cuani'
bi' ji'i Jests li'—, jlo ti' ya cha' lifii
tsa ndu'ni nu'u; la cui' cha' lini nu
ntsu'u ji'i ycui' Ndyosi, bi' ti cha'
laca nu nclu'u nu'u ji'i ngu'. N&

ndube ti' nu'u fii'ya ndafii cha' nu
nchcui' ngu' jinu'y; sca ti cuayé' nti'
nu'u fia'a nu'u ji'i lcaa fiati, masi
ngu' ti'i, masi ngu' tonu. 7 Tyu'u
cha' clyu ti' jinu'u, cacha' nu'u cha'
lifii ji'i ya: ¢Ha tso'o si ta na cfii cfia
loo na ji'i rey tlyu nu ndi'i xa' tsu'
bi'?

18Pana ngua tii Jesus ii'ya laca
cha' cuxi nu nclyacua ti' ngu' bi',
bi' cha' ndi'ya nguxacui yu cha' ji'i
ngu'":

—Cuini tsa cu'ma ni. ¢Ni cha' laca
nchcui' cuayd' ma lo'o na'? —nacui
Jests ji'i ngu' bi'—. ®Culu'u ma sca
cfii 'na, la cui' tya'a cii plata nu
nda na ji'i ngu' nu nxii ciii ciia loo
na.

Li' fiaa lo'o ngu!' ji'i sca ciii plata
bi' slo Jests.

20__¢Tilaca nu ca ji'i lcui nga'a
chu' ciii re? —nacuj Jests ji'i ngu'
bi'—. ¢Ti ji'i laca xtafii nu nscua re?
—nacui.

21__Xtafii rey tlyu nu ndi'i xa' tsu',
bi' nga'a chu' ciii cua —nacui ngu' 1i".

—Tso'o —nacui Jesus li'—, ji'i
rey tlyu bi' tya ma ciii cfia loo nu
nga'a cha' ta ma ji'i lacua, lo'o jua'a
ji'i ycui' Ndyosi tya ma lcaa na nu
ntsu'u cha' tya ma ji'i Ni.

22Ndube tsa ti' ngu' bi' 1i', cha'
nchca tsa ji'i Jests xtyacui cha' lo'o
ngu'. Ndu'u ngu' bi' ndyaa ngu' 1i".

Nchcuane ngu' ji'i Jests fii'ya caca
lo'o tyu'a fati chaca quiya’

23L0'0 la cui' tsa bi' iaa xi ngu'
saduceo slo Jests, bi' laca sca latya
fiati nu ncheui' cha' nga'aa tyu'a
fiati chaca quiya' lo'o cua ngujuii
ngu'. Nchcuane ngu' bi' sca cha' ji'i
Jesus li":

24_Mstru —nacui ngu' bi' ji'i—,
sa'ni la nda jyo'o Moisés sca cha'
lo'o na cuentya ji'i tya'a ngula ngu'.
Nu lo'o cua ngujuii tsaca yu ni, si
cua ngujui clyo'o yu pana bilya caja
sfii' yu, li' ntsu'u ciia ji'i tya'a ngula
yu nu ntucua ycui' ti cha' caja
clyo'o lo'o nu cuna'a nu ngua clyo'o
jyo'o tya'a yu. Li' chcui' ngu' ji'i sfii'
clyo ngu' cha' siii' nu qui'yu nu cua
ngujuii bi' laca bi', cha' n4 chcuna'
xtafii yu nu cua ngujuii bi'. Jua'a
nchcui' Moisés sa'ni la. 25Ndi'ya
ngua sca quiya': Ntsu'u cati tya'a
nu qui'yu tya'a ngula, tya'a quichi
tyi ya. Li' ngujui clyo'o nu ngula
clyo, pana yala tsa ngujuii yu, lo'o
bilya caja sfii' yu. Li' ndyanu nu
cuna'a bi' cuentya ji'i tya'a yu. 26Li'
ngujui clyo'o nu cuna'a bi' chaca
quiya'. La cui' jua'a, yala ti ngujuii

chaca nu qui'yu tya'a ngula jyo'o bi'.

Jua'a ngua ji'i ca ta'a ngu' qui'yu
tya'a ngula jyo'o bi'. 27 Ca su ndye,
1i' ngujuii nu cuna'a bi'. 22Nu lo'o
tyu'd lcaa jyo'o chaca quiya' ni,
¢fii'ya nu laca clyo'o ca nu cuna'a
bi', cha' ca ta'a cati tya'a nu tya'a
ngula ngu' ngujui clyo'o ngu' lo'o?

29Li' nguxacuj Jesus cha' ji'i ngu'
bi"

—Na jlo ti' ma tsiya' ti, cha' na
nchca cuayd' ti' ma ji'i quityi ji'i
ycui' Ndyosi; nd nchca cuayd' ti' ma
cha' nchea tsa ji'i ycui' Ni cua'ni Ni
ciia tonu. 3°Nu lo'o tyu'd lcaa jyo'o
chaca quiya', nga'aa ntsu'u cha' caja
clyo'o ngu' ca bi'; tyi'i ngu' li' fi'ya
ndi'i xca ji'i ycui' Ndyosi ca slo
Ni. 3! Chaii cha' ntsu'u cha' tyu'd
lcaa jyo'o chaca quiya'. ¢Ha bilya
chcui' ma cha' lo quityi nu nchcui'
ycui' Ndyosi lo'o ma? Ndi'ya nchcui'

quityi bi": 32“Ycui' Ndyosi Xu'na
Abraham laca na',” nacui Ni, “ycui'
Ndyosi Xu'na Isaac laca na', lo'o
la cui' ti ycui' Ndyosi Xu'na Jacob
laca na'”, nacuj Ni. N4 nacui quityi
bi' cha' na cua ngua ycui' Ndyosi
Xu'na ngu' bi'; fia'a ti tya laca ycui'
Ndyosi Xu'na ngu' bi' juani, lo'o
jua'a laca ycui' Ndyosi Xu'na lcaa
nati lu'a.

331.0'0 ndyuna nu quifia'a tsa fiati
nu nga'a slo cha' nu nclyu'u Jests
bi', ndube tsa ti' ngu' ji'i cha' bi' li".

Ciia nu ndulo la cha' cua'ni
na cuentya ji'i ycui' Ndyosi
34Nu lo'o ndyuna ngu' fariseo
cha' cua ngua'ni Jests ngana ji'i nu
ngu' saduceo bi', li' ndyu'u ti'i lcaa
ngu' fariseo bi' slo Jests. 3%Lo'o
jua'a nga'a sca ngu' fariseo nu jlo
tsa ti' lcaa cha' ji'i ycui' Ndyosi nu
nguscua jyo'o Moisés. Li' nchcuane
yu ji'i Jestis cha' chcui' cuayd' yu
lo'o:
36_Mstru —nacui yu bi' ji'i
Jestis—, ¢iii'ya cha' laca nu ndulo
la ji'ma cha' cua'ni na, cha' nu nda
ycui' Ni lo'o jyo'o Moisés sa'ni la?
37Li' nguxacui Jests cha' ji'i yu
bi":

—“Ntsu'u cha' tyucui tyiquee ma
tyu'u cha' ji'i ma lo'o ycui' Ndyosi; nu
lo'o lubii ti cresiya ji'i ma, jua'a lo'o
lcaa cha' nu nda'ya hique ma, tyu'u
cha' ji'i ma lo'o Ni”. 38Bi' laca cha' nu
tlyu la, nu ndulo la ji'na cha' cua'ni
na. 39Lo'o jua'a ntsu'u chaca cha'
tlyu: “Ntsu'u cha' cua'ni tya'na ti' ma
ji'i tya'a fiati ma, fi'ya laca si ndu'ni
tya'na ti' ma ji'i ycui' ca ma”. 49Suu
lcaa cha' nu nguscua jyo'o Moisés
cuentya ji'i ycui' Ndyosi laca tyucuaa

cha' bi', lo'o jua'a suu lcaa cha' nu
nchcui' ngu' nu ngua tu'ba ji'i ycui'
Ndyosi nu ngua sa'ni laca cha' bi".

Nchcuane Jests ji'i ngu'
cuentya ji'i Cristo

41Laja lo'o tya ndyu'u ti'i lcaa
ngu' fariseo bi' su ndu Jests, 1i'
nchcuane yu sca cha' ji'i ngu'":

42__;Ni'ya nti' cu'ma cuentya ji'i
Cristo nu ntsu'u cha' caa? —nacui
Jests ji'i ngu' bi'—. ¢Tilaca ngua
jyo'o cusu' ji'i nu Cristo bi' nti' ma?

—Nati tya'a ji'i jyo'o rey David
caca nu bi' —nacui ngu' ji'i.

43Li' ncheuane Jests ji'i ngu' bi'
chaca quiya":

—¢Ni'ya ndyu'u ta cha' re nti'
cu'ma, cha' cua nchcui' jyo'o David
cha' Xu'na yu laca nu Cristo bi'? Cua
ngulu'u Xtyi'i ycui' Ndyosi cha' bi' ji'i
David, bi' cha' ncheui' yu ndi'ya:

44 Ycui' Ndyosi nu laca Xu'na na nacui

ji'i Cristo nu Xu'na na' ndi'ya:
“Tyucua nu'u nde la'a tsu' cui 'na,
fia'a cuayd' nu cua'ni tye na'
cha' ji'i lcaa tya'a cusuu jinu'y,
cha' caca nu'u loo ji'i Icaa ca
cha'’, nacui Ni ji'i Cristo.
45Xu'na na', nchcui' jyo'o David ji'i
Cristo. ¢Ni'ya caca cheui' na cha!
fiati tya'a ji'i jyo'o David bi' laca
Cristo lacua?
46N4 ntsu'u ni sca fiati ca bi' nu ngua
ji'i xacuj cha' ji'i Jests li". Lo'o jua'a xa'
la tsa nde loo la nga'aa nchcuane ngu'
cha' ji'i yu tsiya' ti, cha' ntsii ngu' ji'i,
fii'ya nu xacuj Jests cha' ji'i ngu'.

Ngusta Jests qui'ya ji'i ngu' fariseo
lo'o jua'a ji'i mstru cha' jo'6 bi'
2 Lo'o 1i' ncheui' Jests lo'o
nu quina'a tsa fiati nu ndi'i

slo yu, jua'a lo'o nu ngu' nu ndyaca
tsa'a ji'i:

2__Nu ngu' fariseo bi', lo'o mstru
nu nclu'u cha' jo'é ne' laa ni, jlo ti'
ngu' bi' lcaa cha' fii'ya nu nguscua
jyo'o Moisés lo quityi. 3Bi' cha'
tso'o cua'a jyaca ma ji'i cha' nu
nclu'u ngu' bi' ji'i ma, tso'o taquiya'
ma ji'i cha' nu nclu'u ngu' bi'; pana
né cua'ni ma fii'ya nu ndu'ni ti ngu'
bi'. Tso'o ti nclu'u ngu' cha' jo'6 bi',
pana né ndaquiya' ycui' ca ngu' cha'
bi'. 4Lo'o jua'a nu ngu' fariseo bi'
ni, nclyo ngu' ciia ji'i tya'a ngu' cha'
tonu tsa yu'ba qui'ya ngu'; ti'i tsa
yu'ba nsta ngu' bi' scu fiati, pana
ycui' ca ngu' ni, né sicua ngu' yu'ba
bi' tsiya' ti. SLcaa cha' nu ndu'ni nu
ngu' bi' ni, ndu'ni ngu' ji'i cha' fia'a
ti fiati ji'i ngu'; bi' cha' ndyaaca'
juata su nscua cha' ji'i ycui' Ndyosi
hique ngu', lo'o jua'a scu ngu', cha'
nti' ngu' cha' cheui' fiati ji'i ngu'
cha' tacati tsa ndu'ni ngu'. Lo'o jua'a
ncheu' ngu' bi' payu nu tonu tsa Isu
ndacui lo cha' fia'a fiati ji'i. Nu lo'o
ndya'a ngu' bi' sca ta'a, li' ndyaca'a
ngu' su tso'o la fa'a nti' ngu'; cuati
jua'a ne' laa, la cui' ti su tso'o la fia'a
nti' ngu', ca bi' ntucua ngu' bi'. "La
cui' jua'a, si tyacua tya'a fiati lo'o
ngu' bi' nde calle, lo'o chcui' hatji bi'
lo'o ngu', na cua'ni chj fati loo nti'
ngu' fariseo bi'; jua'a cua nti' ngu'
cha' flacui fiati ji'i, cha' mstru laca
ngu'. Jua'a nti' ngu' bi'.

8’Pana cu'ma ni, nd tso'o si flacui
ngu' ji'i ma cha' mstru laca ma;
tso'o la si sca ti cha' ntsu'u tyiquee
ma lo'o tya'a ma, cha' sca ti mstru
ntsu'u ji'i ma, bi' laca Cristo. ?Lo'o
jua'a né nga'a cha' flacui ma cha' sti
ma laca sca fiati chalyuu ti, cha' sca

ti ycui' Ndyosi nu ntucua nde cua,
bi' laca Sti ma. '°Lo'o jua'a na ta ma
chacuayd' ji'i fiati cha' chcui' ngu'
ji'i ma cha' xu'na ngu' laca ma, cha'
sca ti Cristo laca Xu'na ma nu chani
ca. "Nu cu'ma nu ndulo la cha' ji'i
ma cuentya ji'i tya'a ma, nga'a cha'
cua'ni ma cua fia'a ca cfia nu culo
lcaa tya'a ma ji'i ma, masi laca
ma loo ji'i ngu'. 12Nati nu nti' cha'
caca tlyu la cuentya ji'i tya'a ngu',
ntsu'u cha' ca tyuju'u ti' ngu' ca
tiya' la; pana fiati nu n4 ndu'ni tyixi
lo'o tya'a ngu', nu nd nti' tyijiloo
ji'i tya'a ngu', bi' laca nu chaiii cha'
caca tlyu la cuentya ji'i cu'ma.

13’iTya'na tsa cu'ma ngu' mstru
cha' jo'6, lo'o jua'a cu'ma ngu'
fariseo, cha' tucua cha' ntsu'u
tyiquee ma! Na ndacu' ma tyucuii
ji'i ngu', cha' né caca tyati ngu' cha'
ji'l ycui' Ndyosi, cha' né caca ycui'
Ni loo ne' cresiya ji'i ngu'. Ni ycui'
ma, nd caca tyati ma cha' bi!, lo'o
jua'a nd nda ma chacuayé' cha' tyati
xa' la fati cha' bi'.

14’iTya'na tsa cu'ma ngu' mstru
cha' jo'6, lo'o jua'a cu'ma ngu'
fariseo, cha' tucua cha' ntsu'u
tyiquee ma! Nxlyad ma ni'i nu
ntsu'u ji'i nu cuna'a ti'i, lo'o
li' tyiquee' nchcui' ma lo'o ycui'
Ndyosi slo fiati cha' fia'a ti fiati ji'i
ma. N4 ca cuayd' ti' xa' fiati lcaa
cha' cuxi nu ntsu'u ne' cresiya ji'i
ma li'. Bi' cha' lye la chcube' ma ca
nde loo la.

15’iTya'na tsa cu'ma ngu' mstru
cha' jo'6, lo'o jua'a cu'ma ngu'
fariseo, cha' tucua cha' ntsu'u
tyiquee ma! Tyijyu' tsa ndya'a ma,
masi tyucuii nde lo yuu ti, masi
tyucuii nteje tacui ma tyujo'o ndya'a

ma, cha' clyana ma ji'i fiati, masi
sca ti flati nu tyaja'a xtyanu ji'i nu
xa' la jo'6 nu ndu'ni tlyu yu ji'i, cha'
xfii yu cha' nu culu'u cu'ma ji'i yu.
Li' culu'u ma ji'i yu cha' caca yu sii'
cuifiaja nu tlyu la que cu'ma, cu'ma
nu ntsu'u cha' tsaa ma ca bilyaa.
16’iTya'na tsa cu'ma! Na cua nti'
ma culu'u ma ji'i xa' fati; pana
cuityi' ycui' ca cu'ma, cha' na nda
ma cuentya tsiya' ti. Ndi'ya nchcui'
ma: “Si cua'ni ngu' jura cuentya
ji'i laa tonu re cha' cua'ni lyiji ngu'
sca cfia, na sca cha' laca”, nacui ma.
“Pana si cua'ni ngu' jura cuentya ji'i
na oro nu ntsu'u ne' laa cha' cua'ni
ngu' ciia bi', 1i' ntsu'u cha' cua'ni
ngu' lcaa cfia tsiya' ti nu cua ncheui'
ngu'”, nacui ma. 17iPle tsa cu'ma,
na cuityi' tsa ma! ¢Na laca nu ndulo
la cha' ji'i nti' ma? ¢Ha tlyu la cha'
ji'i na oro nu ntsu'u ne' laa bi'? ¢Ha
tlyu la cha' ji'i laa tlyu su ntsu'u
na oro bi', nti' ma? Sca ti cuayd'
ndyu'u cha' bi'. 18Lo'o jua'a chaca
cha' nchcui' ma: “Si cua'ni ngu' jura
cuentya ji'i mesa nu ntsu'u ne' laa
re, cha' cua'ni lyiji ngu' sca cfia, na
sca cha' laca”, nacui ma. “Pana si
cua'ni ngu' jura cuentya ji'i msta nu
nsta ngu' lo mesa bi', cha' cua'ni
ngu' ciia bi', 1i' ntsu'u cha' cua'ni
ngu' lcaa cfia tsiya' ti nu cua ncheui'
ngu'”, nacui ma. ?iChadi cha'
cuityi' cu'ma! ¢Na laca nu ndulo la
cha' ji'i, nti' ma? ¢Ha tlyu la cha' ji'i
msta bi'? ¢Ha tlyu la cha' ji'i mesa
su nscua msta bi', nti' ma? Sca ti
cuay4d' laca cha' bi'; 20bi' cha' nu
lo'o cua'ni ngu' jura cuentya ji'i
mesa bi', cha' cua'ni ngu' sca cfia,
stu'ba ndyu'ni ngu' jura cuentya ji'i
na nu nscua lo mesa bi'. 2'Lo'o jua'a,

si cua'ni ngu' jura cuentya ji'i laa
tonu re, la cui' jua'a ndyu'ni ngu'
jura cuentya ji'i ycui' Ndyosi, cha'
lo'o ne' laa bi' ndya'a ycui' Ni. 22La
cui' ti cha' ni, si cua'ni ngu' jura
cuentya ji'i sca na nu ntsu'u nde
cua, la cui' jua'a ndyu'ni ngu' jura
cuentya ji'i su tlyu ca su ntucua
ycui' Ni, lo'o jua'a cuentya ji'i ycui'
Ni 1i".

23’|Tya'na tsa cu'ma ngu' mstru
cha' jo'6, lo'o jua'a cu'ma ngu'
fariseo, cha' tucua cha' ntsu'u
tyiquee ma! Tacati tsa ndu'ni ma
lo'o ycui' Ndyosi lo'o Icaa na xca ti
nu ntsu'u ji'i ma; si ntsu'u tii tya'a
laca' tyunu' xlya ji'i ma ni, masi
si'yu hafii, masi si'yu comino, hora
ti nda ma tsaca ji'i ycui' Ndyosi li',
masi nd ndaquiya' ma ji'i cha' nu
ngulu'u Ni, nu ndulo la cha' ji'i.
Cua nacui ycui' Ndyosi cha' lifii
ti cua'ni cuayd' ma ji'i fiati, lo'o
jua'a nacui Ni cha' cuani tya'na ti'
ma ji'i fiati, cha' jlya tso'o ti' ma ji'i
ycui' Ni; pana nd nduna ma cha' bi'.
Ntsu'u cha' taquiya' ma ji'i cha' nu
ndulo la bi', masi tya cua'ni ma cha'
tso'o fii'ya nu ndyu'ni ti ma nu lo'o
nda ma msta sube ti bi'. 24Nti' ma
culu'u ma cha' ji'i ycui' Ndyosi ji'i
xa' fiati; pana na cuityi' ycui' ca ma,
cha' ndyacu' hique ma ji'i lcaa cha'
lifii bi". Ni'ya laca si nsubii ma hitya
cha' co'o ma, cha' na co'o ma na'ni
sube nu ntsu'u lo hitya bi', pana
na ndu'ni cuentya ma ji'i, si cua
ntyucui' ma sca na'ni tlyu la, fii'ya
nti' sca camello.

25’|Tya'na cu'ma ngu' mstru cha'
jo'é, lo'o jua'a cu'ma ngu' fariseo,
cha' tucua cha' ntsu'u tyiquee ma!
Tso'o tsa ndyaati loo ma, ndyaati

chu' cuafa' ma, fii'ya nti' ndyaati
sca tasa, ndyaati sca ca'fia; pana
nde ne' cresiya ji'i ma xcui' cha'
cuxi ntsu'u, cha' nti' ma xlyad ma
na nu ntsu'u ji'i xa' fiati, cha' lya' ti'
ma ji'i fati. 26Na cuityi' ma, lcaa
cu'ma ngu' fariseo. Clyo cua'ni lubii
ma ne' cresiya ji'i ycui' ca ma, cha'
tyanu lubii tyucui fia'a ma 1i', fii'ya
nti' ndyaati sca tasa, sca ca'fia.
27°[Tya'na tsa cu'ma ngu' mstru
cha' jo'6 lo'o cu'ma ngu' fariseo,
cha' tucua cha' ntsu'u tyiquee ma!
Ni'ya sca ni'i sube nu ndu chu' cuaa
nu ndu'ni ngati ngu' ji'i, tso'o tsa
fia'a ni'i bi' li', la cui' jua'a laca
cu'ma. Pana xcui' tyijya jyo'o ntsu'u
ne' cuad bi', xcui' na tyucu ntsu'u
bi'. 28L,0'0 jua'a cu'ma ni, tso'o tsa
fna'a ma nde chu' ma, lini tsa ndu'ni
ma nti' fiati; pana lo'o fia'a ycui'
Ndyosi ca nde ne' ma, tucua cha'
ntsu'u tyiquee ma, cuxi tsa cha' nu
ntsu'u ne' cresiya ji'i ma, nti' Ni.
29’[Tya'na tsa cu'ma ngu' mstru cha'
jo'd, lo'o jua'a cu'ma ngu' fariseo,
cha' tucua cha' ntsu'u tyiquee ma!
Tso'o tsa na'a ni'i sube nu ndina ma
chu' cuad su ndyatsi' jyo'o nu cua
yaa nchceui' cha' ji'i ycui' Ndyosi lo'o
fiati nu ngua sa'ni la; tso'o tsa ndalya'
ma ji'i ni'i bi' nu ntucua chy' cuaé
su ndyatsi' jyo'o nu tso'o tsa tyiquee
nu ngua sa'ni la. 39“Cuxi tsa ngua'ni
jyo'o cusu' ji'i ya cua sa'ni”, nacui ma.
“Si cua nguti'i ya chalyuu nu ngua
tyempo bi', né lo'o cua ndyujuii ya ji'i
ngu' nu ngua tu'ba ji'i ycui' Ndyosi
bi'”, nacui ma. 3'Jlo ti' ma cha' laca
ma la cui' tya'a fiati lo'o jyo'o cusu' ji'i
ma nu cua ndyujuii ji'i ngu' nu ngua
tu'ba ji'i ycui' Ndyosi nu ngua sa'ni;
fia'a ti cuxi tyiquee ma juani, fi'ya



67

nu cuxi tyiquee jyo'o cusu' ji'i ma nu
ngua li'. 32Tso'o lacua. Tya cua'ni la
ma cha' cuxi nu ngua'ni jyo'o cusu' ji'i
ma nu ngua sa'ni li.

33'iNi'ya nti' cuafia, jua'a nti' cu'ma!
Tajua' tsa ndyu'ni ma cha' cuxi. ¢Ha
nti' ma cha' clyad ma ji'i ycui' Ndyosi
cha' na chcube' ma ca bilyaa? N4 taca
ji'i ma jua'a. 34Bi' cha' ta na' ji'i fati
'na cha' caa ca slo ma; masi ngu' nu
laca tu'ba 'na, masi ngu' nu jlo ti' cha'
jna', masi ngu' mstru nu cuentya jna',
ta na' ji'i ngu' cha' caa ngu' ca slo ma.
Jlo ti' na' cha' tyaala tsa cu'ma; cujuii
ma ji'i xi fati bi', cujui'i ca'a ma ji'i xi
xa' la fiati bi' lo crusi, quiji'i ma ji'i xi
xa' la fiati bi' lo'o reta. Masi ne' laa ji'i
ma, cua'ni lya' tsa ti' ma ji'i ngu' bi'
fia'a cuayd' nu culo'o ma ji'i ngu' bi,
cha' na tyanu ngu' bi' quichi tyi ma
tsiya' ti. 35Bi' cha' lacua, tyanu qui'ya
ji'i ma xqui'ya cha' cua ndyujuii jyo'o
cusu' ji'i ma ji'i quina'a tsa fati nu
nchcui' cha' lifii tya sa'ni la, tya lo'o
ngujuii Abel nu ngua tya clyo la,
fia'a cuayd' nu ngujuii Zacarias siii'
Berequias. Nu jyo'o Zacarias ni, cua
ndyujuii ngu' ji'i yu su ndu yu ne' laa,
ca su laja cla'be to' mesa su ndyaqui
msta, nu lo'o cua tsaa ti yu ni'i su
tacati tsa. Stu'ba ndyu'u cha' fii'ya
laca si ycui' ca ma cua ndyujuii ma ji'i
jyo'o cusu' bi', cha' la cui' cha' cuxi bi'
ntsu'u tyiquee ma juani. 36 Cha' lifii
nchcui' na' lo'o ma juani, cha' bilya
cajaa ma lo'o tlyu tsa cha' cuxi caca
ji'i cu'ma ngu' nasiyu nde xqui'ya
qui'ya nu ndyanu ji'i ma.

Ngusi'ya tsa Jestis xqui'ya
quichi Jerusalén
$7’iTya'na tsa cu'ma ngu'

Jerusalén! Tucui tsa cha' ntsu'u

ji'i ma. Tya sa'ni la ndyujuii ma ji'i
fiati nu ngua'a lo ycui' Ndyosi cfia
ji'i, masi ngujui'i ma quee ji'i ngu'
nu laca tu'ba ji'i Ni. Tyuu tsa quiya'
ngua ti' na' cha' cua'ni tyaca'a na'
ji'i ma cha' né ca cuxi ji'i ma. Ni'ye_l
nti' sca su'u nu nxuti'i ji'i sni' ne'
lu'be ni, jua'a ngua ti' na' cua'ni na'
lo'o ma; pana nd nda ma chacuayd'
'na tsiya' ti. 38Bi' cha' xiii'i ti tyanu
quichi tyi ma juani. 39Cha' lifii
nchcui' na' lo'o ma juani, cha'
nga'aa fia'a ma 'na fia'a cuayd' nu
tyalaa tyempo lo'o chcui' ma cha'
'na: “Tso'o tsa ndyu'ni ycui' Ndyosi
lo'o fati nu lijya chacuayd' ji'i ycui'
nu Xu'na na”, fiacui ma li".
2 Lo'o li' ndu'u Jests ne' laa
tonu bi'; na cua tyaa ti,
lo'o lye tsa nchcui' ngu' nu ndyaca
tsa'a ji'i yu lo'o yu cha' ji'i laa tonu
bi', cha' tso'o tsa na'a lcaa ni'i nu
cuentya ji'i laa bi'. 2Li' nguxacui
Jests cha' ji'i ngu' bi":

—Na'a tso'o ma ji'i lcaa cha' nu
ntsu'u ji'i laa tonu re —nacuj Jests
ji'i ngu' bi'—. Cha' lifii nchcui' na'
lo'o ma juani, cha' tye laa re cati
fia'a cuayd' ni sca quee nu ntsu'u sii'
laa re, nga'aa tyanu bi' hichu' tya'a.

Ngulala ti cati laa tonu

Cha' ti'i nu caca lo'o cua tye ti chalyuu
3Li' ndyaa ngu' nde lo xlya ca'ya
Olivos. Ca bi' ndyaca'a Jests, lo'o
li' cuaana ti nchcui' ngu' nu ndyaca
tsa'a ji'i lo'o yu, nchcuane ngu' ji'i:
—Cuacha' nu'u ji'i cua, ¢éni jacua'
caca cha' cuxi bi' ji'i laa tonu bi'?
Lo'o jua'a, ¢ni'ya caca cha' lo'o caa
nu'u, nu lo'o cua tye ti chalyuu? —
nacuj ngu' bi' ji'i.

4Li' ngulu'u la xi Jests ji'i ngu' bi":

—Cua'ni tii ti' ma, cui'ya ma
cuentya cha' né tucui ciilo'o
ji'i ma —nacui—. 5Nde loo la caa
tyuu tya'a ngu' cuifii nu flacui cha'
cuentya jna' lijya ngu'. “Cristo laca
na'”, facui ngu' bi' ji'i ma, lo'o jua'a
cfiilo'o ngu' ji'i quifa'a fati nu jlya
ti' cha' bi'. Tyempo bi' caii cha'
nxuu tya'a ngu' nasiyu re lo'o ngu'
xa' nasiyuy, lo'o jua'a caja cha' ji'i ma
cha' nxuu tya'a ngu' nasiyu tyijyu'.
N4 cutsii ma li'. Ntsu'u cha' caca
jua'a, pana tya lyiji tye chalyuu li".
7Xuu tya'a fiati sca tsu' lo'o ngu'
chaca tsu', lo'o jua'a xuu tya'a fati
sca quichij tlyu lo'o fiati chaca quichi
tlyu. Li' caja jbi'ia ji'i ngu', caa
quicha nu xii ji'i lcaa ngu', lo'o jua'a
tyuu se'i clyacui chalyuu 1i'. 8Pana
lcaa cha' bi' caca lo'o chca nguxana
ti cha' chcube' fiati chalyuu, si'i na
cua ndye chalyuu li".

9’Nu lo'o xana cha' cuxi bi, tejeya’
ngu' ji'i ma cha' xcube' ngu' ji'i ma,
hasta fia'a cuayd' nu cujuii ngu'
ji'i ma, cha' ntsu'u ngu' tyucui fia'a
chalyuu nu caca ti'i ti' ngu' fia'a
ngu' ji'i ma xqui'ya na'; 19bi' cha'
tyuu tya'a ngu' tya'a ma caca taja
ti' ngu' jna', nga'aa talo ngu' cha'
xiii la ngu' cha' 'na li'. Lo'o jua'a
ntsu'u ngu' tya'a ma nu cujuii cuani'
ngu' ji'i tya'a ma ya' ngu' cuxi, jua'a
ntsu'u ngu' tya'a ma nu caca ti'{ ti'
ngu' fia'a ngu' ji'i xa' la ngu' tya'a
ma li'. "La cui' jua'a tyu'u tucua
quifia'a ngu' cuifi, nu laca tu'ba
ji'i ycui' Ndyosi, fiacui ngu'. Ciiilo'o
ngu' bi' ji'i tyuu tya'a ma, cu'ma nu
laca ma fiati 'na. 12Quifia'a tsa cha'
cuxi caca, fia'a cuayé' nu quifia'a
tsa ngu' tya'a ma nga'aa cua'ni

tya'na ti' ngu' ji'i xa' la ngu' tya'a
ma. 13Pana né cube ti' ma, lcaa
cu'ma nu talo tyiquee ma ji'i cha'
cuxi bi', cua'ni lyad na' ji'i cu'ma li,
fia'a cuayd' nu tye chalyuu —nacui
Jestis—. 4Ntsu'u cha' culu'u ma
cha' jna' ji'i fiati, lcaa cha' tso'o
nu nchcui' na', fii'ya caca lo'o laca
ycui' Ndyosi loo ne' cresiya ji'i fiati;
ntsu'u cha' chcui' ma cha' bi' lo'o
fiati tyucui fia'a chalyuu, cha' caca
cuayd' ti' ngu' ji'i cha' bi' nde lcaa
nasiyu. Lo'o li' tye chalyuu.
15°Jyo'o Daniel nu ngua tu'ba
ji'l ycui' Ndyosi cua sa'ni ni, cua
nchcui' yu cuentya ji'i sca na nu
suba' tsa, nu cua'ni fiu'u ji'i lcaa
na lubii. (Caca cuayd' ti' cu'ma ji'i
cha' bi' nu lo'o chcui' ma lo quityi
re.) Nu lo'o na'a ma cha' ndu na
suba' bi' ca su tacati tsa ne' laa
tonu bi' —nacui Jestis—, 161i' ca
cuayd' ti' ma cha' tso'o la si xna
lcaa ma nu ndi'i ma nde loyuu su
cuentya Judea, xna ma cha' tyu'u
cuatsi' ma laja ca'ya. 17 Si ndu fati
que ni'i ji'i tsa bi', nga'aa ta tyempo
tyati ngu' ni'i cha' culo ngu' yu'ba
nu ntsu'u ji'i ngu'; nga'a cha' ca'ya
clya ngu' bi' nde lo yuu cha' xna
clya ngu' li". 18Lo'o jua'a si ntsu'u
ngu' ne' quixi', nga'aa ta tyempo
ji'i ngu' cha' xtyuu ngu' tyaa ngu'
nde to' tyi ngu', cha' squi'ya ngu' te'
quicha' ji'i ngu'; nga'a cha' xna clya
ngu' bi' li". 1Lo'o jua'a tya'na tsa
caca ji'i nu cuna'a tana lo'o tyalaa
tsa bi', tya'na tsa ngu' cuna'a nu
ntsu'u cubi' cuafi' nu tya ndyati'
1i". 20Tso0'o si jiia ma cha' ji'i ycui'
Ndyosi cha' né ntsu'u cha' xna
ma lo'o caca tyempo tlya', cha' na
ntsu'u cha' xna ma tsa ta'a nu ndi'i

ciia' ngu'. 2! Tyempo lo'o lye tsa
chcube' ngu' caca bi', nu lo'o ntsu'u
cha' xna ma li'; bilya chcube' fati
chalyuu jua'a tya lo'o ngiiifid ycui'
Ni chalyuu hasta juani, lo'o jua'a
nga'aa si'i jua'a chcube' fiati tyempo
ca nde loo la. 22Pana cua nacui
ycui' nu Xu'na na cha' xti ti tsa
caca tyempo nu chcube' ngu' jua'a;
si tyiquee' talo tyempo cuxi bi!,
nga'aa clyad ni tsaca fati chalyuu
li". Pana tya'na ti' ycui' Ndyosi fia'a
Ni ji'i fiati ji'i Ni, bi' cha' cua'ni Ni
cha' xti ti tsa caca tyempo cuxi bi'.
23’Nu lo'o caca tyempo bi', si flacui
ngu": “Na'a ma fia'a, cua ndyalaa
Cristo ca nde”; jua'a si ntsu'u ngu'
nu chcui' ndi'ya: “Cua ndyalaa
Cristo quichij jua”, na taquiya' ma
ji'i cha' cuifii nu ncheui' ngu' bi' 1i,
24cha' Cristo cuifii caca nu bi'. Lo'o
jua'a tyu'u tucua xi ngu' cuifii nu
chcui' cha' tu'ba ji'i ycui' Ndyosi
laca ycui' ca ngu', nu cuifii ti cua'ni
cha' tlyu cha' cube tsa ti' xa' fiati;
cua'ni ngu' cuiii bi' jua'a, cha' nti'
ngu' cua'ni ngu' ngana ji'i ma, lo'o
jua'a ji'i lcaa fiati nu cua ngusubi
ycui' Ndyosi ji'i. 25Cua ndacha' na'
cha' bi' ji'i ma juani, nu tya lyiji
caca cha' cuxi bi', 26cha' né cua'a
jyaca ma ji'i ngu' si facui ngu":
“Tsaa na slo Cristo. Nga'a ycui' yu
ne' quixi' jua juani.” N4 tsaa ma
lo'o ngu' li'. N4 taquiya' ma ji'i ngu'
si flacui ngu' ji'i ma: “Cuaana ti
ndi'i yu ne' ni'i jua juani”. N4 xiii
ma cha' nu chcui' ngu' bi' tsiya' ti.
27Ni'ya laca lo'o ndyubii xee tyi'yu
tyucui ha'a nde cua, ha'a lcaa fiati
ji'i 1i'; jua'a caca lo'o caa na' chaca
quiya', la cui' na' nu cua nda Ni 'na
lijyaa cha' caca na' fiati. 28Nu lo'o

ntsiya sca na tyucuy, hora ti tyalaa
culexu slo.

Ndi'ya caca lo'o chaca quiya' caa
ycui' nu cua lijya cha' caca nati

29°Nu lo'o cua ndye tsa nu nga'a
cha' chcube' ngu!, 1i' yala ti caca
talya fia'a xee cuichaa, lo'o jua'a
nga'aa tyaca' xee co' li'. Tyald cuii
lo'o cualya nu ntsu'u nde cua ca lo
yuu, lo'o jua'a xquifia Ni lcaa na nu
ntsu'u nde cua. 3%Li' nde cua tyu'u
tucua cuayd' nu sta na' nu cua nda
Ni 'na lijyaa cha' caca na' fiati. Lye
tsa caca xfii'i ti' lcaa fiati chalyuu
nu ndi'i cua fia'a ca quichi tyi ngu!,
xi'ya tsa ngu' li'. Lo'o na' nu cua
nda Ni 'na lijyaa cha' caca na' fiati
ni, fia'a ngu' 'na cha' lijya na' laja
coo nu ndubi tsa ha'a; lye xi fha'a
caca li', cha' lo'o Icaa juersa 'ma caa
na' li'. 3'Nu lo'o lye caifii cui' chcua,
li' culo na' ciia ji'i quifia'a tsa tya'a
xca 'ma cha' caa xca bi', cha' xuti'i
se'i ti ji'i lcaa fiati nu cua ngusubi
ycui' Ni ji'i; macala su ndi'i ngu'
tyucui fia'a chalyuu tyu'u ngu' caa
ngu' li"

32’Ntsu'u sca cha' nu ca tsa'a na
lo'o fia'a na yaca, masi yaca quityi,
masi yaca ntsati. Nu lo'o xana
tyucua sati, li' caluu laca' bi'; jlo ti'
na cha' cua ngulala ti tyalaa ni tyo
1i". 33Lo'o jua'a, lo'o fia'a ma cha'
tyu'u tucua lcaa cha' nu nchcui' na'
lo'o ma tsa, 1i' ca cuayd' ti' ma cha'
cua ngulala ti tyempo lo'o tye cha'
re. 34Cha' lifii chcui' na' lo'o ma
juani, cha' bilya cajaa Icaa fati nu
lu'a chalyuu juani lo'o caca cha' nu
cua nchcui' na' ji'i tsa. 3°Masi tye
lcaa na nu ntsu'u nde cua, masi tye
chalyuu re, pana na tye tsiya' ti cha'

nu nchceui' na' re, cha' xcui' cha' lini
laca cha' nu nchcui' na'.

36°Pana tsa bi' ni, ni sca fiati na
jlo ti' ni tsa caca, ni hora caca bi'.
Ni xca ji'i ycui' Ndyosi n4 jlo ti' ngu!,
ni na' nu laca nu sca ti Siii' ycui' Ni,
na jlo ti' na'; sca ti ycui' Ndyosi Sti
na' jlo ti' cha' bi'".

37°Ni'ya ngua lo'o nguti'i jyo'o
Noé chalyuu nu ngua sa'ni, jua'a
caca tsa nu caa na' nu cua nda
Ni 'na lijyaa cha' caca na' fiati;
na ca cuayd' ti' Dati ni tsa caca
bi'. 38Ni'ya ngua tyempo ji'i Noé
bi', nu lo'o bilya ca'ya tyo clyaa,
jua'a caca tsa bi'. Ndi'ya ngua sa'ni:
ngua'ni ngu' ta'a, ndyacu ngu',
ndyi'o ngu', ngujui clyo'o ngu'; na
ntsu'u cha' ngulacua ti' ngu' tsiya'
ti, ngua ti' ngu', hasta fia'a cuaya'
nu ndyati Noé bi' ne' yaca ni'i ji'i.
39N4 ngua tii ngu' hasta fia'a cuay4'
nu nguxana ngua'ya tyo clyaa. Li'
ndye cha' ji'i lcaa ngu' bi', cha' n
ndaquiya' ngu' ji'i ycui' Ndyosi. La
cui' jua'a caca tsa lo'o caa na' nu
cua nda Ni 'na lijyaa cha' caca na'
fiati, nd ca tii ngu' ni tsa caca bi".
40Nu tsa bi' ni, si nga'a tucua tya'a
fiati ne' quixi' cha' cua'ni ngu' ciia,
li' tyaa lo'o xca ji'i ycui' Ndyosi
ji'i tsaca ngu', tyanu chaca ngu' 1i';
4ljua'a tsa bi' si nga'a tucua tya'a
nu cuna'a sca ni'i cha' coo ngu',
li' tyaa lo'o xca ji'i ycui' Ndyosi ji'i
tsaca ngu', tyanu chaca ngu' 1i".

42°Bj' cha' cua'ni tii ti' ma, cha'
né jlo ti' ma tsiya' ti ni tsa laca nu
caa ycui' nu Xu'na ma. 43Ni'ya nti'
sca xu'na ni'i si cua ngua tii yu ni
hora nde talya caa sca nu cuaana to'
tyi yu. N4 tyiquee' cua tii ti ti' yu
nga'a yu ni'i ji'i yu li', cha' né ta yu

chacuayd' tsiya' ti tyati nu cuaana
bi' ne' ni'i ji'i yu li". 44Lo'o jua'a
lcaa tsa ntsu'u cha' tii ti' tyi'i ma
chalyuu, cha' né tyiquee' tsa tsiya'
ca tyu'u tucua na' caa na' nu cua
nda Ni 'na lijyaa cha' caca na' fiati.
dNi’yg cua'ni ma si na ndi'i ma tii ti
ti' ma li'?

Cuii ji'i msu tso'o lo'o msu xiia'a
45’¢Ha ntsu'u ngu' cu'ma nu

tyucui tyiquee ma ntaja'a ma cua'ni
ma ciia 'na? Ndi'ya cua'ni ma lacua:
Sca msu nu tso'o ni, ta xu'na yu cia
ji'i yu cha' caca yu loo ne' ni'i ji'i
xu'na yu; culo xu'na yu cfa ji'i yu
cha' xacu yu ji'i lcaa ngu' nu ndi'i
ni'i bi'. 46Tso'o tsa ntsu'u tyiquee
msu bi' lo'o caa xu'na yu chaca
quiya', si chaiii cha' ndyu'ni yu ciia
nu cua ngulo xu'na yu ji'i yu. 47 Cha'
lifii ncheui' na' lo'o ma juani, cha'
tlyu la cfia ta xu'na yu ji'i msu bi'
li", cha' caca yu loo ji'i Icaa cfia nu
ntsu'u ji'i xu'na yu bi'. 4¢Pana sca
msu nu xna'a ni, masi ntsu'u cfia
nu ngulo xu'na yu ji'i yu, nd ndube
ti' yu; “Tiya' tsa caa xu'na na'”,
culacua ti' yu, bi' cha' hora ti ca'ya
sca cha' cuxi hique yu. 4°Li' xana
yu bi' cua'ni xfia'a yu, cua'ni tyaala
yu ji'i tya'a msu yu; tsaa yu cacu
yu, tsaa yu co'o yu lo'o tya'a cu'bi
ti yu li". 39Lo'o 1i' caa xu'na msu
xfa'a bi' sca tsa lo'o né tii yu bi' 1i,
cha' n4 jlo ti' msu bi' ni hora tyu'u
tucua xu'na yu chaca quiya'. $'Li'
lye xcube' xu'na yu ji'i msu xfia'a bi',
fia'a cuayd' nu cajaa msu bi'; culo
xu'na yu cfia ji'i msu bi', cha' tsaa
yu ca bilyaa su lye tsa nchcube'
ngu', ca su nxi'ya tsa ngu', lo'o jua'a
ndacu tsa la'ya ngu' cha' fiasi' ngu'.

Stu'ba ti tsaa yu lo'o ngu' cuifii nu
tucua cha' ntsu'u tyiquee ngu'.

Cuii ji'i tii tya'a nu cuna'a cuaiii'
"Ta na' chaca cha' lo'o

2 5 ma cha' ca cuayd' ti' ma

fii'ya caca lo'o laca ycui' Ni loo ne'
cresiya ji'i fati: Ndyaa tii tya'a nu
cuna'a cuafii' ca to' tyi sca nu cuna'a
nu laca cuxii ji'i ngu'; ntsu'u candil
ji'i ca ta'a tii tya'a ngu', cha' jatya
ngu' ji'i cutsii. 2Tonto xi nclacua ti'
ca'yu tya'a nu cuna'a bi', masi tso'o
la nclacua ti' nu chaca ca'yu tya'a
ngu' cuna'a bi'. ®Nu cuna'a tonto bi'
ni, lo'o candil ji'i ngu' ndya'a ngu',
pana né lo'o setye cha' tyu'u ne'
candil bi', cha' tyu'u xee ji'i. 4Lo'o
nu chaca ca'yu tya'a ngu' cuna'a nu
tso'o ti nclacua ti', lo'o candil ndya'a
ngu', cuati lo'o caatya setye ndya'a
ngu'. 5Lo'o 1i' tyiquee' tsa ntajatya
ngu' ji'i nu cutsii bi'; ngua'ya tsa
xcala ngu', ngujua' ngu' li'. 6Cla'be
talya tsiya' ti nguafi ngusi'ya sca
fiati: “Cua lijya cutsii juani”, nacui.
“Tyu'u clya ma nde liya' cha' tsaa ma
tyacua tya'a ma lo'o yu, cha' tyaa
lo'o ma ji'i nde ni'i.” 7Hora ti ngue
ti' lcaa ngu' cuna'a bi' 1i', ngusi'yu
ngu' ncheubi' ntucua lo mecha ji'i
candil ji'i ngu', lo'o cua su'ba ti ngu'
xa' setye ne' candil bi'. 8Li' ndyi'u ti'
ngu' cuna'a tonto bi' ji'i setye. (Ma
caja bi'? Li' ngiiijia ngu' bi' ji'i tya'a
ngu': “Ta ma xi setye ji'i cuare, cha'
cua tyubi' ti candil ji'i cua”, nacui
ngu' tonto bi'. 9“Setye nu ntsu'u ne'
caatya ji'i cua, né tyu'u scua ji'i ca
ta'a na cha' tyu'u ne' candil ji'i lcaa
na”, nacui ngu' cuna'a bi'. “Tso'o la
yaa clya ma ca tienda cha' cui'ya ma
la xi.” 1%Laja lo'o ndyaa ngu' cuna'a

tonto bi', cha' cui'ya ngu' la xi setye,
li' ndyalaa cutsii. Nu ngu' cuna'a
nu cua laca ngua'ni cho'o candil
ji'i ngu' ni, ndyaa ngu' nde ni'i ji'i
cuxii lo'o cutsii bi', cha' cacu ngu'
slo; hora ti ndyacu' toni'i li'. 1Ca
tiya' la xi ndyalaa ngu' cuna'a tonto
bi'. “Cua ndyalaa cuare juani”, nacui
ngu'. “Xaala clya toni'i cha' tyaa ya
nde ni'i su ndi'i ma cua”, nacui ngu'
ji'i cutsii. 2Li' nguxacui cutsii cha'
ji'i ngu' cuna'a tonto bi'": “N4 nslo
na' ji'i ma tsiya' ti, né jlo ti' na' ti
nati laca cu'ma”, nacui nu cutsii bi'
ji'i ngu' li"

13Tya nchcui' la xi Jests lo'o ngu'
li":

—Bi' cha' tii ti ti' tyi'i ma lcaa
hora, cha' né jlo ti' ma ni tsa ni
hora caa na' chaca quiya', na' nu
cua nda Ni 'na lijyaa cha' caca na'
nati.

Cuii ji'i sna tya'a msu lo'o cii

14’L0'0 jua'a, ta na' chaca cha' lo'o
ma, cha' ca cuayd' ti' ma fi'ya caca
lo'o laca ycui' Ni loo ne' cresiya
ji'i flati: Cua tsaa ti sca nu culiya'
tyijyu', bi' cha' ngusi'ya yu ji'i ca
ta'a msu ji'i, cha' caa ngu' slo. Li'
nguxtyanu xu'na ngu' xi cili ji'i scaa
msu bi', cha' cua'ni ngu' cfia lo'o
ciii bi' cuentya ji'i ycui' nu culiya’
bi'.

15’Nda nu cusu' ca'yu mil ciii
plata ji'i msu nu yaa tya clyo, lo'o
jua'a nda yu tucua mil ji'i chaca
msu, lo'o jua'a nda yu sca mil ji'i
chaca msu, cha' jlo ti' xu'na ngu'
fii'ya caca ji'i scaa msu bi' cua'ni
cfia lo'o ciii bi'. Li' ndu'u xu'na
ngu', ndyaa tyijyu'. ®Hora ti ndyaa
msu nu ntsu'u ca'yu mil ciii plata

ji'i, ngiii'ya yu yu'ba lo'o cfii bi'".

Li' ndyujui' yu yu'ba bi', ngua'ni

yu ngana fia'a cuayd' nu ngujui
chaca ca'yu mil ciii plata ji'i. "7 Lo'o
jua'a ngua'ni chaca msu nu ntsu'u
tucua mil ciii plata ji'i, ngua'ni

yu ngana fia'a cuayd' nu ngujui
chaca tyucuaa mil ciii plata ji'i yu.
18pana nu msu nu ntsu'u sca mil ti
ciii plata ji'i ni, ngulu yu sca tyuu
ne' yuu, ngusu'ba cuatsi' yu ciii ji'i
xu'na yu ne' yuu bi' li'

19°Tyiquee' ndyaa xu'na msu bi',

lo'o li' ndyalaa yu to' tyi yu chaca
quiya'. Li' ngusi'ya yu ji'i ca ta'a msu
bi', cha' caa ngu' slo, cha' ca cuaya'
ti' ycui' ni cfia ngua'ni ngu' lo'o ciii
ji'i. 29Clyo ndyalaa msu nu nda xu'na
ca'yu mil ciii plata ji'i. “Xu'na”, nacui
msu bi', “nda nu'u ca'yu mil ciii 'na,
lo'o nu juani cua ngujui la chaca
ca'yu mil cfii 'na, nu lo'o cua ngua'ni
na' cfia lo'o ciii bi' jinu'u”. 21“Tso'o
tsa ciia nu ngua'ni nu'u”, nacuj xu'na
msu bi' ji'i. “Sca msu tso'o laca nu'y,
cha' tso'o tsa ndaquiya' nu'u ji'i cha'
'na. Sca cfia sube ti nda na' jinu'u
tsubi', pana ta na' cia nu cua tlyu

la jinu'y, cha' cua'ni nu'u nde loo la.
Stu'ba ti tyi'i nu'u slo na', cha' stu'ba
ti ca tso'o tyiquee nu'u lo'o na'”,
nacui xu'na bi' 1i". 22Lo'o li' ndyalaa
chaca msu nu nda xu'na tucua mil
ciii plata ji'i. “Xu'na”, nacui msu bi',
“nda nu'u tucua mil cii plata 'na, lo'o
nu juani cua ngujui la tya tyucuaa
mil cfii 'na cha' ngua'ni na' ciia lo'o
ciii bi' jinu'u”. 22“Tso'o tsa cfia nu
ngua'ni nu'u”, nacui xu'na msu bi'
ji'li yu. “Sca cfia sube ti nda na' jinu'u
tsubi', pana ta na' chaca cfia nu cua
tlyu la jinu'y, cha' cua'ni nu'u nde
loo la. Stu'ba ti tyi'i nu'u slo na',

cha' stu'ba ti ca tso'o tyiquee nu'u
lo'o na'”, nacui xu'na yu li'. 24Lo'o
li' ndyalaa chaca msu nu nda xu'na
sca mil cfi ji'i yu. “Xu'na”, nacui
msu bi', “jlo ti' na' cha' fiati tiji tsa
laca nu'u, cha' ndu'ni nu'u clacua
masi xa' fiati ngua'ni cfia bi'; jua'a
nscua' nu nchcud' xa' nati, bi' laca
nu caja jinu'u. 2Bi' cha' ndyutsii
na', lo'o li' ndyaa na' nguxatsi' na'
ciii jinu'u ne' yuu. Nde laca cfii
jinu'u lacua.” 26Ngua fiasi' xu'na
lo'o msu bi' li'. “Sca msu xfia'a laca
nu'u”, nacui xu'na ji'i msu bi'. “Taja
tsa nu'u”, nacui. “Nacui nu'u cha'
jlo ti' nu'u fii'ya nu ndu'ni na', cha'
nxuti'i na' Itya masi n4 ndyataa

na' nscua'; lo'o jua'a tyaa lo'o na'
ji'i nscua' masi né ngua'ni na' ciia
ji'i”, nacui nu'u. 27¢Ni cha' nd nda
nu'u ciii 'na ji'i xa' fati lacua, cha'
cua'ni ngu' ciia lo'o? Li' chca'a siii'
cii bi' jna', cha' tya nu'u jna' lo'o
ndyalaa na' chaca quiya'. 22Tso'o la
xfii ma nu sca ti mil nu ntsu'u ya' yu
re, ta ma ji'i msu nu ntsu'u tii mil
ji'i juani. 22 Jua'a laca lo'o fiati nu
ntsu'u xi cha' ji'i, tya ta na' quifia'a
la cha' ji'i fiati bi', cha' quifa'a la cha'
tso'o tyu'u ji'i ngu' bi'; pana fiati nu
xixi ca cha' ntsu'u ji'i, si na nti' ngu'
cua'ni ngu' ciia lo'o, hasta xlyad na'
nu xti ti cha' nu ntsu'u ji'i ngu' li".
30Nu juani tsaa lo'o ma ji'i msu xfia'a
re, cha' xcuaa ma ji'i yu ca bilyaa,
su nxi'ya tsa ngu', lo'o jua'a lye tsa
ndacu la'ya ngu' cha' fiasj' ngu', cha'
lye tsa nchcube' ngu' cajua.”

Cua'ni cuaya' Ni ji'i Icaa
lo fati chalyuu
31’Nu lo'o tyaa na' nu cua nda Ni
'na lijyaa cha' caca na' fiati, caa na'

cha' caca na' loo tsiya' ti ji'i fiati.
Stu'ba ti caa na' lo'o lcaa ngu' xca
'na, lo'o li' tyaca'a na' su tlyu su

cua cua la xi, sca se'i su ndubi tsa
fia'a laca bi'. Ca bi' cua'ni cuayd' na'
ji'i lcaa fati 1i'. 32Ntsu'u cha' tyu'u
ti'i se'i ti lcaa fiati tsiya' ti tyucui
fia'a chalyuu; ca slo ycui' na' tyu'u
ti'i ngu', cha' cua'ni cuayd' na' ji'i
ngu'. Li' sa'be tya'a na' ji'i ngu'. La
cui' fii'yva nu ndu'ni fiati nu fia'asii
ji'i xlya', jua'a cua'ni na'; sca tsu'
tyi'i fia'a latya xlya' ji'i ngu', chaca
tsu' tyi'i fa'a latya chivo ji'i ngu'.

33 Jua'a cua'ni na', cha' la'a tsu'

cui 'na tyi'i ha'a tsaca taju fiati 'na,
fii'ya ndi'i xlya' bi'; la'a tsu' coca su
tyucua na', ca bi' tyi'i lcaa fiati cuxi,
fii'ya ndi'i chivo bi'. 34Ca li' lo'o
caca na' loo tsiya' ti, chcui' na' lo'o
taju fati nu ndi'i la'a tsu' cui 'na:
“Tyaa ma ca su ntucua ycui' Ni nu
laca loo, lcaa cu'ma nu tso'o tsa nti'
ycui' Ndyosi Sti na' fia'a Ni ji'i ma,
cha' cua ngua'ni cho'o ycui' Ni su
tyi'i ma slo Ni, tya lo'o ngiiifid Ni
chalyuu. 3%Cu'ma ni, cua nguxacu
ma 'na lo'o ntyute' na' nguti'i na'
nde chalyuu; nu lo'o nguityi na'
hitya, cua nda ma hitya ndyi'o na'
li'; masi n4 ndyuloo ma 'na, pana
cua nda ma to' tyi ma cha' nguti'i
na' 1i'; 36lo'o quichi' ti na' su nguta'a
na' chalyuu, cua nda ma late'
ndyacu' na' 1i'; lo'o ngua quicha na'
nde chalyuu, cua yaa na'a ma 'na i,
nguxtyucua ma 'na; lo'o nga'a na'
ne' chcua, nd ndyutsii ma ndyaa ma
slo na' 1i'.” Jua'a nacui na' lo'o caca
na' loo. 37Li' xacui ngu' nu lubii
tyiquee cha' jna": “Xu'na, ¢ni jacua'
na'a ya jinu'u cha' ntyute' nu'u?

¢Ni jacua' nguxacu ya jinu'u? ¢éNi

jacua' nda ya hitya ndyi'o nu'u cha'
ngliityi nu'u hitya? 38 ¢Ni jacua' nda
ya su nguti'i nu'u masi né ndyuloo
ya jinu'u? ¢Ni jacua' nda ya late'
ndyacu' nu'u lo'o nguta'a quichi' ti
nu'u? 39¢Ni jacua' ndyaa na'a ya
jinu'u lo'o ngua quicha nu'u? ¢Ni
jacua' ndyaa na'a ya jinu'u lo'o nga'a
nu'u ne' chcua? N4 jlo ti' ya, Xu'na.”
40Lo'o li' na' nu laca na' loo tsiya' ti,
chcui' na' chaca quiya' lo'o ngu' bi":
“Cha' lifii nchcui' na' lo'o ma juani,
cha' lo'o nguxtyucua ma ji'i sca ngu'
tya'a na' nu ntsu'u cha' ji'i lo'o na',
masi nguxtyucua ma ji'i sca ngu' ti'i
ti, bi' tyempo ngua lo'o nguxtyucua
ma 'na”.

41"Lo'o li' chcui' na' lo'o taju fiati
nu ndi'i la'a tsu' coca 'na: “Tyu'u
ma liya', cu'ma nu né ntsu'u su tyi'i
ma slo ycui' Ndyosi. Yaa clya ma ca
su né tye tsiya' ti cha' ndyaqui quii',
cha' stu'ba ti tyi'i ma lo'o nu laca
xu'na cuifaja lo'o Icaa xca ji'i, Icaa
cui'i cuxi; cuentya ji'i nu cuifnaja bi'
nguxtyu'u ycui' Ni quii' bi'. 42Cu'ma
ni, nd nda ma na cacu na' tsiya' ti
lo'o ntyute' tsa na' nguti'i na' nde
chalyuu; n4 nda ma hitya co'o na'
lo'o ngiiityi na' hitya li'; 43na nda
ma su tyi'i na' slo ma li', cha' n
ndyuloo ma 'na; ni nd nda ma late'
cacu' na' lo'o quichi' ti na' nguta'a
na' li'; nd ndyaa na'a ma 'na lo'o
ngua quicha na', ni nd ndyaa ma slo
na' lo'o nga'a na' ne' chcua.” 44Li'
xacui ngu' nu cuxi tyiquee cha' jna'
cha' laca na' loo: “Xuma”, nacui
ngu' bi', “ni jacua' na'a ya jinu'u
cha' ntyute' nu'u? Nu lo'o ngiiityi
nu'u hitya, nu lo'o quichi' ti nu'u
nguta'a, nu lo'o quicha nu'y, nu lo'o
nga'a nu'u ne' chcua, éni jacua' né

nguxtyucua ya jinu'u? N4 jlo ti' ya
cha' bi'.” 45Lo'o na' cha' laca na' loo,
li' chcui' na' chaca quiya' lo'o ngu'
cuxi bi': “Cha' lifii nchcui' na' lo'o
ma juani, cha' nd nguxtyucua ma
ji'i ni sca ngu' ti'i nu ntsu'u cha' ji'i
lo'o na', bi' cha' nacui na' cha' na
nguxtyucua ma 'na tsiya' ti”. 46Lo'o
li' tyaa ngu' bi' ca bilyaa su né tye
cha' chcube' ngu'; pana ngu' nu
lubii tyiquee ni, caja chalyuu nu na
nga'a cha' tye tsiya' ti ji'i ngu' bi'".

Cuaana ti ngiiifii cha' ji'i ngu' lo'o
tya'a ngu' cha' xiii ngu' ji'i Jesus
2 6 Lo'o cua ndye nchcui' Jestis

Icaa cha' bi', li' ncheui' xi

lo'o nu ngu' nu ndyaca tsa'a ji'i bi":

2__Jlo ti' ma cha' tucua ti tsa lyiji
cha' caca ta'a sii ji'i ta'a pascua, lo'o
li' tejeya' ngu' xfia'a jna' nu cua nda
Ni 'na lijyaa cha' caca na' fiati. Tyaa
lo'o ngu' 'na cha' cujuii ngu' 'na lo
crusi li'.

3La cui' tyempo nu nchcui' Jesus,
li' ndyu'u ti'i tyuu tya'a sti jo'6 nu
laca loo lo'o mstru cha' jo'é lo'o
ngu' cusu' ji'i ngu' judio; ndyu'u ti'i
ngu' slo Caifas nu laca xu'na lcaa
sti jo'é jua. 4Li' ngua'ni stu'ba ngu'
cha' ji'i ngu' lo'o tya'a ngu' fii'ya
nu cua'ni ngu' cha' tejeya' ngu' ji'i
Jests cuaana ti, cha' cujuii ngu' ji'i.

5_—Pana n4 tso'o tejeya' na ji'i yu
tsa ta'a —nacui ngu' bi'—. Ca fasi'
tsa lcaa fiati nu ndi'i ta'a, lo'o tlyu
tsa cha' cusuu caca bi' li' —nacui
ngu' bi'.

Nda'a sca nu cuna'a setye
hique Jestis
6Ngua sca tsa nga'a Jests nde
quichi Betania, to' tyi Simén nu

ngusiii quicha ndyatsu' cuafa' yu.
7Li' ndyalaa sca nu cuna'a slo Jests
nu ndya'a lo'o ji'i sca caatya quee
alabastro nu tso'o tsa fia'a; ngutsa'a
caatya bi' ntsu'u setye tyixi xtyi'i
nu quifia'a tsa nga'a. Li' ngusald nu
cuna'a bi' setye lo xlya hique Jests
su ntucua yu to' mesa. 8Lo'o na'a
ngu' nu ndyaca tsa'a ji'i yu fii'ya nu
ngua'ni nu cuna'a bi', ngua fiasi'
ngu' ji'i nu cuna'a bi' li".

—¢Ni cha' ngusalt fiu'u ti nu
cuna'a cua setye bi'? —nacui ngu'
bi'—. ®Quifia'a tsa nga'a setye bi'.
¢Ni cha' na ndyujui' ngu' ji'i cha'
caja ciii ta ji'i ngu' ti'i? —nacui ngu'
nu ndyaca tsa'a ji'i bi'.

10L0'0 ngua tii Jests cha' nu
ngua'ya hique ngu' bi', nchcui' lo'o
ngu' li":

—¢Ni cha' fiasj' ma ji'i nu cuna'a
re? —nacuj Jesus ji'i ngu' bi' li'—.
Sca cha' tso'o tsa ngua'ni nu cuna'a
re lo'o na'. "Lcaa tsa ndi'i ngu' ti'i
lo'o ma nde chalyuu cha' xtyucua ma
ji'i ngu', pana cua tye ti tsa nu tyi'i
na' lo'o ma. 2Cua ngusali nu cuna'a
re setye lo na', masi tya lyiji cajaa
na', cha' cua'ni cho'o tyucui fia'a na'
cha' tyatsi' na'. 1¥Cha' lifii chcui' na'
lo'o ma juani, cha' lcaa su cafi cha'
jna' tyucui fia'a chalyuu, ca bi' cuna
ngu' lcaa cha' nu ngua'ni nu cuna'a
re juani, cha' tyi'u ti' ngu' cha' tso'o
tsa cfia nu ngua'ni nu cuna'a re.

Ndyujui' Judas cresiya ji'i
Jests ji'i ngu' nu laca loo
14Lo'o Judas Iscariote ni, tya'a
ndya'a yu lo'o nu chaca tii chaca
tya'a ngu' nu ndyaca tsa'a ji'i Jests,
ndu'u yu ndyaa yu slo sti jo'6 nu
laca loo li'.

15__¢Ni tsa lo ciii ta ma caya' 'na
si culu'u na' tyucuii ji'i ma, cha'
tsaa ma tejeya' ma ji'i nu Jesus bi'?

—nacui Judas ji'i sti jo'é bi'.

Li' nda ngu' calaa tyii tya'a ciii
plata ji'i Judas bi'. ®Lo'o li' nclyana
yu fii'ya caca xtyucua yu ji'i ngu' bi',
ni jacua' caca ji'i yu cha' cuaana ti
culu'u yu tyucuii ji'i ngu', cha' tsaa
ngu' su nga'a Jesus.

Chaca tya quiya' ndyacu Jests sii
lo'o nu ngu' nu ndyaca tsa'a ji'i bi'
17Lo'o ngua tsa clyo ji'i ta'a nu lo'o
ndacu ngu' xly4 nu nd lo'o scua tiye'
ndya', li' fiaa nu ngu' nu ndyaca tsa'a ji'i
slo Jestis. Ndi'ya nchcuane ngu!' ji'i li":
—<¢Macala nti' nu'u cha' cua'ni
cho'o ya cha' cacu na sii nu cuentya
ji'i ta'a pascua? —nacui ngu'.
18__Tsaa ma Iquichi ca su ndi'i tya'a
tso'o na' bi'. Ndi'ya chcui' ma lo'o:
“Nacuj mstru ji'na cha' cua ngulala ti
hora ji'i. Lo'o juani nti' ycui' nu cusu' bi'
cacu sii cuentya ji'i ta'a pascua ca toni'i
jinu'u lo'o nu ngu' nu ndyaca tsa'a ji'i.”
9Li' ndu'u ngu' nu ndyaca tsa'a
bi' ndyaa ngu' Iquichi, ngua'ni
ngu' Icaa cha nu cua ngulo Jesus ji'i
ngu'; ngua'ni cho'o ngu' Icaa na nu
cua'nijo'o ji'i ngu' cha' cacu ngu' sii
cuentya ji'i ta'a pascua.

201,0'0 cua ngusii, li' ndyalaa
Jests ni'i bi'. Li' ndyaca'a ycui' lo'o
ca ta'a ngu' nu ndyaca tsa'a ji'i to'
mesa, ndyu'ni ngu' sii. 2'Laja 1i'
nguxana nchcui' Jests lo'o ngu' bi":

—~Chani cha' nchcui' na' lo'o ma
juani, cha' ntsu'u tsaca cu'ma nde
nu cujui' cresiya 'na ji'i ngu' xna'a.

22Xjii'i tsa ti' ngu' ngua lo'o
ndyuna ngu' cha' bi'. Li' nguxana
ngu' nchcuane ngu' ji'i Jests:

—¢Ha na' nu ta jinu'u ya' ngu'
xfia'a, Xu'na? —nacui tsaca yu ji'i
Jests.

—¢Ha na'? —nacuj chaca yu li'.

Lo'o jua'a nacui xi xa' la ngu'".
23Nguxacui Jesus cha' ji'i ngu' li":

—Ntsu'u tsaca yu tya'a ndyacu na
sii juani, nu sca ti ca'fia ndyacu yu
lo'o na!, bi' laca nu cujui' cresiya
'na ji'i nu ngu' xfia'a bi'. 24Ni'ya nu
nscua lo quityi ji'i ycui' Ni, jua'a
nga'a cha' caca 'na, na' nu cua nda
Ni 'na lijyaa cha' caca na' fiati. Pana
tya'na tsa fiati nu ta 'na ya' ngu'
xfia'a, tso'o la ngua ji'i yu masi na
ngula yu chalyuu tsiya' ti.

251,0'0 Judas nu ngua'ni cha' cuxi
bi', lo'o yu bi' nchcuane yu ji'i Jests
li":

—Mstru —nacuj Judas bi' ji'i
Jestis—, ¢ha na' laca nu ta jinu'u ya'
ngu' xna'a?

—La cui' nu'u —nacuij Jesus ji'i
Judas li".

261,aja lo'o ndyacu ngu', li' ngusii
Jests sca xly4, ndya xlya'be ji'i ycui'
Ndyosi, ngusa'be ji'i xlya bi'. Li'
nda Jests yu'be xlya bi' ji'i ngu' nu
ndyaca tsa'a ji'i.

—Cacu ma xlya re, cha' fi'ya nti'
cuafa' na', jua'a nti' nu nde —nacui
Jesus ji'i ngu' bi'.

271,0'0 li' ngusiii Jesus sca vaso
vino, ndya xlya'be ji'i ycui' Ndyosi.
Li' nda vaso vino bi' ji'i ngu' nu
ndyaca tsa'a ji'i.

—Lcaa cu'ma co'o ma vino re —
nacui Jestis—, 28cha' fii'ya nti' tafii
na', jua'a nti' nu nde. Laca bi' sca
cha' nu culu'u lifii ji'i ma cha' chaca
quiya' quifii cha' ji'i ycui' Ndyosi
lo'o fati chalyuu, nu lo'o tyald tafii
na' lo crusi. Jua'a cua'ni lyad Ni ji'i



